
Səhifə  7

Prezident İlham Əliyev 4azaxıstanın %aş naziri OlMas %ektenovu qəbul edib

Azərbaycan 5espublikasının Prezidenti İlham Əliyev martın �-də 4azaxıstan 5espublikasının %aş 
naziri OlMas %ektenovu qəbul edib.

Dövlətimizin başçısı bir çox sahələri əhatə edən mü-
nasibətlərimizin dinamik inkişafından məmnunluğunu 
bildirərək, Prezident Kasım-Jomart Tokayevlə həm Azər-
baycanda, həm də Qazaxıstanda mütəmadi görüşlərini 
xatırladı.

Qazaxıstan Prezidentinin ötən il Azərbaycanda keçi-
rilən COP29-da iştirakına görə bir daha minnətdarlığını 
bildirən Prezident İlham Əliyev dedi ki, bu, Qazaxıstanın 
ölkəmizlə həmrəyliyini nümayiş etdirib, həmçinin konf-
ransın uğurla yekunlaşmasına öz töhfəsini verib. 

Dövlətimizin başçısı COP29-da bir sıra vacib 
məsələlərin razılaşdırıldığını, eyni zamanda, ölkələrimi-
zi daha da yaxınlaşdıracaq layihələrin formalaşdırıldığını 
qeyd etdi. 

Prezident İlham Əliyev Qazaxıstanın Baş nazirinin 
ölkəmizə səfəri zamanı vacib layihələrin ətraflı müzakirə 
olunacağına, əldə edilmiş razılıqların həyata keçiriləcə-
yinə və bütün istiqamətlər üzrə gələcəkdə də sıx əməkdaş-
lığın aparılacağına ümidvarlığını bildirdi. 

Xalqlarımızın qardaş xalqlar olduğunu deyən dövləti-

mizin başçısı vurğuladı ki, bu, qarşılıqlı münasibətlərimi-
zin tarixi boyu dəfələrlə sübut olunub. 

Azərbaycanın və Qazaxıstanın sosial-iqtisadi inki-
şaf sahəsində yaxşı göstəricilər nümayiş etdirən qardaş 
dövlətlər olduğunu söyləyən Prezident İlham Əliyev 
beynəlxalq arenada, bölgəmizdə və daha geniş regionda 
ölkələrimizin vacib roluna toxundu. 

Qəbula görə dövlətimizin başçısına minnətdarlı-
ğını ifadə edən Oljas Bektenov Qazaxıstan Prezidenti  
Kasım-Jomart Tokayevin salamlarını Prezident İlham  
Əliyevə çatdırdı. 

Azərbaycan Prezidenti salamlara görə minnətdarlığını 
bildirdi, onun da salamlarını Kasım-Jomart Tokayevə çat-
dırmağı xahiş etdi.

Qazaxıstanın Baş naziri dedi ki, Azərbaycan Preziden-
tinin də vurğuladığı kimi, ölkələrimiz arasında əlaqələr in-
kişaf edir və o, bu məsələdə Azərbaycan və Qazaxıstan 
prezidentlərinin etimada əsaslanan münasibətlərinin rolu-
nu qeyd etdi. 

Əlaqələrimizin potensialına toxunan Oljas Bektenov 

bildirdi ki, Qazaxıstan və Azərbaycan hökumətləri hər iki 
ölkənin prezidentləri arasında əldə olunmuş razılaşmala-
rın həyata keçirilməsi üçün səy göstərirlər. O, bu xüsusda 
dövlət başçılarının tapşırıqlarına uyğun olaraq, Trans-
Xəzər multimodal nəqliyyat marşrutunun inkişafı üzrə 
fəal iş apardıqlarını dedi və bu marşrutla yük axınının ötən 
il 60 faiz artdığını diqqətə çatdırdı.

Söhbət zamanı hərtərəfli əməkdaşlığımızın inkişa-
fından məmnunluq ifadə olundu, son üç ildə ölkələrimiz 
arasında illik ticarət dövriyyəsinin təxminən 3 dəfə artdı-
ğı, nəqliyyat dəhlizləri üzrə yüklərin, o cümlədən tranzit 
yüklərin daşınmasında artımın davam etdiyi vurğulandı. 
Azərbaycanda və Qazaxıstanda yaradılmış birgə investisi-
ya fondu vasitəsilə investisiya layihələrinə dəstək verilmə-
si, neft-qaz sahəsində birgə layihələrin həyata keçirilməsi, 
o cümlədən Qazaxıstan neftinin Bakı-Tbilisi-Ceyhan boru 
kəməri ilə daşınma həcminin artırılmasının perspektivləri 
ilə bağlı məsələlər müzakirə olundu. Həmçinin yaşıl ener-
ji sahəsində COP29 çərçivəsində imzalanmış sualtı kabel 
xətti ilə Azərbaycan və Qazaxıstan energetika sisteminin 
birləşdirilməsi və yaşıl enerji sahəsində əməkdaşlığın in-
kişafı ilə bağlı müzakirələr aparıldı.

$=ƏRT$&

Ermənistanın “qızıl layihəsi” 
regiona ekoloji fəlakət gətirir

EkoloMi tarazlığın qorunub saxlanması, təbii ehtiyatlardan rasional is-
tifadə, su, torpaq və atmosfer havasının çirklənmədən mühafizə edilməsi 
problemə çevrilib. %u səbəblərdən də ekoloMi problemlər beynəlxalq Jün-
dəmdə ön plana çıxır. %una baxmayaraq, +ayastan bütün &ənubi 4afqazın 
ekoloJiyasına zərərli təsir Jöstərən addımlar atmaqda davam edir.

Ermənistan hökuməti Amulsar qızıl 
mədəninin istismarı üçün 150 milyon 
dollar büdcə zəmanəti verib. Layihə ölkə 
tarixində ən böyük beynəlxalq investisiya 
proqramı adlandırılıb. Bu barədə ABŞ-
ın Ermənistandakı səfirliyinin Facebook 
səhifəsində yayılan məlumatda deyilir: 

“ABŞ səfirliyi Ermənistanda Amulsar 
mədəni proqramının bərpasını alqışlayır. 
Layihə sayəsində iqtisadiyyata milyon-
larla dollar sərmayə qoyulacaq, iş yerləri 
yaradılacaq və ABŞ ilə Ermənistana fira-
vanlıq gətirəcək”.

(ardı 4-cü səhifədə)

Moskvanın diplomatiyadan uzaq “Mesti” 

Ermənistanın “9erelk” analitik informasiya mərkəzi adlı media qurumu 
5usiya Xarici İşlər 1azirliyinə “maraqlı” sorğu ilə müraciət edib. %u mərkəzin 
+ayastan informasiya mətbəxində müəyyən nüfuza, normal çəkiyə malik olması 
barədə heç bir resursda məlumata rast Jəlmədik. 

Buradan təbii sual yaranır: “ictimai-si-
yasi və iqtisadi sahədə mühüm hadisələ-
rin öyrənilməsi və işıqlandırılması” ilə 
məşğul olduğu bildirilən sıravi media qu-
rumunun təxribatçı və şübhəli suallarını 
Rusiya XİN-in informasiya və mətbuat 
departamentinin “yerli-yataqlı” cavab-
landırması hansı diplomatik zərurətdən, 
yaxud professional öhdəlikdən irəli gəlib? 
Bu mötəbər idarənin Azərbaycanın daxili 
işi sayılan, separatçı “dqr” rəhbərlərinin 
Bakıda davam edən məhkəmə prosesinə 
şərh verməsi, aclıq elan edən Ruben Var-
danyanın “həbsdən azad edilməsi məsələ-
si” ilə bağlı tövsiyələr bildirməsi bey-
nəlxalq hüququn kobud şəkildə pozulması 
bir yana, iki ölkə arasında onsuz da həs-
saslaşmış münasibətlərə xələl gətirmirmi? 

(ardı 4-cü səhifədə)

5usiya Xİ1 Azərbaycanın daxili 
işlərinə qarışdığının fərqindədirmi"

AYİ% Azərbaycanda  
davamlı inkişafı dəstəkləyir  

Kürd radikal solçuları doğru  
yola qayıda biləcəklərmi?

Səhifə  �

A%Ş-sız /ondon sammiti: 
“4oca qitə” 8kraynanı 

xilas edə biləcəkmi"

Səhifə  6

Birgə layihələr Azərbaycan–Qazaxıstan  
qardaşlığına yeni uğurlar qazandırır

Naxçıvanın  
“mavi yanacaq” 

blokadası sona çatır
%u həftə İğdır ± 1axçıvan 

təbii qaz kəməri istifadəyə ve-
riləcək. %eləliklə, Türkiyədən 
1axçıvana təbii qazın ixracına 
başlanılacaq. %u barədə Tür-
kiyə 5espublikasının enerJeti-
ka və təbii sərvətlər naziri Al-
parslan %ayraktar bildirib. 

Hazırda İğdır–Naxçıvan boru 
kəmərində son tamamlanma işlərinin 
aparıldığını bildirən nazirin sözlərinə 
görə, boru kəmərinin açılış mərasi-
mində Türkiyə Prezidenti Rəcəb Tay-
yib Ərdoğan və Azərbaycanın dövlət 
başçısı İlham Əliyev iştirak edəcəklər. 
Eyni zamanda, tədbirə hər iki ölkənin 
dövlət rəsmiləri də qatılacaqlar.

Xatırladaq ki, Azərbaycan və Tür-
kiyə arasında İğdır – Naxçıvan qaz 
boru kəmərinin tikintisinə dair anlaş-
ma memorandumu 2020-ci il dekab-
rın 15-də Ankarada imzalanıb. Azər-
baycan Prezidenti İlham Əliyevin 
2022-ci il 10 fevral tarixli sərənca-
mına əsasən isə İğdır–Naxçıvan qaz 
boru kəmərinin tikintisi üçün dövlət 
büd cəsindən vəsait ayrılıb. Layihə 
2023-cü il iyunun 5-də qəbul edilmiş 
“Naxçıvan Muxtar Respublikasının 
sosial-iqtisadi inkişafına dair 2023–
2027-ci illər üçün Dövlət Proqramı”-
nın prioritet istiqamətləri sırasında 
yer alıb. 

İğdır–Naxçıvan boru kəmərinin 
təməli isə 2023-cü il sentyabrın 25-
də Azərbaycan Respublikasının Pre-
zidenti İlham Əliyev və ölkəmizdə 
rəsmi səfərdə olan Türkiyə Respub-
likasının Prezidenti Rəcəb Tayyib 
Ərdoğanın iştirakı ilə qoyulub. Yeri 
gəlmişkən, həmin gün iki ölkənin 
dövlət başçıları mətbuata bəyanatla-
rında yeni infrastrukturun əhəmiyyə-
tini xüsusi olaraq vurğulayaraq onun 
ölkələrimiz arasında qardaşlıq müna-
sibətlərinin tarixində önəmli hadisə 
kimi dəyərləndirmişdilər.

(ardı 7-ci səhifədə)

Ş.T.Babayevin Azərbaycan Nəqliyyat və 

Kommunikasiya Holdinqinin  (AZCON-un) 
icraçı direktoru təyin edilməsi haqqında

$zərbaycan 5espublikası 
3rezidentinin 6ərəncamı

Azərbaycan Respublikası Konstitusi-
yasının 109-cu maddəsinin 32-ci bəndini 
rəhbər tutaraq qərara alıram:

Şahin Tofiq oğlu Babayev Azərbaycan 
Nəqliyyat və Kommunikasiya Holdinqinin 

(AZCON-un) icraçı direktoru təyin edilsin.

İlham Ə/İ<(V, 
$zərbaycan Respublikasının 3rezidenti

%akı şəhəri, � mart 2025-ci il

4azaxıstanın %aş naziri  
+eydər Əliyev Mərkəzində

A zərbaycanda səfərdə olan 4azaxıstan 5espublikasının %aş 
naziri OlMas %ektenov martın �-də +eydər Əliyev Mərkəzində 
olub.

Qonağa dünya memarlığının nadir in-
cilərindən sayılan Heydər Əliyev Mərkəzi 
haqqında məlumat verilib. Qeyd olunub ki, 
Mərkəzin fəaliyyəti Azərbaycan xalqının 
ümummilli lideri Heydər Əliyevin dövlətçi-
lik fəlsəfəsinin, azərbaycançılıq ideologiya-
sının və Ulu öndərin irsinin dərindən öyrənil-
məsinə və tədqiq edilməsinə yönəlib.

Buradakı Heydər Əliyev Muzeyində Ulu 
öndərin həm sovet dövründə, həm də ölkə-
mizin müstəqilliyi illərində fəaliyyət konsep-
siyasının müxtəlif aspektləri virtual şəkildə 
təqdim olunur. 

Baş nazir Oljas Bektenov əvvəlcə Ulu 
öndərin Azərbaycana rəhbərlik etdiyi dövr-
lərdə - 1969-cu ildən 2003-cü ilə qədər rəsmi 
istifadəsində olan avtomobillərə baxıb.

Ümummilli liderin həm sovet hakimiy-
yəti dövründə, həm də müstəqillik illərində 
həyata keçirdiyi fəaliyyət konsepsiyasının 
müxtəlif dövrlərini əks etdirən eksponatlar, 
fotoşəkillər və multimedia zalı qonaqda bö-
yük maraq doğurub. 

“Azərbaycan inciləri” sərgisi ilə də tanış 
olan Oljas Bektenova bu sərgidə ölkəmizin 
tükənməz təbii sərvətləri, çoxəsrlik tarixi, 
mədəni irsi ilə bağlı nadir eksponatlar nü-
mayiş etdirildiyi bildirilib. Burada qədim 
peşələrin, o cümlədən Azərbaycan xalçaçılıq 
məktəbinin nadir nümunələri sərgilənir, qə-
dim çalğı alətlərimizin orijinal şəkildə - səsli 
formada təqdim olunduğu diqqətə çatdırılıb. 
Qeyd olunub ki, Azərbaycan milli geyimlə-
rinin, qədim sikkələrin nümayiş etdirildiyi 
sərgiyə gələnlər burada müxtəlif dillərdə 
müqəddəs kitabları da görə bilərlər.

“Musiqi alətləri: Birlik və müxtəliflik” 
sərgisi ilə tanışlıqdan sonra Oljas Bektenov 
Azərbaycan xalçalarından ibarət “İlmələrin 
rəqsi” sərgisinə baxış keçirib. 

“Klassik avtomobillər sərgisi” ilə də tanış 
olan Qazaxıstanın Baş naziri Oljas Bektenov 
daha sonra xatirə kitabına ürək sözlərini ya-
zıb.

Baş nazir Mərkəzdən xoş təəssüratla ay-
rılıb.

AHİK-də “Caspian Energy Club”un 
nümayəndələri ilə görüş

Azərbaycan +əmkarlar İttifaqları Konfederasiyasında “&aspian 
EnerJy &lub”un nümayəndələri ilə Jörüş keçirilib.

Özəl sektorla əməkdaşlıq çərçivəsində 
keçirilən görüşdə Konfederasiya sədri Sa-
hib Məmmədov həmkarlar ittifaqları sis-
temində aparılan islahatlar, üzvlərin əmək 
hüquqlarının müdafiəsi, sağlamlığının 
qorunması, müalicə və istirahətinin təşkili 
istiqamətində tətbiq olunan yeniliklər, hə-
yata keçirilən layihələr barədə danışıb.

Bildirilib ki, yeni layihələrdən olan 
“AHİK Könüllüləri” uğurla davam etdiri-
lir, yollayışların vahid məkandan verildiyi 
“Kurort” Turizm İnformasiya Mərkəzi ya-
radılıb, yollayışların verilməsi prosesi sa-
dələşdirilib. Yaxın vaxtlarda “Layiqli Əmək 
Səfirləri” layihəsinə də start veriləcək.

Prezident Administrasiyasının İqtisa-
di siyasət və sənaye məsələləri şöbəsinin 
sektor müdiri Vüsal Şıxəliyev son zaman-

lar Konfederasiya tərəfindən görülən işlə-
ri xüsusi olaraq qeyd edib, AHİK-in özəl 
sektorla əməkdaşlığının vacibliyini vurğu-
layıb. 

“Caspian Energy Club”un baş icraçı 
direktoru Telman Əliyev klubun və üzv 
şirkətlərin fəaliyyətindən danışıb. Kon-
federasiya tərəfindən sanatoriyaların, is-
tirahət mərkəzlərinin bərpası və yenidən 
qurulması istiqamətində görülən işləri yük-
sək qiymətləndirən Telman Əliyev “AHİK 
Plus” proqramı çərçivəsində əməkdaşlığın 
kluba daxil olan şirkətlər üçün də maraqlı 
olduğunu diqqətə çatdırıb.

Sonra Konfederasiya sədri Sahib 
Məmmədova klubun fəxri üzvlük sertifi-
katı təqdim olunub.

XQ

Qazaxıstanın Baş naziri Fəxri xiyabanda 
ulu öndər Heydər Əliyevin xatirəsini anıb

4azaxıstan 5espublikasının %aş naziri OlMas %ektenov 
martın �-də Fəxri xiyabana Jələrək xalqımızın ümummil-
li lideri, müasir müstəqil Azərbaycan dövlətinin memarı və 
 qurucusu +eydər Əliyevin xatirəsini ehtiramla yad edib, 
 məzarı önünə əklil qoyub.

Görkəmli oftalmoloq-alim, akademik =ərifə xanım 
 Əliyevanın da xatirəsi anılıb, məzarı üzərinə tər çiçəklər 
 düzülüb. 

XQ

Azərbaycanın Baş nazirinin 
qazaxıstanlı həmkarı ilə görüşü

Martın �-də Azərbaycan 5espublikasının %aş naziri Əli Əsədov 
%akıda rəsmi səfərdə olan 4azaxıstan 5espublikasının %aş naziri 
OlMas %ektenov ilə Jörüşüb. 

Əvvəlcə hökumət başçılarının təkbətək 
danışıqları olub, onlar ikitərəfli gündəliyin 
cari məsələlərini müzakirə ediblər. Sonra 
Ə.Əsədov və O.Bektenov hər iki ölkənin 
nümayəndə heyətlərinin iştirakı ilə görüşü 
davam etdiriblər. Görüşdə Azərbaycan ilə 
Qazaxıstan arasında qarşılıqlı faydalı əmək-
daşlığın daha da möhkəmləndirilməsi və ge-
nişləndirilməsinə qarşılıqlı sadiqlik təsdiqlə-
nib.

Ə.Əsədov AZAL-a məxsus təyyarənin 
Aktau yaxınlığında qəzaya uğramasından 
sonra axtarış-xilasetmə əməliyyatının apa-
rılmasında Qazaxıstan hökumətinin operativ 
reaksiyasına, habelə fəlakətin səbəblərinin 
araşdırılmasında köməyə görə O.Bektenova 
təşəkkür edib.

Prezidentlər İlham Əliyev və Kasım-Jo-
mart Tokayevin birgə səyləri sayəsində Azər-
baycan-Qazaxıstan strateji tərəfdaşlığının 
hərtərəfli inkişaf etdiyi vurğulanıb. Qarşılıqlı 
səfərlərin və yüksək səviyyədə görüşlərin iki 
ölkə arasında münasibətlərin bütün spektri 
üzrə səmərəli qarşılıqlı fəaliyyətə zəmin ya-
ratdığı qeyd olunub. İşğaldan azad edilmiş 
Füzuli şəhərində ötən ilin martında iki döv-
lət başçısının iştirakı ilə açılışı olmuş Kur-
manqazı adına Uşaq Yaradıcılıq Mərkəzinin 
yaradılması təşəbbüsünə görə Qazaxıstan 
Prezidentinə minnətdarlıq ifadə edilib.

Ə.Əsədov qeyd edib ki, Azərbaycan Qa-
zaxıstanla strateji tərəfdaşlığın hərtərəfli inki-
şafına xüsusi əhəmiyyət verir.

Hökumət başçıları 165 sənəddən ibarət 
çox geniş müqavilə-hüquq bazasında öz ək-
sini tapmış ikitərəfli əməkdaşlığın möhkəm 
tarixini qeyd ediblər.

Tərəflər iqtisadi-ticari əməkdaşlığın yük-

sək səviyyədə olmasını alqışlayıblar. Qeyd 
olunub ki, ötən ilin yekunlarına əsasən, qarşı-
lıqlı ticarətin həcmi təqribən 500 milyon ABŞ 
dolları təşkil edib, eyni zamanda, iki ölkənin 
iqtisadi inkişaf səviyyəsi və potensialı nəzərə 
alınaraq, qarşılıqlı ticarətin həcminin artı-
rılması üçün bundan sonra da birgə səylər 
göstərmək niyyəti təsdiqlənib. Bu xüsusda 
əməkdaşlığın inkişafına dair 2022-2026-cı 
illər üçün Kompleks Proqramın icrasının va-
cibliyi qeyd olunub.

İnvestisiya əməkdaşlığının inkişafının 
vacibliyini vurğulayan tərəflər qarşılıqlı fay-
dalı layihələrə investisiyaların dəstəklənməsi 
üçün birgə investisiya fondunun yaradılma-
sından məmnunluq ifadə ediblər.

Kənd təsərrüfatı məhsullarının çeşidi-
nin genişləndirilməsi və qarşılıqlı tədarük 
həcminin artırılması məsələləri də müzakirə 
olunub.

Nəqliyyat və logistika əlaqələrinin inki-
şafı əməkdaşlığın prioritet istiqamətlərindən 
biri kimi müəyyən edilib. İki ölkə arasında 
2024-cü ilin sonuna 21 faiz təşkil edən tranzit 
yükdaşımaların həcminin artımından məm-
nunluq ifadə olunub. Dəmir yolu ilə tranzit 
daşımaları 33 faiz artıb.

Tərəflər hökumətlərin Orta Dəhlizin inki-
şafı ilə bağlı dövlət başçılarının tapşırıqlarını 
yerinə yetirməsini təmin etmək üçün qarşılıq-
lı öhdəliklərini təsdiqləyiblər.

Qazaxıstan tərəfinə beynəlxalq nəqliyyat 
dəhlizlərinin ölkə ərazisindən keçən bütün 
əlaqələrinin təkmilləşdirilməsi istiqamətində 
Azərbaycan tərəfindən görülən işlər barədə 
məlumat verilib. Bu kontekstdə Orta Dəhli-
zin genişlənməsinə mühüm töhfə verə bilə-
cək Zəngəzur dəhlizinin işə salınmasının va-

cibliyi vurğulanıb.
Gəmiqayırma sektorunda da yaxşı pers-

pektivlərin olduğu qeyd edilib. Azərbaycan 
öz gəmiqayırma imkanlarını Qazaxıstana 
təklif etməyə hazır olduğunu bildirib.

Tərəflər Avropa ilə Asiya arasında rəqəm-
sal telekommunikasiya dəhlizinin yaradılma-
sı üçün nəzərdə tutulmuş “Rəqəmsal İpək 
Yolu” strateji kommunikasiya layihəsinin 
ardıcıl təşviqi üzrə birgə səyləri alqışlayıblar.

Neft-qaz sahəsində əməkdaşlığın müsbət 
inkişafını qeyd edən hökumət başçıları Qa-
zaxıstan neftinin Bakı-Tbilisi-Ceyhan boru 
kəməri ilə üçüncü ölkə bazarlarına tranziti 
üzrə qarşılıqlı fəaliyyətdən məmnunluq ifadə 
ediblər.

Yaşıl enerji sahəsində əməkdaşlığın ak-
tuallığı da qeyd edilib. Ə.Əsədov bildirib 
ki, Azərbaycan iqlim gündəliyinin təbliğinə 
xüsusi əhəmiyyət verir və COP29 konfransı 
bunun bariz nümunəsi olub.

Xəzər dənizində əməkdaşlıq məsələlə-
rinə toxunan hökumət başçıları fevral ayında 
İranda keçirilən 3-cü Xəzər İqtisadi Forumu-
nun nəticələrini alqışlayıblar. Xəzər dənizi-
nin dayazlaşması problemindən Azərbay-
can tərəfinin ciddi narahatlığını ifadə edən 
Ə.Əsədov Azərbaycan Prezidentinin Xəzər 
dənizinin dayazlaşmasının səbəblərini müəy-
yən etmək və dayandırmaq üçün tədbirlərin 
müəyyən olunması üzrə ekspert qrupunun 
yaradılması təşəbbüsünü dəstəklədiyinə görə 
Qazaxıstan tərəfinə minnətdarlığını bildirib.

Xəzər dənizinin dibi ilə dərin dəniz enerji 
kabelinin çəkilməsi sahəsində əməkdaşlığa 
xüsusi diqqət yetirilib. Bu baxımdan COP29 
çərçivəsində Azərbaycan, Qazaxıstan və Öz-
bəkistan prezidentləri tərəfindən yaşıl enerji-
nin inkişafı və ötürülməsi sahəsində strateji 
tərəfdaşlıq haqqında Sazişin imzalanmasının 
əhəmiyyəti vurğulanıb.

Tərəflər mədəni-humanitar sahədə əmək-
daşlığın inkişaf tempini müsbət qiymətləndi-
rib və qarşılıqlı Mədəniyyət günlərinin ke-
çirilməsi ənənəsinin bərpasını alqışlayıblar. 
Təhsil, elm, səhiyyə və idman sahələrində 
mübadilələrin uğurla həyata keçirildiyi qeyd 
edilib. Ə.Əsədov qazaxıstanlı idmançılara 
cari ilin sentyabr-oktyabr aylarında Gəncədə 
və Azərbaycanın digər şəhərlərində keçirilə-
cək ,,, MDB Oyunlarında uğurlar arzulayıb. 
Qarşılıqlı turist axınının artım dinamikası 
müsbət qiymətləndirilib.

Danışıqlardan sonra icbari tibbi sığorta 
sahəsində əməkdaşlığa, elmi nəşrlərin siya-
hısının formalaşdırılmasına, Xəzər dənizinin 
dibi ilə fiber-optik rabitə xətlərinin çəkilməsi 
haqqında Sazişin təsdiqinə dair sənədlər im-
zalanıb.

Oljas Bektenov Zəfər parkında
Azərbaycan 5espublika-

sında səfərdə olan 4azaxıstan 
5espub likasının %aş naziri Ol-
Mas %ektenov martın �-də %akı-
da =əfər parkını ziyarət edib.

Burada qonağın şərəfinə fəxri qarovul 
dəstəsi düzülmüşdü.

Qazaxıstanın Baş naziri parkdakı Zəfər 
abidəsinin önünə əklil qoydu.

Sonra qonağa Azərbaycan xalqının Vətən 
müharibəsində göstərdiyi misilsiz qəhrəman-
lığın və qazandığı möhtəşəm tarixi Zəfərin 
yaddaşlarda yaşadılması, şəhidlərimizin əziz 
xatirəsinin əbədiləşdirilməsi məqsədilə ya-
radılmış Zəfər parkı barədə ətraflı məlumat 
verildi. Bildirildi ki, ərazisi 10 hektara yaxın 
olan parkın girişində 44 günlük Vətən müha-
ribəsinin rəmzi kimi hündürlüyü 44 metr, eni 
22 metr, sütunlarının sayı 44 olan Zəfər tağı 

inşa edilib.
Xatırladaq ki, parkın açılışı 2024-cü il 

noyabrın 8-də Azərbaycan Prezidenti İlham 

Əliyev və birinci xanım Mehriban Əliyeva-
nın iştirakı ilə olub.

XQ

E8MA. Avropa İttifaqının Azər-
baycan±Ermənistan şərti sərhədinin 
Ermənistan tərəfində keşik çəkən mül-
ki müşahidə missiyası belə bir abrevi-
atura ilə məşhurlaşdırılır. Elə təsisatın 
iki illiyinə həsr olunmuş qəbul da onu 
populyar institutsional qurum kimi 
Jöstərmək məqsədinə hesablanmışdı. 
Guya ki, müşahidəçilər ötən iki ildə 
hansısa əməli iş Jerçəkləşdiriblər. 

Əlbəttə, Aİ-nin missiyasının heç bir mə-
nası yoxdur və bunu vurğulamışıq. Azərbay-
can rəsmilərinin də mövzuya dair çoxsaylı 
açıqlamaları var. Məsələn, dəfələrlə bildirilib 
ki, sözügedən missiya şpionajlıqla məşğul-
dur. Əlbəttə, söhbət bəsit şpionajlıqdan gedir. 
Çünki əldə binokl Azərbaycanın mövqelərini 
seyr etmək müşahidə missiyası kimi yüksək 
təqdim edilən təsisat üçün böyük anlam da-
şımamalıdır. Müşahidəçilərin şərti sərhədin 
bir başından o biri başına avtomobillərlə şü-
tümələri də həmçinin. 

Ancaq Aİ-nin müşahidə missiyasının rəh-
bəri Markus Ritter tamam başqa fikirdədir və 
təsisatın iki illiyinə həsr olunmuş qəbulda da 
bu barədə söz açıb. Yeri gəlmişkən, deyək ki, 
M.Ritterin son zamanlardakı açıqlamalarında 
Azərbaycana reaksiya tonunu görürük. O, qə-
bulda da eyni dəst-xəttinə sadiq qalıb və bildi-
rib ki, Bakının Aİ-nin missiyasını “şpionajlıq” 
adlandırması, guya, doğru deyil. Ritterin bil-
dirdiyinə görə, müşahidəçilər heç kəsə ziyan 
vurmurlar. 

Əlbəttə, cənab Ritter Azərbaycanın missi-
yanın fəaliyyətindən nə üçün narazı olduğuna 
dair baxışı inkişaf etdirməyib. Onun təsisatın 
heç kəsə zərər yetirmədiyinə dair mövqeyi isə 
uşaq başı aldatmaq cəhdindən başqa bir şey 
deyil. Axı zərərin böyük predmeti var. Binok-
lla müşahidəçilik aysberqin yalnız görünən 
tərəfidir. 

Amma bir halda ki, Ritter zərərdən söz 

açır, o zaman onun bu günlərdə bildirdiyinə 
nəzərən bir məqamın üzərində dayanaq. O, 
Ermənistanın baş naziri Nikol Paşinyanın mü-
şahidəçilərin sərhədlərin delimitasiya və de-
markasiya işləri aparılmış bölgələrində patrul 
xidməti gerçəkləşdirməyəcəklərinə dair fik-
rinə münasibət bildirərkən demişdi ki, məsələ 
heç də missiya üzvlərinin həmin bölgələrdə 
olmayacaqları və əhali ilə söhbətləşməyə-
cəkləri anlamına gəlmir. Onun sözlərindən 
belə çıxmışdı ki, Aİ missionerləri sərhədya-
nı müxtəlif fermalara, icmalara, o cümlədən 
məktəblərə baş çəkəcək və müşahidəçiliyin 
nə məqsədlə, nə üçün aparıldığına dair izahat 
verəcəklər. 

Təsəvvür edin, sərhədlər müəyyənləşib, 
hər iki tərəfdə həyat qaydasına düşüb, ancaq 
müşahidəçilər insanlarla söhbətlər aparırlar. 
Görəsən, məsələn, məktəblərdə şagirdlərə nə 
deyəcəklər? Təxmin edək. Bildirəcəklər ki, 
sərhədin o tərəfində azərbaycanlılardır, on-
larla ermənilərin ədavəti var və biz burdayıq 
ki, sizə heç nə olmasın. Axı Ermənistan döv-
ləti, şəxsən Paşinyan sərhəd bölgəsində əhali 
ilə görüşüb təhlükəsizliyə zəmanət vermişdi. 
Görəsən, baş nazirin zəmanəti azdırmı ki, 
Ritterin qruplaşması da öz aləmində bu işə 

girişir? 
Yeri gəlmişkən, M.Ritterin bir müddət 

əvvəlki açıqlamasında bir gülməli tezis də 
var idi. O demişdi ki, rəhbərlik etdiyi missi-
ya fəaliyyətini Azərbaycanın və Ermənistanın 
qurumun işinə ehtiyacın duyulmadığının əksi-
ni tapacağı birgə müraciətindən sonra dayan-
dıracaq. Görəsən, Azərbaycanla Ermənistanın 
müşahidəçilərin yerləşdirilməsi ilə bağlı müş-
tərək rəyi olmuşdu ki, indi də birlikdə imtina 
etsinlər? Yəni Ritterin məntiqi cəfəngdir. 

Digər yandan, rəsmi Bakı lap əvvəldən 
Aİ-nin missiyasına qarşıdır və bu gün də 
mövqeyində qətidir. O zaman, baş müşahidə-
çi nə haqla Azərbaycanın da adını çəkir? Bir 
sözlə, Ritter aşkar söz oyunu ilə məşğuldur və 
yarımçıq diplomatikliyindən qalmır. Reallıq 
isə budur ki, Aİ-nin müşahidəçilik missiyası 
sülhə xidmət etmir. Məsələyə M.Ritterin yer-
lərdə əhali ilə görüş keçirmək, söhbət apar-
maq məntiqi fonunda yanaşsaq, onun dilə 
gətirdikləri, faktiki olaraq, şüurlara müşaqişə, 
müharibə qorxusunu yeritməkdir. 

Başqa sözlə desək, baş müşahidəçi do-
layısı ilə eskalasiya gündəminin aktuallığını 
saxladığına dair subliminal mesajlar verir və 
bundan sonra bildirir ki, bizim heç kəsə ziya-

nımız yoxdur. Görəsən, başqa nə ziyan olmalı 
idi ki? Sualımız ritorikdir, çünki Aİ müşahidə-
çiliyinin başqa daha geniş zərər müstəvisi var.

***
Bəli, hazırkı durumda məhz Aİ-nin mülki 

müşahidə missiyası Azərbaycan və Ermənis-
tan arasındakı durumda Qərbin başlıca dayaq 
nöqtəsi kimi çıxış edir. Yəni bu təsisat gərgin-
liyin mövcudluğu prizmasını daşıyır. Gərgin-
lik isə rəsmi İrəvanın anti-sülh fəaliyyəti ilə 
ölçülür. 

Məlum olduğu kimi, Ermənistan hakimiy-
yəti son günlər ikitərəfli danışıqlar gündəmini 
“Azərbaycanda saxlanılan erməni məhbuslar” 
məsələsi ilə dəyişir və beynəlxalq ictimai 
rəyin diqqətini Bakıda məhkəmələri davam 
edən ermənilər üzərində cəmləşdirməyə çalı-
şır. Bu çalışma təsadüfi deyil.

Məsələ ondadır ki, ABŞ-da hakimiyyət 
dəyişikliyi kollektiv Qərbin Birləşmiş Ştat-
lar seqmentini sıradan çıxarıb. O seqmenti 
ki, Bakı–İrəvan münasibətlərinin  nizamlan-
masında ikincinin tərəfində idi. Üstəlik, Va-
şinqton–Avropa ziddiyyətləri də yaranıb və 
bu, Qərbin erməni təəssübkeşliyinin fazasına 
mənfi təsir göstərməkdədir. 

Hazırda erməni avantürizmi üçün mey-
dan daralıb. Ancaq Paşinyan administrasiyası 
avantürizmi saxlamaq niyyətindən əl çəkmir 
və Bakıda ermənilərə qarşı məhkəmə müstə-
visində qaldırılmış ajiotaj buna “xidmət” edir. 
Aİ-nin müşahidə missiyası da məhz bu avan-
türizmə sipər baxımından mühüm halqadır. 

İndi Ermənistan Aİ-yə arxalanaraq, Cə-
nubi Qafqaz müstəvisində gərginliyi güclən-
dirməyə çalışır ki, dünyanın diqqəti Bakı–İrə-
van münasibətlərinə yönəlsin. Bu, Paşinyan 
hakimiyyətinin Avropanın ABŞ-dan kənar, 
müstəqil şəkildə Ukrayna təəssübkeşliyinin 
Ermənistanla bağlı da özünü göstərməsinə 
nail olmaq məramından qaynaqlanır. Nikol 

və tərəfdarları yaxşı bilirlər ki, mövcud is-
tiqamətdə hansısa diskomfort durum onların 
iqtidar kürsüsü ilə vidalaşmaları reallığını 
doğuracaq. Baxmayaraq ki, Ermənistanda 
hakim komandaya qarşı müxalif cəbhə çox 
zəifdir, onlarda yenə qorxu var. 

Qərb təəssübkeşliyinin ABŞ seqmenti-
nin sıradan çıxması durumunda rəsmi İrəvan 
üçün Aİ-dən yapışmaq mütləqdir. Axı hazırda 
Aİ, belə demək mümkünsə, müstəqil Avro-
panı təmsil edir. O Avropanı ki, Vaşinqtonun 
yardımı olmadan Rusiyaya qarşı mübarizə 
əzmini ortaya qoyur. Aİ müşahidəçiliyi bu 
əzmin Cənubi Qafqaz istiqaməti üzrə mühüm 
təsisatdır. Deməli, yekun qənaət budur ki, 
Ermənistan bütün imkanlarla regionu qlobal 
kataklizmlərin plasdarmına çevirməyə çalışır. 
Elə isə... 

Aİ-nin müşahidəçilərinin tərkibinə nəzər 
salaq. Müşahidəçilər əsasən pensiyada olan 
alman polislərindən və fransız jandarmeriya-
sının təmsilçilərindən ibarətdirlər. Bu gün-
lərdə Almaniya federal polisinin rəhbəri əbəs 
yerə missiyanın qərargahına baş çəkməmişdi. 
Ötən il fransız jandarm şefi də orada olmuşdu. 
Elə bu faktların özü hər şeyi deyir. 

Deməli, mümkün eskalasiya şəraitində 
müşahidəçilərin binokllarını silaha dəyiş-
mələri mümkündür. O da aydındır ki, Ermə-
nistanın sürətli silahlanması fonunda hazırda 
hərbi qruplaşma baxımından o qədər də geniş 
tərkibdə olmayan təsisat üzvləri silaha sarı-
lacaqlar və bu, adi məsələ sayılmamalıdır. 
Təsisatı NATO missiyasına çevirmək niyyət-
lərinin mövcudluğunu nəzərə alsaq, əminliklə 
deyə bilərik ki, İrəvanın istədiyi də elə budur. 

Bəli, N.Paşinyan və komandası çalışır ki, 
Ermənistan Qərb–Rusiya qarşıdurmasından 
ayrılmış kimi görünən Avropa–Rusiya ziddiy-
yətlərinin Cənubi Qafqaz poliqonu kimi möh-
kəmlənsin. Sülh gündəminə əks məsələlərin 
qabardılması da bundan qaynaqlanır. M.Ritter 
isə əmin olsun ki, onun rəhbərlik etdiyi mis-
siyanın ən böyük zərəri İrəvana bu baxımdan 
dayaq olmaqdır. Vəziyyətdən yaxşı xəbər-
darıq. Ondan da xəbərdarıq ki, Avropanın 
müxtəlif yerlərindən ayrı-ayrı diplomatların 
müşahidəçilərin məntəqələrinə baş çəkmələri, 
əllərində binokl sifətlərinə ağıllı mimika qon-
durub Azərbaycan tərəfini müşahidə etmələri, 
patrul xidmətinə qoşulmaları missiyanı “Köh-
nə qitə”nin ictimai rəyində yüksəltmək istəyi-
dir. Belə hallar isə bütövlükdə regional sülhə 
və sabitliyə aşkar təhdidlərdir. 

Aİ-nin sərhəd missiyası ±  
erməni avantürizmi üçün sipər
Ritterin “EUMA nağılı” və regional sülhə təhdid

Xalqımıza qarşı cinayətlərdə  
təqsirləndirilənlərin məhkəməsi davam etdirilir

Ermənistanın hərbi təcavüzü nəticəsində sülh və insanlıq əleyhinə ci-
nayətlər, müharibə cinayətləri, o cümlədən təcavüzkar müharibənin ha -
zırlanması və aparılması, soyqırımı, müharibə qanunlarını və adətlərini 
pozma, habelə terrorçuluq, terrorçuluğu maliyyələşdirmə, hakimiyyəti 
zorla ələ keçirmə, onu zorla saxlama və diJər çoxsaylı cinayətlər törətmək-
də təqsirləndirilən Ermənistan 5espublikasının vətəndaşları Arayik +a-
rutyunyan, Arkadi 4ukasyan, %ako Sahakyan, Davit İşxanyan, Davit %a -
bayan, /yova Mnatsakanyan və diJərlərinin barəsində olan cinayət işləri 
üzrə məhkəmə prosesinin baxış iclası martın �-də davam etdirilib.

Bakı Hərbi Məhkəməsində hakimlər – 
Zeynal Ağayevin sədrliyi ilə, Camal Rama-
zanovdan və Anar Rzayevdən ibarət tərkibdə 
(ehtiyat hakim Günel Səmədova) keçirilən 
məhkəmə iclasında təqsirləndirilən şəxslərin 
hər biri bildikləri dildə tərcüməçi, habelə mü-
dafiələri üçün vəkillərlə təmin olunub.

Məhkəmənin baxış iclasında təqsirləndi-
rilən şəxslər və onların müdafiəçiləri, zərər-
çəkmiş şəxslərin bir qismi, onların hüquqi 
varisləri və nümayəndələri, habelə dövlət 
ittihamını müdafiə edən prokurorlar iştirak 
ediblər.

Məhkəmə iclasında sədrlik edən dindir-
məni başlayarkən təqsirləndirilən şəxslə-
rin hər birinə onlara elan edilmiş ittiham və 
həmin ittihamın hərtərəfli, tam və obyektiv 
baxılması üçün əhəmiyyətli olan digər hallar 
barədə ifadə verməyi təklif edib.

Budəfəki məhkəmə iclasında təqsirlən-
dirilən şəxslər Lyova Mnaksakanyan, Arayik 
Harutyunyan, Erik Qazaryan və Vasili Beqlar-
yan sərbəst ifadə veriblər.

Sərbəst ifadə verən təqsirləndirilən şəxs 
Lyova Mnaksakanyan Ermənistan  nizami or-
dusunun tərkibində Azərbaycana qarşı müha-
ribədə iştirakını təsdiq edib. O, 20.09.2020-ci 
ildə məxfi qərar verildiyini və həmin qərardan 
məlumatsız olduğunu deyib: “Ermənistan  ni-
zami ordusunun tərkibində Azərbaycana qarşı 
müharibədə iştirak etmişəm. Bundan başqa 
demək istəmirəm əmr nə haqqındadır, bunu 
hamınız bilirsiniz. Ümumiyyətlə, mən hərbi 
xidmətdən tərxis olunduqdan sonra ordu ilə 
əlaqəm olmayıb. Ailə, başqa digər səbəblərə 
görə istəməmişəm. Bundan başqa, bizə ordu 
ilə hansısa təmaslar qurmaq qadağan olun-
muşdu. Xüsusilə Ermənistan Respublikasının 
baş naziri bizə kiminləsə danışmağı, kimləsə 
təmasda olmağı qadağan etmişdi”.

Lyova Mnaksakanyan, həmçinin 2016-
cı ilin Aprel döyüşləri barədə də danışıb və 
Ermənistanın qondarma rejimi silahla təmin 
etdiyini bildirib: “Mənim 2016-cı il əməliy-
yatlarına cəlb olunmağıma zərurət olmayıb. 
Əgər olsaydı, təbii ki, cəlb olunacaqdım. Bir 
çox taktiki, kəşfiyyat silahları və radioelekt-
ron qurğularımız var idi ki, onlardan Ermənis-
tanda da olub və biz o silahları Ermənistandan 
almışıq. Nəhayət, onu bildirmək istəyirəm ki, 
əgər yuxarı komandanlıq bizə nəsə verirsə, 

biz onun üçün ştat ayırmalıyıq və heyət cəlb 
etməliyik”.

Ardınca təqsirləndirilən şəxs Arayik Ha-
rutyunyan sərbəst ifadə verib. O, 44 günlük 
müharibə ərəfəsində baş verənlərdən danışıb: 
“2020-ci ilin iyun ayında mən Paşinyandan 
xahiş etdim ki, bizi danışıqlar prosesi ilə ta-
nış etsin. 2020-ci ilin iyununda İrəvanda bi-
zim birgə Təhlükəsizlik Şurasının iclası oldu. 
Bu, hamı üçün açıq bir iclas idi. İclas zamanı 
Ermənistanın ovaxtkı xarici işlər naziri bizi 
danışıqlar prosesi ilə tanış etdi. Aydın idi ki, 
bu proses dalana dirənmişdi. Bu iclasda Er-
mənistanın müdafiə strukturlarının rəhbər-
ləri bizi orduda olan vəziyyətlə tanış etdilər. 
Aydın oldu ki, Ermənistan müharibəyə hazır 
deyil. Müharibə etmək üçün müəyyən resurs-
lar lazımdır. Belə ki, ərzaq, silah resursları, 
maliyyə resursları lazım idi. Məlum oldu ki, 
Ermənistanın buna imkanı yoxdur. Mən orada 
çox qısa olaraq öz fikrimi söylədim. Bildir-
dim ki, müharibə vaxtı nəticə bizim resursla-
rımıza görə olacaq. Çünki istənilən müharibə 
resursların müharibəsidir. Azərbaycanın isə 
bütün sahələr üzrə potensialı Ermənistandan 
dəfələrlə üstün idi.

Sonra iyul ayında siz daha yaxşı bilirsiniz 
ki, o vaxt Tovuzda atışmalar baş verdi. Ora-
da nə baş verməsi barədə mənim təsəvvürüm 
də yox idi. Televizorda nə göstəriblərsə, yal-
nız onu bilirəm. Mən yeni bir adam olduğum 
üçün gərək “ordu” ilə tanış olardım və təmas 
xəttində nə baş verirsə bilərdim. 2020-ci ilin 

yayında ön cəbhəni və “ordu”nu gəzməyə, 
tanış olmağa başladım. Mən “Facebook” sə-
hifəmdə və “rəhbərliyin saytında” bir neçə 
məqalə dərc etdim. “Ordu” ilə bağlı bütün 
informasiyaları “mətbuat xidməti” bizə təq-
dim edirdi. Və mənim səhifəmdə onlar çap 
olunurdu. Bəli, orada mənim elə çıxışlarım və 
söylədiklərim var idi ki, indi hazırda təəssüf 
edirəm ki, bunlara yol vermişəm”.

O, həmin ilin yayında və iyunun sonun-
da “Qarabağ ordusu”nun təlimlərini müşahi-

də etdiyini bildirərək, təlimlərə Ermənistan 
ordusunun qərargah rəisi Onik Qasparyanın 
rəhbərlik etdiyini, habelə Azərbaycanın də-
rinliklərinə zərbələr endirilməsi barədə qərar-
ların Ermənistan tərəfindən verildiyini etiraf 
edib: “Təlimlərə rəhbərliyi Ermənistan ordu-
sunun qərargah rəisi Onik Qasparyan edirdi. 
Bu da gizlin proses deyil, hamının gözünün 
qarşısında olan bir şey idi. Yayın sonunda Qa-
rabağa Nikol Paşinyan gəldi. Mən onu “ordu 
bölmələri”nə qədər müşayiət eləmişəm. O, 
vəziyyətlə tanış oldu. Eşidirdim, görürdüm ki, 
“silahlı qüvvələr”də nə baş verir. Mən “Qara-
bağ müdafiə komitəsi”ndən heç bir məlumat 
almamışdım. Situasiya barədə heç vaxt mənə 
heç bir məlumat verilməyib. “Ordu” üzərində 
mənim heç bir səlahiyyətim olmayıb. Bu, sizə 
də məlumdur. İttiham aktında da bu barədə 
yazılıb. Ermənistan mətbuatında da bu barədə 
dəfələrlə qeyd olunub, deyilib ki, Qarabağda 
olan ermənilərin təhlükəsizliyinə görə Ermə-
nistan məsuliyyət daşıyır. Ermənistan silahlı 
qüvvələri, “Qarabağ müdafiə ordusu” da ora 
daxil idi. Deməli, Ermənistan təhlükəsizliklə 
bağlı məsələlərə görə məsuliyyət daşıyır.

Sentyabrın 27-də sizə məlumdur ki, ge-
nişmiqyaslı müharibə başladı. “Qarabağın 
qanunları”na uyğun olaraq, biz hərbi vəziyyət 
elan etməli idik və onu da etdik. “Parlament”-
də məlumat verildi ki, müharibə başlayıb. 
“Qarabağ ordusu”nun rəhbərliyi tərəfindən 
elan olunmuş “hərbi qulluğa çağırış “başladı. 
Mənə aydın idi ki, bunun nəticəsi necə olacaq. 

İlk günlərdən mənim Paşinyanla söhbətim on-
dan ibarət oldu ki, müharibə nə vaxt dayandı-
rılacaq. Mütəmadi olaraq, demək olar, hər gün 
mən parlament deputatları ilə görüşürdüm. 
Demək olar, hər gün Bako Sahakyanla və Ar-
kadi Qukasyanla görüşürdüm. Mövzu isə mü-
haribəni bir dəqiqə tez də olsa, dayandırmaq 
barədə idi. Oktyabrın 2-də mənim bəyanatım 
oldu ki, “ordu”da heç bir səlahiyyətim yox-
dur və yaxşısı bu olardı ki, mən də bir əsgər 
kimi qoşulardım sıraya. Mən öz postumu, ofi-

simi tərk etdim və ön cəbhəyə getdim. Mən 
ön cəbhədə, əlbəttə ki, ola bilməzdim, çünki 
orada hərbi əməliyyatlar gedirdi, amma arxa 
cəbhədə əsgərlərlə görüşdüm. Geri qayıtmaq 
istəmirdim. Bilirdim ki, nə baş verəcək. 

Lakin mənim həmkarlarımın, dostlarımın 
təkidi ilə geri qayıtdım. Həmin gün Azərbay-
canın dərinliklərində hərbi obyektlərə zərbələr 
endirmək barədə qərar qəbul olunmuşdu. 
Raket və yaxud da artilleriya qurğularından. 
Əsasən siyasi hərbi vertikal “Qarabağ müda-
fiə ordusu”nun “qərargah rəisi”ndən başlayır-
dı, yuxarıdan aşağı. Levon Mnatsakanyanın 
bir qədər əvvəl verdiyi ifadələrdən artıq mənə 
aydın oldu ki, istintaqın xəbəri var ki, o, han-
sı səlahiyyətlərə malik idi və nə edə bilərdi.  
Mən bilmirdim ki, kimin hansı səlahiyyətlə-
ri var, hansı silahlardan istifadə olunmalıdır, 
olunacaq və sair. Mən Onik Qasparyandan 
soruşanda ki, bu qərarlar əsaslandırılmışdır-
mı, o, mənə dedi ki, bəli, Azərbaycanın hava 
limanları bizim əsas hədəfimizdir və biz o 
hədəfləri məhv etməliyik. Deyilmişdi ki, elə 
təəssürat yaranmalıdır, elə etməliyik ki, guya 
bu zərbələr Qarabağ tərəfindən endirilir”.

Arayik Harutyunyan Azərbaycan Pre-
zidenti İlham Əliyevə məktub ünvanlamaq 
istədiyini, lakin Ermənistanın baş naziri Nikol 
Paşinyanın buna imkan vermədiyini bildirib:

“Oktyabrın 18-i axşamçağı bizim Bako 
Sahakyanla və Arkadi Qukasyanla axırın-
cı görüşümüz oldu. Nikol Paşinyana zəng 
elədim və dedim ki, mən Azərbaycan Prezi-

dentinin adına müharibəni saxlamaqla bağlı 
məktub yazmağa hazıram, Bako və Arkadi 
də lazım olsa, buna qoşulacaqlar. Məktubun 
məğzi bundan ibarət idi ki, sadəcə, müharibə-
ni saxlayın.  Paşinyana yazdığımız məktubun 
məzmunu isə belə idi ki, istənilən qaydada 
müharibəni saxlayın və bildirin ki, bu, ermə-
ni sakinlərin istəyidir. Belə ki, Ermənistanda 
vahid bir fikir yox idi. Ona görə də mən de-
dim ki, bizə istinad edib müharibəni saxlamaq 
lazımdır. Biz sonra dırnaqarası günahkar ol-

mağa da hazırıq, lakin insan həyatını qorumaq 
lazımdır. Paşinyan bir neçə görüş keçirtdi, 
müxalifətlə görüşdü, demək olar ki, hamı ilə 
görüşdü. Oktyabrın 19-u gününün sonunda o, 
mənə geridönüş zəngi elədi və dedi ki, müha-
ribə davam edir. Detallara varmaq istəmirəm. 
Ən pisi o idi ki, müharibə davam edirdi”.

A.Harutyunyan etiraf edib ki, “Qarabağ 
Müdafiə Ordusu”nun “komandanı” Ermənis-
tan Respublikasının Baş Qərargah rəisinə tabe 
idi. “Mən “hərbi komandanı” vəzifəyə təyin 
və vəzifədən azad etməmişəm, çünki mənim 
buna səlahiyyətim olmayıb.

Onilliklərlə “Qarabağ ordusu” ayrıca 
ordu kimi fəaliyyət göstərməyib. “Qarabağ 
ordusu”nun komandanına qarşı Ermənistanda 
cinayət işi başlanılıb. Əgər mənə tabe olsaydı-
lar, ona qarşı cinayət işi Qarabağda başlanar-
dı”, – deyə o bildirib.

Bundan sonra sərbəst ifadə verən təqsir-
ləndirilən şəxs Erik Qazaryan heç kimi öldür-
mədiyini və Azərbaycan əsgərinə atəş açmaq 
istəmədiyi üçün təslim olduğunu bildirib. 

Daha sonra təqsirləndirilən şəxs Vasili 
Beqlaryan sərbəst ifadə verərək, elan edil-
miş ittihamlar üzrə özünü təqsirli bilmədiyini 
qeyd edib.

Məhkəmənin növbəti iclası martın 6-na 
təyin olunub. Növbəti məhkəmə iclası təqsir-
ləndirilən şəxslərin sərbəst ifadəsi ilə davam 
etdiriləcək.

$=ƏRT$&

SİYASƏT

Ermənistanın “qızıl layihəsi” 
regiona ekoloji fəlakət gətirir

(əvvəli �-ci səhifədə)

Açıqlamada daha sonra bildirilir ki, 
Ermənistan Amerika biznesi üçün açıqdır. 
ABŞ səfirliyi daha firavan gələcək naminə 
birgə işlərə dəstək verməyə hazırdır. 

Qeyd edək ki, ərazidə kəşfiyyat işləri 
Britaniya–Amerika şirkəti “Lydian Arme-
nia” tərəfindən aparılıb. İlk dəfə 2005-ci 
ildə Amulsarda qızıl yataqları aşkar edilib. 
Yataq Cermuk şəhərindən 13 kilometr ara-
lıda, Ermənistanın cənub-şərqində, Arpa-
çay və Bərgüşad çayları arasında yerləşir. 
2012-ci ildə şirkət o vaxt Serj Sarkisyanın 
rəhbərlik etdiyi hökumətlə yatağın işlən-
məsinə dair müqavilə imzalayıb. Amma 
qızıl mədənində görülən işlər 2018-ci ildə 
etiraz aksiyaları səbəbindən dayandırılıb. 

Ekoloqlar mədənin inkişaf planının 
cəlbediciliyi ilə bağlı hökumətin açıq-
lamalarını ciddi qəbul etməyib. Onlar o 
zamanlar ölkə hökumətinin Amulsar ya-
tağının istismarı layihəsini ekoloji risk-
lərin ilkin təhlili aparılmadan, “Lidian 
Armenia” şirkətinin qiymətləndirmələrinə 
əsaslanaraq təsdiqləməsindən narazı idilər. 
Bu şirkətin mütəxəssisləri tərəfindən təh-
lükəsizliyə verilən təminatları etibarsız sa-
yıblar. Daha doğrusu, yatağın istismarının 
çaylarda suyun oksidləşməsinə səbəb ola 
biləcəyindən ehtiyat ediblər. Ekoloqlara 
görə, qızıl istehsalında natrium siyanidin 
istifadəsi biomüxtəlifliyə və su ehtiyatla-
rına təhlükə törədəcək, Arpaçay və Bər-
güşad çaylarında suyu çirkləndirməklə 
onu içməli və suvarma üçün yararsız hala 
salacaq. Onlar həm də mədənin istismarı-
nın Cermuk mineral bulaqlarına və Sevan 
ekosisteminə zərər verəcəyindən narahat 
olurlar. 

İstehlakçı Məsləhət mərkəzinin sədri 
Karen Çilingaryan deyib: “Mədənin is-
tismarı ətraf mühitə ciddi ziyan vuracaq. 
Bunu aradan qaldırmaq üçün uzun illər 
lazım gələcək. Ermənistanın iqtisadi inki-
şafın mütərəqqi yolunu deyil, mineral eh-
tiyatların işlənməsini kortəbii şəkildə seç-
diyinə təəssüf edirəm. Artıq sirr deyil ki, 
mədənlərin intensiv, bəzən nəzarətsiz istis-
marı fəlakətli ekoloji nəticələr doğurur”. 

Çilingaryan həm də deyib ki, “Lidian 
Armenia” ilə müqaviləni ləğv etmək çə-
tindir: “Paşinyan hökuməti dilemma ilə 
üzləşib. Ya mədənin istismarına razılıq 
verməli, ya da müqaviləni pozmalı idi. 
Müqaviləyə xitam verilməsi ölkəni ina-
nılmaz cərimələr və etibarlı tərəfdaş kimi 
reytinqinin aşağı düşməsi təhlükəsi ilə 
qarşı-qarşıya qoyardı. Əgər “Lidian Ar-
menia” beynəlxalq arbitraj məhkəməsinə 
iddia qaldırarsa, ölkə təxminən 700 milyon 
dollar (Bəzi hesablamalara görə, şirkət la-
yihəyə 400 milyon dollar sərmayə qoyub) 
cərimə ödəməli olacaqdı. Lakin investorlar 
məhkəməyə müraciət etmədilər.

Paşinyan hökuməti ikinci yolu seçmə-
li oldu. Bu yol ekoloji ziyana baxmaya-
raq onun istismarına razılıq verilməsi idi. 

Sonda bu yol seçildi: “Qızıl hasilatı bahalı 
işdir, odur ki, bununla yalnız iri maliyyə 
sahibləri olanlar məşğul ola bilərlər. Güc-
lü iqtisadiyyata və siyasi potensiala malik 
olmayan bir ölkə iri beynəlxalq şirkətlər 
qarşısında acızdir. Məncə, məhz buna görə 
Paşinyan başqa cür danışmağa başlayıb. 
Artıq bundan sonra həmin yataqda qızıl 
hasilatının əleyhdarlarına qarşı təzyiqlərin 
artmasını gözləmək olar”. 

Onu da qeyd edək ki, mədənin istis-
marına 2025-ci ilin dördüncü rübündə 
başlanılacaq. Yatağın istismar müddəti 10 
il 4 aydır, ildə orta hesabla 200 min unsi-
ya qızılın çıxarılması planlaşdırılır. Yataq 
ehtiyatlarına görə Ermənistanda ikinci yer-
dədir. Şirkətin məlumatına görə, burada 
təxminən, 73 ton qızıl, 294 ton gümüş var.

Şirkətdən o da bildirilib ki, layihənin ic-
rası “ətraf mühitin mühafizəsi sahələrində 
ən yaxşı beynəlxalq standartlara uyğun...” 
həyata keçiriləcək. Amma bu, belə deyil.  
Erməni tərəfinin vədinə inanmaq olmaz. 
Azərbaycanlı mütəxəssislər Ermənistanın 
dağ-mədən müəssisələri tərəfindən ətraf 
mühitin kütləvi şəkildə çirkləndirilməsinə 
dəfələrlə diqqət çəkib və onsuz da acına-
caqlı vəziyyəti daha da pisləşdirə biləcək 
yeni proqramın həyata keçirilməsinə qar-
şı dəfələrlə ciddi xəbərdarlıq ediblər. Bil-
diriblər ki, “Lydian Armenia” şirkətinin 
nəzərdə tutduğu tədbirlər yetərli deyil və 
su hövzələrinin çirklənməməsi riskininin 
qarşısını almır. Layihə nəinki Cermuxət-
rafı bölgələrə və Sevan gölünə, həmçinin 
Azərbaycan ərazisindən keçən çayların 
çirklənməsinə şərait yaradır. Layihənin 
başlanması ilə asid, metal, sulfat, nitrat və 
digər həyat üçün təhlükəli maddələrin Ar-
paçay, Bərgüşad çaylarına axacaq, nəticə-
də ekosistemin məhvinə şərait yaradacaq. 

Bu, o deməkdir ki, qızıl yatağının istis-
marı nəticəsində çirklənmiş su Araz vasitə-
silə Azərbaycanın əsas içməli su ehtiyatı 
olan Kür çayına, oradan isə dünyada nərə 
balıqlarının əsas arealı olan Xəzər dənizinə 
axıdılacaq. Beləliklə, Amulsar yatağının is-
tismarı bütün Xəzər hövzəsi ölkələri üçün 
də təhlükə mənbəyi olacaqdır. Bu, problem 
iki qonşu ölkə çərçivəsindən çıxaracaq.

AMEA Coğrafiya İnstitutunun şöbə 
müdiri İsmayıl Quliyev deyib: “Arazın sol 
qollarından biri Həkəri çayıdır. Təəssüf 
olsun ki, Həkərinin sağ qolu olan, əsasən, 
Ermənistan ərazisində formalaşaraq res-
publika ərazisinə daxil olan Bərgüşad çayı 
müəyyən qədər çirklənməyə məruz qalır. 
Çünki Bərgüşad çayı üzərində Dəstəgird 
molibden kombinatı da vardı. O kombi-
natın iqtisadi əhəmiyyəti yüksək deyildi. 
Bu səbəbdən də ermənilər onu bağladılar. 
Amma müəssisənin ərazisində tullantılar 
var və çirklənməyə səbəb olur. Görünür, 
ermənilər  bölgənin ekologiyasına  qənim 
kəsiliblər. Çünki Cənubi Qafqaz  onlar 
üçün vətən olmayıb, buraya sonradan gəl-
mədirlər.

3ünhan Ə)Ə1Dİ<(V  
XQ

Moskvanın diplomatiyadan uzaq “Mesti” 

(əvvəli �-ci səhifədə)

Eləcə də Rusiya XİN “Verelk”in 
əməkdaşı Ayka Xalatyanın Hindistanın 
naməlum informasiya subyektində, guya, 
“Azərbaycanın Zəngəzur dəhlizinin açıl-
ması üçün Türkiyənin dəstəyi ilə hərbi 
əməliyyatlara başlamağı planlaşdırması” 
barədə məlumatla bağlı sorğusuna cavab 
verib. 

    
Məsələyə ardıcıllıqla nəzər yetirək. 

Birincisi, oxucuları Xalatyanın təqsirləndi-
rilən şəxs, Bakıda həbsxanada “aclığa baş-
layan” Ruben Vardanyanın və digərlərinin 
“azadlığa buraxılmasına dair” sual-müra-
ciəti ilə tanış edək: “Bakıda insan haqlarını 
kobud şəkildə pozan (?) Artsaxın keçmiş 
rəhbərliyinə (?) qarşı məhkəmə prosesi 
gedir. Ruben Vardanyan beynəlxalq və 
Azərbaycan prosessual hüququnun kobud 
şəkildə pozulmasına (?) etiraz olaraq aclıq 
aksiyasına başlamaq qərarına gəlib. Mən 
başa düşürəm ki, Ruben Vardanyan və 
Artsaxın keçmiş rəhbərləri (?) Rusiya Fe-
derasiyasının vətəndaşları deyillər. Ancaq 
Rusiyanın münaqişənin həllində uzun il-
lər vasitəçiliyini, sülhməramlıların Artsax 
hakimiyyəti ilə əməkdaşlığını (?) nəzərə 
alsaq, Moskva indi elementar hüquqları 
kobud şəkildə pozulan (?) bu insanların 
azad edilməsinə kömək edə bilərmi? Azər-
baycan hakimiyyətinin onlara qarşı irəli 
sürdüyü ittihamlara Rusiya necə baxır?”

Sorğuya Rusiya XİN-in şərhinə keç-
məzdən əvvəl onu qeyd etməyi vacib sa-
yırıq ki, Azərbaycan ərazisində separatçı 
rejim yaratmış və ona başçılıq etmiş keç-
miş Qarabağ ermənilərinin, onlara dəstək 
verən Vardanyan, eləcə də təqsirləndirilən 
digər şəxslərin məhkəməsi həm beynəlxalq 
hüquq normalarının, həm də yerli pro-
sessual məcəllənin tələblərinə tam riayət 
olunmaqla aparılır. Bunu ittiham olunan-
ların özləri məhkəmə prosesinin gedişində 
etiraf ediblər. Bakının tarixin siyasi arxi-
vinə göndərdiyi ATƏT-in Minsk qrupunun 
üzvü olmuş Rusiyanın indi hansı statusda 
separatçıların azad edilməsinə töhfə verə-
cəyi sual doğurur. Hay jurnalistin sorğu-
sunda Rusiya “sülhməramlılarının Artsax 
hakimiyyəti ilə əməkdaşlığı” yada salınır. 
Yəni başqa sözlə, sülhməramlıların 2020-
ci il 10 noyabr tarixli üçtərəfli Bəyanatın 
tələbinə uyğun olaraq, Ermənistan silahlı 
qüvvələrinin Qarabağdan çıxarılmasına 
nəinki göz yumduqları, əksinə, onlarla 
gizli sövdələşmələrə getmələri, İrəvandan 
torpaqlarımıza mina daşımalarına şərait 
yaratması nəzərdə tutulursa, bu halda əlavə 
şərhə ehtiyac qalmır.      

Amma Moskvanın baş diplomatiya 
idarəsi bu sualı cavablandırmağı məqbul 
sayıb. Oxuyuruq: “Biz əminik ki, huma-
nitar məsələlərin ikitərəfli Ermənistan–
Azərbaycan danışıqlarının gündəliyinə 
salınması Bakı ilə İrəvan arasında etimad 
mühitinin yaradılmasına kömək edəcək. 
Biz, öz növbəsində, Rusiyanın liderlərin 
üçtərəfli razılaşmalarına sadiqliyini təs-
diq edirik. Azərbaycan və Ermənistan, o 
cümlədən qaçqınların hüquqlarına hörmət, 
mədəni, tarixi və dini irsin qorunması, 
hərbi əməliyyatlar zamanı itkin düşmüş 
şəxslərin axtarışı, məhbusların mübadiləsi 
kimi məsələlərin həllini zəruri sayırıq. Biz 
Azərbaycan və Ermənistana ehtiyac duy-

duqları yardımı göstərməyə hazırıq”. 
Burada, necə deyərlər, xoruzun quy-

ruğu görünməyə başlayır. Moskvanın  
“humanitar məsələlər”, “qaçqınların 
hüquqlarına hörmət”, “məhbusların mü-
badiləsi” ifadələrinin altında nəyi, yaxud 
nələri nəzərdə tutduğu məlumdur. Bu 
məsələlərin üçtərəfli deyil, Ermənistanla 
Azərbaycan arasında ikitərəfli dialoqda 
müzakirə edilə biləcəyini, bu zaman Ba-
kının kənar yardıma ehiyac duymadığını 
şərh verən tərəf çox yaxşı bilir.    

   
“Ermənistanın əhəmiyyətsiz bir media 

qurumunun göndərdiyi sorğuya Rusiya Xa-
rici İşlər Nazirliyinin cavab verməsi təəc-
cüb doğurur. Bu tip müraciətlərə reaksiya 
bildirməyin özü qəribədir”. %unu X4-yə 
açıqlamasında bildirən Milli Məclisin 
deputatı, politoloq 5asim Musabəyov 
hesab edir ki, bu, nazirliyin rəsmi mövqe-

yidirsə və öz işləridir: “İnbi biz buna necə 
yanaşmalıyıq? Azərbaycan dövlət başçısı 
səviyyəsində dəfələrlə bəyan edib ki, bi-
zim Ermənistan ərazisinə heç bir iddiamız 
yoxdur. Əslində, rəsmi Bakının bu mövqe-
yi kifayət edir ki, Rusiyanın rəsmi qurum-
ları belə sorğulara, ümumiyyətlə, cavab 
verməsinlər. Yəni hay mediasına deyilmə-
liydi ki, gedin öz işinizlə məşğul olun. O 
ki qaldı separatçıların Bakıda davam edən 
məhkəməsinə, bu məsələnin Rusiyaya heç 
bir aidiyyatı yoxdur. Həm də bu səbəbdən 
heç bir nüfuza malik olmayan media qu-
rumunun sorğusunun Xarici İşlər Nazirıiyi 
səviyyəsində cavablandırılması yersizdir. 

Ümumiyyətlə, düzünə qalsa, belə feyk 
informasiyalara əsaslanan sorğuya Rusiya 
baş diplomatiya idarəsinin cavab verməsi 
nə qədər yanlışdırsa, onu şərh etməyin özü 
də yersiz görünür”.     

İndi isə keçək “Verelk”-in cavab ve-
rilməyə ehtiyac duyulmayan sorğusunun 
ikinci hissəsinə. Yuxarıda qeyd etdiyi-
miz kimi, burada söhbət “Azərbaycanın 
Zəngəzur dəhlizinin açılması üçün Tür-
kiyənin dəstəyi ilə hərbi əməliyyatlara 
başlamağı planlaşdırması”ndan gedir. 
Rusiya XİN-nin informasiya və mətbuat 
departamentinin suala cavabında deyilir: 
“Cənubi Qafqazda nəqliyyat blokadasının 
güc yolu ilə götürülməsi variantı qəbule-
dilməzdir. Bu məsələdə mövqeyimiz ha-
mıya məlumdur. Biz ardıcıl olaraq Rusi-
ya, Azərbaycan və Ermənistan liderlərinin 
2020-2022-ci illərdə imza atdıqları saziş-
lərə, habelə 3 ölkənin baş nazirlərinin 
müavinlərinin həmsədrlik etdiyi üçtərəfli 
işçi qrupu çərçivəsində əldə olunmuş mü-
vafiq razılaşmalara əsaslanaraq, regionda 
nəqliyyat və iqtisadi əlaqələrin hərtərəfli 
açılmasının tərəfdarıyıq. Digər variantlar, 
o cümlədən güc tətbiqi qəbuledilməzdir. 
Biz bu barədə müntəzəm olaraq həm açıq, 
həm də tərəfdaşlarımızla ünsiyyətdə danı-
şırıq”. 

Bunun ardınca ortaya maraqlı bir 
məqam çıxır. Məlum olur ki, hay jurnalist 
Rusiya XİN-ə sualını Hindistan mətbua-
tında dərc olunmuş bir məqaləyə istinadla 
ünvanlayıb. Moskva diplomatları həmin 
nəşrə “kompramat” ötürən mənbənin adı-
nı açıqlayır. Cavabda deyilir: “Biz bunu 
Kiyev rejiminin destruktiv hərəkətlərinin 
növbəti təzahürü hesab edirik. Onlar belə 
saxta xəbərlər vasitəsilə Rusiya üçün Cə-
nubi Qafqazdakı qonşularımızla münasi-
bətlərdə süni əngəllər yaratmağa çalışır, 
eyni zamanda, beynəlxalq ictimaiyyətin 
diqqətini Ukrayna ordusunun üzləşdiyi 
real problemlərindən yayındırmaq məqsə-
dini güdür”.

Oxucuların nəzərinə onu da çatdıraq 
ki, Hindistan mətbuatı bu barədə məluma-
tın, guya, Ukrayna Baş Kəşfiyyat İdarəsi-
nin “məxfi sənədlərində” yer aldığını açıq-
lamışdı. Ukrayna Baş Kəşfiyyat İdarəsi öz 
növbəsində erməni mediasının yaydığı bu 
məlumatı feyk-informasiya adlandıraraq 
təkzib edib.

  
“Verelk”in iki fərqli məsələnin yer 

aldığı sorğusunun özünü feyk-xəbərlərə 
söykənən Azərbaycana qarşı ideoloji təx-
ribat adlandırmaq olar. Sadəcə olaraq, 
Rusiyanın ən nüfuzlu siyasi idarəsinin bu 
hay tələsinə bilməyərəkdən, yoxsa qəsdən 
düşməsi sual doğuran maraqlı məqamlar-
dan biridir.      

Məsələyə münasibətini bildirən 4ər-
bi Kaspi 8niversitetininm professoru, 
politoloq Fikrət Sadıxov Ruben Vardan-

yanı Rusiyadan Azərbaycana heç kəsin 
dəvət etmədiyinə diqqəti çəkdi: “O, qanun-
suz olaraq ərazimizə gəlib və Qarabağda 
separatçı rejimə dəstək verərək, orada mil-
li maraqlarımıza zidd fəaliyyətlə məşğul 
idi. Təbii ki, indi törətdiyi əməllərinə görə 
cavab verməlidir. Dünyanın heç yerində 
belə hərəkətlər normal qarşılanmır və belə 
şəxslər məsuliyyət daşımalıdırlar. O ki qal-
dı onun həbsdə aclıq elan etməsinə, burada 
qorxulu bir şey yoxdur. Onsuz da çəkisi 
artıq idi, pəhrizlə gəlib normal formaya 
düşər. Əminəm ki, onun bütün hərəkətləri 
kənardan dəvət olunmuş müdafiəçisi tərə-
findən diktə olunur. Amma heç bir faydası 
olmayacaq. Bütün məhkumlar təcridxana-
larda sivil qaydalara uyğun şəkildə saxla-
nılırlar. Onlara qarşı heç bir təzyiqə, yaxud 
işgəncəyə yol verilmir. Hansısa sorğu ilə 
bunun əksini sübut etmək mümkün deyil. 

Azərbaycan heç kəsə hədə-qorxu gəl-
mir, başqalarının ərazisində gözü yoxdur. 
Söhbət Zəngəzur dəhlizindən gedirsə, 
bizim əsas məqsədimiz vətəndaşlarımız 
üçün Naxçıvana yolun açılmasıdır. Bunu 
dəfələrlə demişik və üçtərəfli razılaşmanın 
bu bəndi danışıqların əsas mövzularından 
biri olmalıdır. Ruben Vardanyanın aqibəti 
müzakirə predmetinə çevrilə bilməz. Kə-
nardan heç bir dövlərin bu məsələyə mü-
daxilə etməyə hüququ yoxdur. Rusiya Xa-
rici İşlər Nazirliyinin rəsmiləri bunu yaxşı 
dərk edirlər. Çünki Rusiya öz ərazisində 
separatizmə qarşı hər cür silahdan istifadə 
etməklə mübarizə aparıb. Bəs indi nə baş 
verir? Məgər Azərbaycan separatçılıqla 
mübarizə aparmır? Kiminsə naminə güzəş-
tə getməliyik? Bunu Moskva, Vardanyanın 
vəkili, elə Vardanyanın özü də çox yaxşı 
başa düşürlər”.     

Azərbaycan öz problemlərini kənar 
dəstək olmadan, özü həll etməyə üstünlük 
verir. Bu zaman onun nə Ermənistan–Rusi-
ya, nə də Rusiya–Ukrayna arasındakı mü-
nasibətlərə qarışmaq həvəsi var...          

İmran BƏDİR;$1/,  

Siyasi naşılıq və diplomatik ko-
rafəhmlik. İsveç parlamentinin üzvü, 
erməni əsilli Arin Karapetin Avropa İtti-
faqının bölJədə kəşfiyyatla məşğul olan 
mülki missiyasının fəaliyyətinin əsl ma-
hiyyətindən bixəbər açıqlamasını məhz 
bu cür xarakterizə eləmək olar. 

Xaricdəki erməni lobbisinin təsiri altında verilən 
belə “dünyadan xəbərsiz” siyasi açıqlamaları, bəya-
natları müşahidə edirik. Bir mərkəzdən idarə olunan 
anti–Azərbaycan kampaniyasında növbəti “missiyanı” 
yerinə yetirmək növbəsi Arin Karapetə çatıbmış. 

“Azərbaycanın Avropa İttifaqının (Aİ) Ermənis-
tandakı müşahidəçilər missiyasının fəaliyyəti ilə bağlı 
səsləndirdiyi ittihamlar onunla bağlıdır ki, Ermənis-
tan–Azərbaycan sərhədində həmin müşahidəçilərin 
mövcudluğu Bakını Ermənistana öz şərtlərini diktə 
etmək vasitələrindən məhrum edir”.

Bu fikirləri “Armenpress”ə müsahibəsində İsveç 
parlamentinin üzvü, erməni Arin Karapet bildirib. O, 
Bakının Ermənistana qarşı irəli sürdüyü haqlı tələblə-
rini “şərh edərkən” belə deyib. İstefada olan almaniyalı 
polismen Markus Ritterin başçılıq etdiyi kəşfiyyatçı-
ların, “binokllu diplomatların” az qala Azərbaycanın 
Ermənistana “təcavüzünə sipər olduğunu” bəyan edən 

piyada-diplomat Karapet bu missiyanın işinin Ermə-
nistan üçün olduqca vacibliyindən dəm vurub: “Çünki 
bununla İrəvan dünyaya həqiqətən atəşkəsi kimin poz-
duğunu göstərir”. 

Ermənistanla Azərbaycan arasındakı şərti sərhəd-
də atəşkəsi axırıncı dəfə kimin və harada pozduğunu 
göstərə bilməyən İsveç parlamentinin hay deputatı gü-
lünc və ironik “beynəlxalq şərhini” davam etdirir: “İki 
ildən artıqdır ki, Ermənistan Respublikasında fəaliyyət 
göstərən Avropa İttifaqının mülki missiyasının manda-
tının uzadılması ilə bağlı Avropa Şurasının qərarı çox 
önəmlidir. Xüsusilə Cənubi Qafqazda sülhün bərqərar 
olmasında müşahidəçilər missiyasının oynadığı rolu 
nəzərə alaraq, Brüsselin qəbul etdiyi bu qərar son dərə-
cə əhəmiyyətlidir”.

Bəli, Karapet hesab edir ki, Aİ-nin Ermənistanda-
kı mülki missiyası regionda davamlı sülhün və uzun-
müddətli qarşılıqlı etimadın yaradılması baxımından 
effektiv mexanizmdir. Onun fikrincə, “missiyasının 
mandatının daha iki il müddətinə uzadılması azad, 
demokratik ölkə kimi Ermənistan” üçün çox vacibdir. 
Hay xəstə təxəyyülünün məhsulu, məkrli siyasi niyyə-
tin təzahürü sayıla biləcək bu açıqlaması ilə Karapet 

Aİ missiyasını Ermənistanı “hər cür hücumdün və bə-
ladan qoruyacaq çətir” kimi qələmə verir: “Ermənistan 
bu missiya və onun patrul xidməti vasitəsilə öz sərhəd-
lərində sabitliyi müəyyən dərəcədə təmin edə bilər”. 

Bunları oxuduqca bizdə belə qənaət hasil olur ki, 

siyasi düşüncəsinin primitivliyi əndazəyə sığmayan 
skandinaviyalı deputat nədən danışdığını özü də bilmir. 
Sanki, əvvəlcədən yazılı şəkildə hazırlanmış “şparqal-
ka-cavabları” “Armenpres”in müxbirinin üzünə diktə 
edir. 

Bu prinsiplər isə Aİ-nin Ermənistandakı missiya-
sının mandatında öz əksini tapmış mətndən götürülüb: 
“Missiyanın məqsədi sərhədin təhlükəsizliyini təmin 
etmək, tərəflər arasında etimad mühitini və sərhədlərə 
yaxın ərazidə yaşayan vətəndaşlar arasında təhlükə-
sizlik hissini artırmaq, həmçinin Ermənistanla Azər-
baycan arasında münasibətlərin normallaşmasının son 
nöqtəsinə – sülh müqaviləsinə nail olmaqdır”. 

İndi sizə hər şey aydın oldumu? Əgər dedikləri-
mizə hələ də şübhəniz qalıbsa, onda Arin Karapetin 
Ermənistanın silah əldə etməsi ilə bağlı Azərbaycanın 
bəyanatına toxunarkən dediyi sözlərə diqqət yetirin: 
“Bakının belə ittihamlar irəli  sürməyə haqqı yoxdur. 
Çünki bu, öz təhlükəsizliyini təmin etmək istəyən hər 
bir suveren dövlətin, o cümlədən Ermənistanın təbii 
hüququdur”. Tanış gəlirmi? Ermənistan parlamentinin 
spikeri Alen Simonyanın sözləridir. Karapet onları tu-
tuquşu kimi təkrarlayır.  

Ola bilsin ki, Simonyan bu açıqlama ilə Stokholma 
səfərində Karapetin də üzvü olduğu İsveç parlamentin-
də çıxış edib... 

Müstəqil dövlətçilik və dövlət dili

Macar sindromu
Benedikt Anderson yazır ki, X,X əs-

rin ortalarında Macarıstanda milli qüv-
vələr dövlət dilini madyar dili etmək üçün 
hərəkətə keçəndə ən böyük müqaviməti 
ölkədəki latındillilərdən gördülər. Latın-
dillilər uzun müddət Avstriya–Macarıstan 
imperiyasının tərkibi kimi cəmiyyətin eli-
tasını (siyasi, iqtisadi, maliyyə, ziyalı və 
s.) təşkil etmişdilər. Onlar sadəcə, latınca 
danışmırdılar – həyatları, davranışları, 
dünyaya baxışları “latınca” idi. Onlar ma-
car cəmiyyətinin “qaymaqları” sayılırdılar, 
imtiyazları böyük idi. Madyar dilində da-
nışanlara ikrah və təkəbbürlə yanaşırdılar. 
Onları “türk tör-töküntüləri” adlandırırdı-
lar (mən “macarlar türkdür” iddiasını irəli 
sürmürəm, lakin adı “Atilla” olanın etnik 
kimiliyi, məncə, kökdən məlumdur). 

Maraqlıdır, B.Anderson şahidlik edir 
ki, almanlar latın dilindən dövlət dili kimi 
imtina edəndə Macarıstanda olduğu sə-
viyyədə müqavimətlə rastlaşmadılar. Yəni 
alman şüuru və mentalitetində “almanlıq” 
yüksək səviyyədə olmuşdur. Eyni imperi-
yada yaşayan iki xalqın öz milli kimliyi və 
dilinə, mental özəlliyinə bu cür fərqli ya-
naşmasının səbəbi nə idi, görəsən?    

Sonra, Avstriyada imperiyadan sonra 
milliləşməkdə aparıcı rolu əsasən hakimiy-
yətdə olanlar oynadılar. Macarıstanda isə 
əsas kimi müxalif cəbhədən milliləşmək 
impulsu götürülürdü. Üstəlik, hakimiyyət-
də olan qüvvələr sırasında latındillilər cid-
di müqavimət göstərirdilər. Səbəb?

Ancaq macarlar mübarizəni dayan-
dırmadılar və müəyyən müddətdən sonra 
istədiklərinə nail oldular. Macarıstanda 
madyar dili dövlət dili oldu. Həm də latın-
dillilərin təqdim etməyə çalışdığı kimi nə 
mədəniyyət aşağı düşdü, nə dövlət zəiflədi, 
nə də “dünya dağıldı”. Əksinə, indi Maca-
rıstan Avropa İttifaqının üzvüdür, söz sahi-
bidir və macarlar latın dilində danışmırlar. 

Bəs niyə latındillilər inad edirdilər? 
Əslində, inad etmirdilər, onlar üçün məsələ 
həyati əhəmiyyətli idi. Çünki latın dilində 
danışıb, latın kimi yaşamaqla, Macarıstana 
və dünyaya “latınca” baxmaqla özlərinin 
elitasını formalaşdırmışdılar – imtiyazı, 
maliyyə imkanları, idarəetmə sərbəstliyi 
ilə. Milliləşmək bunları itirmək demək idi. 
B.Anderson məhz bu faktoru önə çəkir və 
onu “macar sindromu” adlandırır.  

Deməli, kimin hansı dildə danışaraq 
elita olması sadəcə “dil sərbəstliyi” deyil-
dir. Bu, mentallıqdır, sosial mühiti “gör-
mək üsulu”dur, elitar mühiti formalaşdır-
maqdır. Macar sindromu göstərir ki, yad 
dili elitar sayanların artdığı və müəyyən 
həddi keçərək cəmiyyətin elitasında cid-
di yer tutduğu zaman, öz dili və ya həyat 
tərzi belə arxa plana keçə bilir. İnsan özü 
öz dilinə və kökünün həyat tərzinə yuxa-
rıdan aşağı baxır. Araşdırılmalı mövzudur, 
məncə�

Azərbaycan təcrübəsi hansı gerçəkliyi 
ortaya qoyur? 

Azərbaycan təcrübəsi
Azərbaycan güclü mental, mədəni, 

mənəvi və əxlaqi ənənəsi olan məmləkət-
dir. Tarix boyu burada yaşayan insanlar 
bir-birini nəinki qəbul etmiş, hətta birgə 
mədəniyyət yaratmışlar. O mədəniyyətin 
adı “Azərbaycan mədəniyyətidir”� Ta-
rixin müəyyən dönəmlərində regionun ən 
güclü ideyaları Azərbaycanda formalaş-
mışdır. Səfəvilərin nümunəsində əsrlərlə 
bu ölkədə türk dili dövlət dili olmuşdur. 
Nadir şahın ilk fərmanı türkcədir: Məzhəb 
ayrı-seçkiliyinə son qoyulmsı ilə bağlı fər-
manı nəzərdə tuturam. 

Hətta ondan əsrlər öncə Osmanlını 
yaradan Osmanın qaynatasının ona vəsiy-
yəti Azərbaycan türkcəsindədir. Tarixdən 
məlumdur ki, Ərdəbilin qaramanlar tayfa-
sından olan Şeyx Ədəbalı Osman Qazinin 
qaynatasıdır. İslamı çox gözəl bilirmiş və 
olduqca ədalətli imiş. Osman Qazinin si-
yasi, mənəvi və əxlaqi yetişməsində Şeyx 

Ədəbalının rolu çox olmuşdur. 
Həmin vəsiyyətin orijinalında yazıl-

mışdır: “Yaxşılığa yaxşılıq hər kişinin işi-
dir, yamanlığa yaxşılıq ər kişinin işidir”� 
Bu, Azərbaycan türkcəsi və ya Konsti-
tusiyamızda yazıldığı kimi “Azərbaycan 
dili” deyilmi? Bu, Azərbaycan dilinin əsr- 
lərlə geniş bir arealda həm dövlət, həm 
də mədəniyyətcə ünsiyyət dili olduğunu 
göstərmirmi? X,,-X,,, əsrlərdə rus dilinin 
bu kimi funksiya yerinə yetirdiyini təsdiq 
edən fakt vardırmı? İslamın çiçəkləndi-
yi dönəmdə neçə azərbaycanlı dünyanın 
məşhur elm, poeziya, fəlsəfə və s. sahələr 
üzrə adamlarından olmuşdu? O vaxtı “İqor 
polku” harada idi? Türk dünyası “Dədə 
Qorqud dilində” danışanda ruslar hansı 
dildə danışırdılar? 

Xaqani, Nəsimi, Nəimi, Nizami, Fü-
zuli təfəkkürü dünyanı heyran qoyanda 
hansı rus ziyalısı onlara tay ola bilmişdi? 
Əlbəttə, biz rusların mədəni, elmi, poetik 
potensiallarını qətiyyən şübhə altına almaq 
fikrində deyilik. Əsas məqsəd yad bir dili 
Azərbaycan dilindən daha potensiallı və 
qədimi göstərməyin anlamsız, mənasız və 
tarixi sübutu olmayan boş bir məşğuliyyət, 
başaldatma, Azərbaycanın “türk ailəsinin 
üzvü olması” kimi prinsipial və tarixi te-
zisə qarşı gizli müqavimət olayı olduğunu 
demək istəyirik. 

Gəldik, əsas mətləbə. Bəli, məsələ dil 
bilməkdə deyildir, Azərbaycanın müstəqil 
dövlət kimi əsrlərdir düşdüyü asılı vəziy-
yətdən ləyaqətlə, qürurla və birdəfəlik 
çıxmaq üçün dövlətin yeritdiyi siyasətin 
mahiyyətinə münasibətlə bağlıdır. Necə 
ki, macarların sırasında latından qopmaq 
istəməyənlər vardı, eynilə biz azərbaycan-
lıların sırasında da rusçuluqdan aralanmaq 
istəməyənlər vardır. Dil bəhanədir. 

Onların əsas məsələsi bu cəmiyyətin 
əbədi olaraq rusca düşünməsini, rus kimi 
yaşamasını və başlıca olaraq Azərbaycana 
“rusca” baxılmasını saxlamaqdan ibarət-
dir. Bizim çox dəyərli bir sıra rusdilli zi-
yalımızın öz şəxsi həyatlarının “triumf”-
larını ümummilli gerçəklik kimi təqdim 
etməyə çalışmasının kökündə şüuri və ya 
qeyri-şüuri bu məqam dayanır. Onların bir 
qismi hesab edirlər ki, rusçuluqdan uzaq-
laşmaq aşağılanmaq deməkdir. Lakin on-
larla bərabər Rusiyada mövcud olan radi-
kal dairələr bu davranışları ilə hər şeydən 
öncə rus dilinə və rus mədəniyyətinə zərbə 
vururlar, onu Azərbaycanda hörmətdən sa-
lırlar.

Mədəniyyətlərarası 
dialoqa maneələr

Sualı primitiv və birbaşa qoya bilərik: 
bizə rus dili və rus mədəniyyəti lazımdır-
mı? Cavabım qətidir: əlbəttə, lazımdır� 
Hətta çox vacibdir� Çünki əsrlərdir rus 
dili və rus mədəniyyəti Azərbaycanda 
yerli mədəniyyətlə bir çox sahələrdə “di-
aloqdadır”. Üstəlik, dövlət idarəetməsində 
konkret davranış tərzi və mədəniyyəti for-
malaşdırmışdır. Azərbaycanın son 200 ildə 
idarəedilməsi təcrübəsini (xüsusilə, sovet 
dövründə) kəsib atmaq yalnız ziyanımıza 
ola bilər� Ən azı rus dövlətçiliyi inkişaf 
etmiş idarəetmə, diplomatik fəaliyyət, stra-
teji planlaşdırma və müdafiə imkanlarına 
malikdir. Bütün bunları arxa plana ata bil-
mərik. Amma və lakin...

Azərbaycan müstəqil dövlətdir və 
onun öz mədəniyyəti, dili, milli kimliyi, 
dövlətçilik ənənəsi vardır. Bu dövlət türk 
dövləti identifikasiyasına malikdir (“bi-
zim ailəmiz Türk dünyasıdır”). Doğrusu, 
təbiisi və tarixi əsası olanı bu mövqe-
dir� O halda dövlət kimi buranın aparı-
cı, bütün sahələrdə dominat olanı hansı 
dil olmalıdır? Təbii ki, Azərbaycan dili 
(Azərbaycan türkcəsi)� Andoludakı və 
ya Mərkəzi Asiyadakı türkcə yox, məhz 
Azərbaycan türkcəsi� Eyni məntiqlə rus 
dili də burada təhsildə, tərbiyədə, həyat 
tərzində, dünyagörüşündə, idarəetmədə, 
dünyaduyumunda dominant ola bilməz. 
Bunun rizası qədimdən yoxdur.

Lakin rus dili və mədəniyyəti Azərbay-
can mədəniyyəti və dili ilə real dialoqda 
olmaqda davam etməlidir – qarşılıqlı zən-
ginləşmək, əsrlərdir yaranmış yaxınlığı 
itirməmək, bir-biri ilə layiqli mədəni ün-
siyyətdə olmaq və toplumsal təhlükəsizliyi 
birgə təmin etmək naminə� Keçmişin xati-
rinə deyil, bərabərhüquqlu münasibətlərin, 
gerçəkçi qarşılıqlı sayğının hökm sürdüyü 
gələcək naminə� 

Bunun üçün dövlət rus dilinin tədris 
edilməsinin maliyyə yükünü üzərinə gö-
türməli, cəmiyyətdə “rus dilində təhsil 
daha keyfiyyətlidir” cəfəngiyyatını kimlə-
rinsə siyasi-ideoloji kontekstdə fırlatması-
na göz yummalı deyildir. Bu faydasız ten-
densiyanın qarşısı sivilliklə və gecikmədən 
alınmalıdır. Məhz bu mənada həm Rusiya-
dakı radikal millətçi düşüncəyə sahib kə-
simlərin bağırmaları və ikrah hissi ilə öz 
üstünlüklərini sırımağa çalışmaları, həm 
də Azərbaycanda rus dilində özünə kar-
yera qurub, onu müstəqiləşdirmək eşqinə 
düşənlərin çırpıntıları (təəssüf ki, onla-
rın sırasında sanballı elm, təhsil, sənət və 
bədii yaradıcılığın təmsilçiləri də vardır) 
mədəniyyətlərarası real dialoqa mane olur. 
Azərbaycanda kimsə asılılıq şərti altında 
başqası ilə dialoq qurmayacaq� Burada 
hər hansı bəhanə keçərli deyildir. Azərbay-
canlılar bu bəhanələrin mahiyyətini yaxşı 
bilirlər�    

Yəni məsələ “kimsə rus dilində oxu-
yur, başqaları Azərbaycan dilində oxu-
yur” kimi mövqelərin müzakirələrindən 
ibarət deyildir. KİV-də gedən yazılardan 
da görünür ki, onların dərdləri Azərbayca-
nın türk ailəsinin üzvü olması ilə bağlıdır. 
Buna görədir ki, bir sıra ziyalı “rus dilində, 
ingilis dilində, alman dilində, fransız di-
lində məktblərlə yanaşı, türk dilində olan 
məktəblər də bağlansın” kimi “neytral və 
obyektiv mövqe” nümayiş etdirirlər. On-
lar türk dilinin də rus, ingilis, fransız, fars, 
alman dilləri kimi yad olduğunu şüuraltı 
ifadə edirlər. Yazıqlar və zavallılar� Türk 
dili doğma dildir� Türk dili Azərbaycanın 
dilidir. O başqa məsələdir ki, Türkiyə türk-
cəsinin burada təhsil dili olması haqqında 
söhbət gedə bilməz� Ortaq dil layihəsi və 
əlifba da buna izin vermir� 

Bundan başqa, türk məktəbləri nə za-
man rus məktəbləri kimi Azərbaycanda 
dominant olmuşdur? Heç zaman. Türk 
məktəblərini bitirən Azərbaycansevər olur, 
rus məktəbini bitirənlərin ailə hesabına 
tərbiyəsini çıxanda hansı vətənsevərli-
yi qalır? Puşkin və Dostoyevski ruhu ilə 
Azərbaycanı sevəcək? Yoxsa Solovyov və 
ya Berdyayevin ,,, Roma sərsəmləri ilə bu 
Vətənə məhəbbəti olacaq?

Bir sıra hallarda rusdillilərin sırasında 
Azərbaycan sevdalılarının olmasının səbə-
bi təhsil deyildir, insanın ailəsində millili-
yin güclü olmasındadır� Minlərlə nümunə 
vardır ki, ailədə Azərbaycan ruhu olmayan, 
lakin qanı yerli xalqlardan olanlar utanma-
dan Azərbaycanda türk varlığını, ümumiy-
yətlə, inkar etməyə çalışırılar. Rastlaşma-
mısınız? 

Nəhayət, deyirsiniz ki, Türk Dövlət-
ləri Təşkilatını və ya Türk dünyasını rus 
dilində quraq, insanlara anladaq və inki-
şaf etdirək? Bu türk xalqları hansı dildə 
ünsiyyətdə olmalıdırlar? Son zamanlar bu 
məqam yeni bəhanəni ortaya çıxarıb: “biz 
Mərkəzi Asiya türkləri ilə hansı dildə da-
nışmışıq? Cavab: rus dilində”� 

Bundan əsassız və gülünc bəhanə yox-
dur. Zəhmət çək, Azərbaycan türkcəsini və 
ya Türkiyə türkcəsini və ya qazax türkcə-
sini və s. öyrən. Öz qan qardaşları ilə rus 
dilində danışmağı əbədiləşdirməli deyilik, 
onun yaratdığı tarixi utanclığa son qoyma-
lıyıq� Bunun fonunda rus dilini mədəniy-
yət, elm, sənət, siyasət və s. dili kimi daha 
mükəmməl öyrənməliyik. Bazarlarda sö-
yüş dili kimi öyrənməməliyik (ruslar buna 
“pole brani” deyirlər). 

Ortaq Əlifba gəlir...

)üzuli 48RB$1OV,  

fəlsəfə elmləri doktoru

Azərbaycan–BMT əlaqələri 
ilə bağlı fikir mübadiləsi

Martın �-də xarici işlər naziri &eyhun %ayramov ölkəmizdə səfərdə 
olan %MT-nin İnkişafı Əlaqələndirmə Ofisinin Avropa və Mərkəzi Asiya 
üzrə 5eJional direktoru 4ui-Yeop Sonu qəbul edib. 

Cörüş zamanı Azərbaycan–BMT 
əlaqələrinin cari vəziyyəti və perspektiv-
ləri, BMT-nin 2030-cu il Dayanıqlı İnkişaf 
Gündəliyinin icrası istiqamətində əmək-
daşlığın müxtəlif aspektləri, eləcə də bu 
əməkdaşlığın yeni dövrün reallıqlarına və 
Azərbaycanın dayanıqlı inkişaf sahəsin-
də milli prioritetlərinə uyğunlaşdırılaraq 
daha da təkmilləşdirilməsi istiqamətində 
fikir mübadiləsi aparılıb.

Nazir Ceyhun Bayramov 2025-ci il 2 
mart tarixinin Azərbaycanın BMT-yə üzv 
qəbul edilməsinin 33-cü ildönümünə tə-
sadüf etdiyini və ötən müddətdə Azərbay-
canla BMT sisteminə daxil olan qurumlar 
arasında əməkdaşlığın səmərəli və konst-
ruktiv şəkildə qurulduğundan məmnunluq 
duyduğunu bildirib. Xüsusilə müstəqilli-
yinin ilk illərində ərazilərinin işğalı və bir 
milyona yaxın qaçqın və məcburi köçkün 
problemi ilə üzləşən Azərbaycanın qarşı-
laşdığı iqtisadi və sosial çağırışlara qarşı 
mübarizədə dəstək vermək məqsədilə 
həmin dövrdən etibarən ölkəmizdə fəa-
liyyətə başlayan bəzi BMT qurumları ilə 
həyata keçirilmiş əməkdaşlığın Azərbay-
canda institusional inkişaf və qabiliyyət 
quruculuğuna mühüm töhfə verdiyi bildi-
rilib.

Eyni zamanda, ərazilərimizin işğaldan 
azad edilməsi və son illərdə Azərbaycanın 
əldə etdiyi sosial-iqtisadi tərəqqinin sosi-
al profilli layihələrin icrasında ölkənin öz 
daxili resurs və imkanlarına arxalanma-

ğa şərait yaratdığı, Azərbaycanın bir sıra 
BMT qurumları vasitəsilə bir çox ölkələrə 
donorluq fəaliyyəti göstərdiyi xüsusilə 
qeyd olunub.  

Azərbaycanın artıq yardım qəbul edən 
dövlətdən qlobal gündəliyə töhfə verən 
bir ölkəyə çevrilməsi ilə əlaqədar, dövrün 
tələblərinə uyğun olaraq, BMT ilə əmək-
daşlıqda BMT-nin Məskunlaşma Proq-
ramı, BMT-nin Ətraf Mühit Proqramı, 
BMT-nin İqlim dəyişikliyi üzrə Çərçivə 
Konvensiyasının Katibliyi və digər aidiy-
yəti qurumlar ilə əməkdaşlığın prioritet 
təşkil etməsi və bəzi BMT qurumları ilə də 
gələcək əməkdaşlığın bu model əsasında, 
birbaşa mənzil qərargahları ilə işləməklə 
davam etdiriləcəyi qeyd olunub.

Qui-Yeop Son ölkəmizi COP29-un 
uğurlu təşkilatçılığı və əldə olunan tarixi 
nəticələr münasibətilə təbrik edərək, bu 
istiqamətdə Azərbaycanla BMT sistemi 
arasında həyata keçirilmiş əməkdaşlığın 
təqdirəlayiq olduğunu bildirib. 

Xanım Son BMT-nin 2030 Dayanıqlı 
İnkişaf Gündəliyinin icrasına dəstək is-
tiqamətində hökumət ilə yüksəksəviyyəli 
əməkdaşlıqdan və tərəfdaşlıqdan məm-
nunluq ifadə edib. O, milli inkişaf priori-
tetlərinə və Dayanıqlı İnkişaf Məqsədlə-
rinə dəstək üçün Azərbaycan hökuməti ilə 
tərəfdaşlıq və əməkdaşlığı davam etdir-
məyə hazır olduqlarını qeyd edib.

“Bakı Marafonu 2025”ə 
qeydiyyat başlayır

Mayın 4-də +eydər Əliyev Fondunun təşəbbüsü ilə “%akı Marafonu 
2025” təşkil ediləcək. 

2016-cı ildən “Küləyə qalib gəl” şüarı 
ilə keçirilən Bakı Marafonu idmanın inki-
şafına dəstək göstərmək, sağlam həyat tər-
zini təbliğ etmək məqsədi daşıyır. 

Yarışda iştirak üçün qeydiyyat martın 
4-dən aprelin 25-dək davam edəcək. 18 
yaşdan yuxarı şəxslər bu müddətdə Bakı 
şəhərinin ticarət mərkəzlərindəki (“28 
Mall”, “Gənclik Mall”, “Dəniz Mall”) 
qeydiyyat məntəqələrinə və ya “Bakı Ma-
rafonu 2025”-in saytına - ZZZ.marathon.
az müraciət edə bilərlər. Qeydiyyat zamanı 
müvafiq anket formasını doldurmaq, şəx-
siyyət vəsiqəsinin surətini (tələbələr, eyni 
zamanda, tələbə vəsiqəsinin surətini) təq-
dim etmək və iştirak üçün müəyyən olun-
muş vəsaiti ödəmək lazımdır.

Yarışda iştirak etmək istəyən fizi-
ki şəxslər üçün qeydiyyat zamanı ödəniş 
məbləği 20 AZN təşkil edir. Korporativ 
olaraq qoşulanlar isə info#marathon.az  
elektron poçt ünvanına yazaraq müraciət 
edə bilərlər. Korporativ müraciətlərdə (hər 
təşkilatdan minimum 5 iştirakçı olmalıdır) 
hər iştirakçıya görə 100 AZN ödənilir. Bakı 

Marafonunda tələbələrin iştirakı Heydər 
Əliyev Fondu tərəfindən qarşılandığından, 
onlar qeydiyyat zamanı ödəniş etmirlər. 

Start və finiş nöqtələri Dövlət Bayrağı 
Meydanı olan marafonun marşrutu Də-
nizkənarı Bulvar, o cümlədən paytaxtın 
mərkəzi küçə və prospektlərini, ümumilik-
də 21 km-lik məsafəni əhatə edəcək: Döv-
lət Bayrağı Meydanı–Dənizkənarı Bulvar–
Bakı Beynəlxalq Dəniz Vağzalı-Neftçilər 
prospekti-Bakı Ağ Şəhər bulvarı-Xəqani 
Rüstəmov küçəsi–Bakı Ağ Şəhər bulvarı, 8 
Noyabr prospekti, Yusif Səfərov küçəsi-Ü-
zeyir Hacıbəyli küçəsi, Neftçilər prospekti, 
Bakı Funikulyoru, Bayıl dairəsi, Bibihey-
bət yolu-Dövlət Bayrağı Meydanı.

“Bakı Marafonu 2025” ilə bağlı yeni-
liklər, yarış ərəfəsində keçiriləcək məşqlər 
barədə ətraflı məlumat layihənin sosial şə-
bəkələrdəki səhifələrində, eləcə də ZZZ.
marathon.az saytında təqdim ediləcək. 
Əlavə məlumat üçün telefon nömrəsi: 
(012) 310 13 31.

Avropanın aparıcı dövlətlərinin liderləri bazar Jünü /ondonda bir araya 
Jəldilər. Görüş 8krayna prezidenti 9olodimir =elenski, A%Ş prezidenti Do-
nald Tramp və vitse-prezident &ey Di 9ens arasında JərJin fikir mübadilə-
sindən bir Jün keçirildi. Sammitin təşkilatçısı, %öyük %ritaniyanın %aş naziri 
Kir Starmer bildirdi ki, məqsəd müharibənin dayandırılması planını hazır-
lamaq idi. Ancaq Jörüşdən sonra 4ərb dünyasının liderləri A%Ş-ın 5usiya 
ilə münaqişəni davam etdirmək istəmədiyini nəzərə alaraq, əvvəlki koalisiya-
nın necə qorunub saxlanacağına qərar vermədilər. %ununla belə, “qoca qitə” 
tələsməyin vacib olması məsələsində ortaq mövqe nümayiş etdirdilər. 

Ukrayna prezidenti Volodimir Zelenski 
ilə Amerika prezidenti Donald Tramp ara-
sında görüş zamanı Ağ evin Oval kabine-
tində baş verən “tarixi qalmaqal” ABŞ-ın 
yeni administrasiyasının Kiyevlə münasi-
bətlərinə təsiri barədə müxtəlif mülahizələr 
irəli sürülür. Bununla yanaşı, dünyanın 
gözü qarşısında baş verən mübahisə ABŞ 
və onun Qərb müttəfiqləri arasında gələ-
cək əməkdaşlığın mümkünlüyü ilə bağlı da 
yeni suallar ortaya çıxarır: Vaşinqton Tran-

satlantik əməkdaşlığı davam etdirəcəkmi 
və Ukraynaya hərbi yardım məsələsində 
iştirakını dayandıracaqmı? 

Ötən bazar günü Londona toplaşan Av-
ropa ölkələrinin liderləri bu və digər həyati 
əhəmiyyətli suallara cavab axtarmağa ça-
lışdılar. Görüşdən sonra keçirilən mətbuat 
konfransında Baş nazir Starmer bildirdi 
ki, hərəkətlərin sürətli tempini saxlamaq 
və ümumi plan üzərində işləməyə davam 
etmək üçün tezliklə yenidən görüşəcəklər: 
“İndi əlavə söhbətlərin vaxtı deyil - ədalətli 
və davamlı sülhə nail olmaq üçün hərəkətə 
keçmək və yeni plan ətrafında birləşmək 
vaxtıdır”.

Görüş öncəsi Starmer Londonun prak-
tiki addımlar atdığını da nümayiş etdirdi: 
Ukraynaya 1,6 milyard funt-sterlinqlik 
hərbi yardım paketini açıqladı. Martın 
2-də açıqlanan 2,2 milyard funt-sterlinq-
lik kreditdən başqa, London 1,6 milyard 
funt-sterlinq ayırır və bu, Ukraynaya Bel-
fastda istehsal olunacaq 5000-dən çox 
hava hücumundan müdafiə raketi almağa, 
ölkənin güclü müdafiə sektorunda iş yer-
ləri yaratmağa imkan verəcək: “Bu, kritik 
infrastrukturu indi qorumaq və Ukraynanı 
sülhün təmin olunmasında gücləndirmək 
üçün həyati əhəmiyyət kəsb edəcək, çünki 
biz keçmişin səhvlərindən dərs almalıyıq. 
Rusiyanın asanlıqla poza biləcəyi Minsk 
kimi zəif razılaşmanı qəbul edə bilmərik”. 

Bundan başqa, Starmer dedi ki, Britani-
ya Ukraynaya kömək etmək üçün mühüm 
addımlar atır. Onların arasında Ukraynaya 
hərbi kontingentin göndərilməsi də var: 
“Biz bu sazişin icrasını qorumaq üçün 
Ukraynaya kontingent göndərəcəyik. Biz 
kömək etmək fürsətini gözləyə və laqeyd 
yanaşa bilmərik. Dərhal köməyimizi ar-
tıracağıq”. Onun sözlərinə görə, Böyük 
Britaniya, Fransa və digər ölkələr Ukrayna 
ilə döyüşlərə son qoymaq planı üzərində 
işləyəcəklər. O, planın daha sonra ABŞ-la 
müzakirə ediləcəyini və planın birgə hə-
yata keçiriləcəyini bildirdi. Starmer qeyd 
etdi ki, London Ukraynada sülhü müdafiə 
etməyə hazırdır – bu, həm “yerdə çəkmələ-
rin”, həm də “havada təyyarələrin” olması-
nı nəzərdə tutur. Baş nazir sazişin ABŞ-ın 
dəstəyinə ehtiyacı olduğunu xatırladaraq 
əlavə etdi ki, “Avropa ağır yükü qaldır-
malıdır”: “Açıq deyim ki, davamlı sülhün 
bərqərar olması ilə bağlı Trampla razıyıq. 
İndi buna nail olmaq üçün birlikdə çalış-
malıyıq”.

Britaniya hökumətinin rəhbəri ABŞ-ın 
etibarsız müttəfiq olması barədə səsləndi-
rilən fikirlərlə razı olmadığını da açıqladı: 
“Mən ABŞ-ın etibarsız müttəfiq olması ilə 
razılaşmıram, bir-biri ilə bu qədər sıx bağlı 
olan iki ölkə yoxdur”. Onun sözlərinə görə, 
sammit iştirakçıları ondan çıxış etdilər ki, 
“bu, Avropanın ABŞ-la birgə və Amerika-
nın dəstəyi ilə üzərində işlədiyimiz plandır. 
Buna görə də dünən axşam Trampla danış-
dım”. Ağ evin məsələyə münasibəti hələlik 
bilinmir. Amma ABŞ prezidenti Donald 
Tramp deyir ki, ölkəsinin Putindən nara-
hat olmaqdan daha aktual problemləri var. 
Onun fikrincə, “Avropa kimi olmamaq” 
üçün belə bir yanaşma lazımdır. “Avropa 
kimi olmayaq deyə, Putindən az, ölkəmizə 
daxil olan miqrant təcavüzkarlar, narko-
baronlar, qatillər və ruhi xəstəxanalardan 

olan dəstələrdən daha çox narahat olma-
lıyıq�”. Bu sözlər bir daha təsdiqləyir ki, 
Ağ evin prioritetləri dəyişir və “qoca qitə” 
taleyini özü həll etməlidir və Ukraynaya 
yardımları da artırmalıdır.

Bəs avropalılar Ukraynaya necə kömək 
etmək istəyirlər? Qərb KİV yazır ki, Lon-
don sammitində liderlər dörd əsas addımda 
razılaşdılar. Birincisi, iştirakçılar Ukrayna-
ya hərbi yardımın davam etdirilməsinin və 
Rusiyaya iqtisadi təzyiqin artırılmasının 

zəruriliyini bildirdilər. İkincisi, görüş iş-
tirakçıları əmin olduqlarını bildirdilər ki, 
istənilən davamlı sülh Ukraynanın suve-
renliyini və təhlükəsizliyini təmin etməli-
dir və Ukrayna danışıqlar masası arxasında 
olmalıdır. Əgər sülh razılaşması əldə olu-
narsa, Avropa liderləri Rusiyanın Ukray-
naya gələcək işğalının qarşısını almağa 
çalışacaqlar. Ukraynanı qorumaq və ölkə-
də sülhü təmin etmək üçün “istəklilərin 
koalisiyası” yaradılacaq. “Bloomberg” Av-
ropa rəsmilərinə istinadən yazır ki, Fransa 
və Böyük Britaniya yaxın günlərdə ABŞ 
prezidenti Donald Trampa “Avropa Plus” 
alyansı - Ukraynada sülhməramlı missiya-
da iştirak etmək istəyənlərin koalisiyasını 
təqdim etməyi planlaşdırır. Agentlik qeyd 
edir ki, qrupa Kanada da daxil olmaqla 
qeyri-Avropa ölkələri də daxil ola bilər.

ABŞ və Avropa arasında yaşanan ha-
zırkı vəziyyətdən maksimum faydalan-
mağa çalışan Fransa prezidenti Emmanuel 
Makron görüşdən sonra bildirdi ki, Paris 
nüvə silahlarının müttəfiq torpaqlarda yer-
ləşdirilməsinin mümkünlüyünü istisna 
etmir. ABŞ-ın nüvə silahlarının Avropa-
nın bir sıra ölkələrinin ərazisində olması 
məlumdur. Avropalılar ehtiyat edirlər ki, 
Vaşinqton silahlarını və hərbçilərini “qoca 
qitə”dən çıxara bilər. Belə bir ssenari ger-
çəkləşərsə, Avropada güclü boşluğun yara-
nacağı heç kimə sirr deyil. Həmişə lider-
liyə can atan Fransa belə bir perspektivi 
yüksək qiymətləndirir. Məhz bu baxımdan 
Makron nüvə çəkindirməsi məsələsində 
avropalı tərəfdaşlarla əməkdaşlığı dərin-
ləşdirməyə hazır olduğunu bildirir: “Bi-
zimlə dialoqu dərinləşdirmək istəyənlər 
zərurət yaranarsa, çəkindirmə təlimlərində 
iştirak edə biləcəklər. Bu mübadilələr av-
ropalılar arasında əsl strateji mədəniyyətin 
inkişafına töhfə verəcək”. Onun sözlərinə 
görə, nüvə silahları mövzusu qorxulu de-
yil, lakin Fransanın nüvə doktrinası da 
dəyişmir. Amma Makronun bu açıqlaması 
ölkəsində birmənalı qarşılanmır. Ultrasağ-
çıların lideri Marin Le Pen Makronu tənqid 
edərək dedi ki, çəkindirici qüvvələr “fran-
sız” olaraq qalmalıdır. 

Bir sözlə, London sammitində ötən 
cümə günü Oval kabinetdə baş vermiş qal-
maqalın geosiyasi təsirlərini yumşaltmağa, 
beynəlxalq münasibətlərdə müşahidə olu-
nan gərginliyi azaltmağa çalışdılar. Amma 
sammitin nəticələri göstərdi ki, bir sıra 
Avropa liderləri Ukraynanı dəstəkləyəcək-
lərinə söz versələr də, Kiyevə açıq şəkildə 
bildirdilər: Avropa Ukrayna məsələsində 
ABŞ olmadan hərəkət etməyə hazır deyil. 
“Euractiv” portalının materialında da qeyd 
olunur ki, Aİ liderləri ABŞ ilə xüsusən 
NATO kontekstində yaxından işləməyə 
davam etməyin vacibliyinə və Avropanın 
təhlükəsizlik məsələlərində ABŞ-la əmək-
daşlığın zəruriliyinə inanırlar. Hətta bir sıra 
Avropa liderləri Ukraynanı dəstəkləyəcək-
lərinə söz versələr də, Kiyevə Vaşinqtonla 
əlaqələrini bərpa etməyə çağırdılar. 

Belə çıxır ki, “istəklilərin koalisiyası” 
Ukraynaya kömək məsələsində hələ də 
ümidlə okeanın o tayına baxır.

Səbuhi MƏMMƏDOV  
XQ

A%Ş-sız /ondon sammiti: 
“4oca qitə” 8kraynanı 

xilas edə biləcəkmi"

Xarici media subyektlərinin ölkəmizdə 
fəaliyyətini yeniləməsi zəruriliyi

Ötən həftə “%loomberJ”in Azərbaycanda akkreditasiyasının  ləğv edil-
məsi barədə xəbər yayıldı. %undan bir müddət öncə isə %%& və “Sputnik”in 
Azərbaycandakı redaksiyaları bağlanılmışdı. O cümlədən “Amerikanın səsi” 
radiosunun yerli bürosunun  akkreditasiyası ləğv edilmişdi. %əri başdan qeyd 
edək ki, adıçəkilən xarici media subyektlərinin Azərbaycan üzrə nümayəndə-
lik, büro və ya redaksiyalarının ləğv edilməsi onların ölkəmizdəki fəaliyyəti-
nin tamamilə dayandırılması anlamını daşımır. Müxbirlər səviyyəsində təm-
silçilik statusu qorunub saxlanılır. +ər media subyekti üzrə � nəfər müxbir 
üçün akkreditasiya verilməsi nəzərdə tutulur. 

Görünən budur ki, Azərbaycan öz əra-
zisində transsərhəd və transmilli media su-
byektlərinin fəaliyyəti sahəsində yeni bir 
düzən qurur. Yeni sistem “Media haqqın-
da” Qanunun 11-ci maddəsinə istinadən 
qurulur.  Azərbaycan Xarici İşlər Nazirliyi 
adından yayılan açıqlamada da bu məqam 
vurğulanır. Qeyd edilir ki, xarici media 
subyektləri ilə bağlı verilən son qərarlar 
“Media haqqında” Qanunun 11-ci maddə-
sinin 2-ci bəndinə  əsaslanır. Məlumat üçün 
bildirək ki, Qanunun 4 bənddən ibarət olan 
11-ci maddəsi  “Xarici media nümayən-
dələrinin Azərbaycan Respublikasının əra-
zisində fəaliyyəti”ni ehtiva edir. 

Həmin maddənin 1-ci bəndində göstə-
rilir ki, “Azərbaycan Respublikasında ak-
kreditasiya olunmuş xarici jurnalistlərin 
və digər xarici media nümayəndələrinin 
hüquqi statusu Azərbaycan Respublikası-
nın normativ hüquqi aktları, o cümlədən 
Azərbaycan Respublikasının tərəfdar çıxdı-
ğı beynəlxalq müqavilələrlə tənzimlənir”. 
2-ci bənd isə birbaşa indiki situasiyanı, son  
dəyişiklikləri  nəzərdə tutur. 11.2-ci bənddə 
qeyd edilir ki, “Azərbaycan Respublika-
sında xarici media subyektlərinin filial və 
nümayəndəlikləri Azərbaycan Respubli-
kasının tərəfdar çıxdığı beynəlxalq müqa-
vilələrdə nəzərdə tutulmuş hallarda açılır”. 
Yəni ikitərəfli razılaşma yoxdursa, xarici 
media subyektinin ölkə ərazisində xüsusi 
redaksiya, büro, nümayəndəlik səviyəsində 
təmsilçiliyinə icazə verilməyə bilər. 

İkitərəfli razılaşma isə qarşılıqlı fayda-
lılıq və bərabərtərəfli əməkdaşlıq prinsipinə 
söykənir. Qanunun 11-ci maddəsinin 4-cü 

bəndi bu məqama da aydınlıq gətirir. 11.4 
bəndində qeyd edilir ki, “Media Reyestrinə 
daxil edilmiş Azərbaycan jurnalistlərinin 
peşə fəaliyyətinin həyata keçirilməsinə 
digər dövlətlər tərəfindən xüsusi məhdu-
diyyətlər qoyulduqda, həmin məhdudiy-
yətləri tətbiq etmiş dövlətin jurnalistlərinə 
Azərbaycan Respublikasında da eyni məh-
dudiyyətlər qoyula bilər”.  Əslində, xarici 
media subyektləri ilə əlaqədar  baş verən 
son proseslərin əsl mahiyyəti də bu nöqtə-
dən yaranır. 

Məsələ ondadır ki, media fəaliyyəti-
ni tənzimləyən əvvəlki qanunda boşluqlar 
olub. Xarici media subyektlərinin və jurna-
listlərin fəaliyyəti üzrə detallı təsvir veril-
məyib. 2022-ci ilin fevral ayından qüvvəyə 
minmiş yeni qanun-“Media haqqında” 
Qanun isə “xarici jurnalistlərin akkreditə-
si” mövzusunda bəzi yeniliklər edib. Bu 
yeniliklər milli  mediamıza, milli jurna-

listikamıza dəyər vermək, ölkə daxili ilə 
yanaşı,  xaricdə də müdafiə mexanizmləri 
qurmaq üzərində köklənib. Məsələn, Qa-
nunun 11.4-cü maddəsi milli mediamıza 
hörmətin, dəyərin təcəssümüdür. Orada 
göstərilir ki, “Azərbaycanda Media Re-
yestrinə  daxil edilmiş jurnalistlərin peşə 
fəaliyyətinin həyata keçirilməsinə digər 
dövlətlər tərəfindən xüsusi məhdudiyyətlər 
qoyulduqda,  həmin məhdudiyyətləri tətbiq 
etmiş dövlətin jurnalistlərinə Azərbaycan 
Respublikasında da eyni məhdudiyyət-
lər qoyula bilər”. Çox aydın şəkildə ifadə 
edilib ki, hansısa xarici ölkə Azərbaycan  
jurnalistinin  akkreditasiya istəyinə əsassız 
olaraq neqativ rəy verərsə, bizim ölkəmiz 
də həmin ölkənin jurnalistinə qarşı adekvat 
münasibət sərgiləyəcək. Maraqlıdır: Azər-
baycan jurnalisti istənilən vaxt gedib Ağ 
evdə, Konqresdə, Dövlət Departamentində, 
ya da Bundestaqda, Yelisey Sarayında bri-
finqlərə akkreditasiyasız daxil ola bilirmi? 

Bu gün biz güclüyük, qalib dövlətin 
təmsilçiləriyik. Tarix bizə layiq olduğumuz 
yeri tutmağa şans verdi. Bundan sonra özü-
müzü necə aparmağımız, öz dəyərlərimizi 
necə qorumağımız bizdən asılıdır. Başqa 
dövlət bizim jurnalistlərimizin fəaliyyə-
tinə məhdudiyyətlər qoyduqda biz dayanıb 
baxmamalı, boyun əyməməliyik. Yaxud, 
hansısa xarici media subyekti Azərbayca-
na fayda verəcəyini vəd edib, burada geniş 
təmsilçilik qazanıbsa, müxbir təmsilçiliyi 
əvəzinə büro, nümayəndəlik, redaksiya ya-
radırsa, amma kritik dönəmlərdə informa-
siya manipulyasiyaları ilə məşğul olursa, 
onların şıltaqlığına dözməyə lüzum qalmır. 
Təəssüf ki, indiyədək Azərbaycanda büro 
açmağa nail olmuş xarici media subyekt-
ləri kritik dönəmlərdə Azərbaycana fayda 
yox, ziyan verdilər. 2020-ci ildə-,, Qarabağ 
müharibəsi dönəmində, 2023-cü ildə-bir 
günlük antiterror əməliyyatları zamanında, 
COP29 sammiti Bakıda keçiriləndə təxri-
bata əl atdılar. Azərbaycanın haqq səsini 
yaymaq əvəzinə,  düşmən ölkənin təbliğat 
ruporuna çevrildilər. Yəni qarşılıqlı fayda-
lılıq prinsipini unutdular. 

Müşfiq Ə/ƏSGƏ5/İ,
X4-nin media eksperti

Komitə sədri Xaçmazda vətəndaşlarla görüşüb
Ailə, 4adın və 8şaq Prob-

lemləri üzrə Dövlət Komitə-
sinin sədri %ahar Muradova 
martın �-də Xaçmazda vətən-
daşlarla Jörüşüb.

Dövlət Komitəsinin aidiyyəti 
struktur bölmə rəhbərinin də işti-
rakı ilə Xaçmaz və Şabran rayon-
larının sakinlərinin müraciətlərinin 
dinlənildiyi görüşdə vətəndaş mü-
raciətləri sırasında alimentin ödə-
nilməsi, sosial yardım, işlə təmin 
olunma, müalicə, əmlak bölgüsü 
və digər məsələlər yer alıb.

XQ

“Yaşıl” cinayətlər araşdırılır
%aş Prokurorluğun &inayət təqibindən kənar 

icraatlar idarəsində Sabirabad və Tərtər rayonla-
rı ərazisində qanunsuz ağackəsmə faktları ilə bağlı 
araşdırmalar aparılıb.

Araşdırma zamanı Sabirabad rayonunda “Azera Toxumçuluq” 
MMC, “Aran Agro” MMC və digər hüquqi şəxslərin vəzifəli şəxs-
ləri, Tərtər rayonunda isə fiziki şəxslər tərəfindən qanunvericiliklə 
nəzərdə tutulmuş qaydaya zidd olaraq çoxlu sayda yaşıllıqların, 
o cümlədən ağac və kolların məhv edilməsi nəticəsində təbiətə 3 
milyon manata yaxın ziyan vurulmasına əsaslı şübhələr müəyyən 
olunub.

Həmin faktlarla bağlı Cinayət Məcəlləsinin 188.3 (torpaq üzə-
rində mülkiyyət, istifadə və ya icarə hüququnu pozma), 259.2.4 
(Ağacların, kolların və ya digər yaşıllıqların qanunsuz kəsilməsi 
külli miqdarda ziyan vurduqda) və 308.2-ci (ağır nəticələrə səbəb 
olan vəzifə səlahiyyətlərindən sui-istifadə) maddələri ilə cinayət 

işləri başlanaraq istintaqın aparılması üçün aidiyyəti üzrə pro-
kurorluq və daxili işlər orqanlarına göndərilib.

XQ

Azərbaycan–Rumıniya:  
Dini əməkdaşlıq müzakirəsi

Dini 4urumlarla İş üzrə 
Dövlət Komitəsinin sədri 5a-
min Məmmədovun başçılığı ilə 
5umıniyada səfərdə olan nü-
mayəndə heyəti Dini məsələlər 
üzrə dövlət katibi diprian 9asi-
le Oliniçi ilə Jörüşüb.

Çiprian Vasile Oliniçi iki tərəfli səfərlə-
rin ölkələrimiz arasında dini sahədə qarşı-
lıqlı maraq doğuran məsələlər, əməkdaşlıq 
imkanları və istiqamətləri barədə müza-
kirələr aparmaq baxımından əhəmiyyətini 
vurğulayıb,  Azərbaycandakı multikultural 
və tolerant mühiti yüksək qiymətləndirərək,  
ölkəmizin bu sahədə mövcud təcrübəsinin 
öyrənilməsinin zəruriliyini bildirib. 

Azərbaycandakı dövlət-din münasibət-
ləri və multikultural mühit, dinə dövlət qay-
ğısı barədə məlumat verən Ramin Məmmə-
dov Prezident İlham Əliyevin rəhbərliyi ilə 
ölkəmizdə milli-mənəvi və tolerant dəyər-

lərin qorunub saxlanılmasına xüsusi önəm 
verildiyini, müxtəlif dinlər arasında həm-
rəyliyin gücləndirilməsi istiqamətində bö-
yük səylər göstərildiyini bildirib.

XQ

%eynəlxalq həyatGünün şərhi

AYİ% Azərbaycanda  
davamlı inkişafı dəstəkləyir  

Avropa Yenidənqurma və İnkişaf %ankı (AYİ%) yan-
var ayında 2025±20�0-cu illəri əhatə edən və iqtisadiy-
yatın şaxələndirilməsi, “yaşıl” enerMinin inkişafı, nəqliy-
yat infrastrukturunun modernləşdirilməsi və rəqəmsal 
transformasiyanın dəstəklənməsinə yönələn Azərbay-
can üçün yeni strateJiyanı təsdiqləyib. 

Bu maliyyə qurumunun 
respublikamızdakı nümayən-
dəliyinin rəhbəri  Natali Mou-
ravidze  Azərbaycan mediası-
na müsahibəsində bankın əsas 
prioritetləri, qeyri-resurs sek-
torunun maliyyələşdirilməsi 
imkanları, dəmir yolu və logis-
tika layihələrinin perspektiv-
ləri, ölkənin dayanıqlı iqtisadi 

artımında özəl sektorun rolu 
barədə danışıb. N. Mouravid-
zenin sözlərinə görə, AYİB-in 
Azərbaycanda fəaliyyətinin 
əsas istiqaməti olan iqtisadiy-
yatın şaxələndirilməsi bankın 
Direktorlar Şurası tərəfindən 
bu yaxınlarda təsdiqlənən yeni 
ölkə strategiyasında öz əksini 
aydın şəkildə tapıb. 

Növbəti 5 il ərzində ma-
liyyə qurumu özəl sektorun 
inkişafına, innovasiyalara və 
daha güclü regional əlaqəyə 
əsaslanan daha möhkəm, ink-
lüziv və dinamik iqtisadiyyat 
yaratmağı qarşıya mühüm 
vəzifə kimi qoyub. AYİB-in 
ölkəmizdəki nümayəndəliyi-
nin rəhbəri təmsilçisi olduğu 
bankın Azərbaycanla bağlı 
yeni strategiyasında “yaşıl” iq-
tisadiyyatın inkişafının əsas is-
tiqamətlərindən biri olduğunu 
qeyd edərək deyib: “Biz təkcə 
bərpaolunan enerji layihələri-
ni maliyyələşdirmirik, həm də 
davamlı keçid üçün zəruri olan 
normativ-hüquqi bazanın for-
malaşdırılması üzrə dialoqda 
fəal iştirak edirik.

Bu istiqamətdə mühüm 
addımlardan biri də dəstəklə-
diyimiz bərpaolunan enerji la-
yihələri üçün hərrac modelinin 
tətbiq edilməsidir. Azərbay-
canda ilk belə hərracın qalibi  
ötən il Bakıda keçirilən COP29 
konfransında elan edilib. Bu, 
sektorun inkişafında mühüm 
mərhələ olub. Bundan başqa, 
biz enerji bazarında şəffaflığın 

və rəqabətin təmin edilməsində 
mühüm rol oynayan Azərbay-
canın Enerji Məsələlərini Tən-
zimləmə Agentliyinin yaradıl-
ması istiqamətində hökumətlə 
sıx əməkdaşlıq etmişik”.

Qeyd edək ki, AYİB indiyə 
kimi “Qaradağ” GES (230 
MVt, “Masdar”), “Xızı-Abşe-
ron” GES (240 MVt, “AC:A 
PoZer”), “Biləsuvar” GES 
(445 MVt, “Masdar” və “SO-
CAR Green”), “Neftçala” GES 
(315 MVt, “Masdar” və “SO-
CAR Green”) daxil olmaqla, 
1,2 GVt bərpaolunan enerji 
gücünü əhatə edən layihələri 
dəstəkləyib. 

Bu layihələr Azərbayca-
nın elektrik enerjisi istehsalı 
gücündə bərpaolunan enerji 
mənbələrinin payını  2030-cu 
ilədək 30 faizə çatdırmaq 
strategiyasının bir hissəsidir. 
AYİB şəffaflıq, ətraf mühit və 
korporativ idarəetmə standart-
larına cavab verməsi şərti ilə 
bərpaolunan enerji mənbələri 
ilə bağlı yeni təşəbbüsləri ma-
liyyələşdirməyi davam etdir-
məyə hazır olduğunu bildirir.   

9erJi islahatları iqtisadi 
fəaliyyəti şəffaflaşdırır

+azırda ölkəmizdə  reallaşdırılan islahatların nəti-
cəsi kimi qeydə alınan davamlı artım iqtisadiyyatımızın 
dayanıqlılığına, mürəkkəb iqtisadi şəraitdə dinamik 
Jöstəricilərin sabitliyinə və kənar təsirlərə qarşı davam-
lılığına imkan verir. İqtisadi artım şə൵af biznes fəaliyyə-
tinin təmin olunduğu şəraitdə formalaşıb. 

Belə bir tendensiyanın 
davamlılığı büdcə daxilol-
malarının mütəmadi artması 
deməkdir. Bu isə cəmiyyətin 
rifahının, yüksək səviyyəli 
sosial xidmətlərin və firavan 
gələcəyin təminatıdır. Vergi 
sisteminin indiki inkişaf dina-
mikasına heç də asanlıqla nail 
olunmayıb. Belə ki, son illərdə 
ölkəmizdə vergi siyasəti iqti-
sadiyyatın indiki tələblərinə 
uyğun şəkildə daim təkmilləş-
dirilib, sahibkarlığın inkişafı 
və biznes mühitinin daha da 
yaxşılaşdırılması məqsədilə 
qanunvericilikdə bir sıra əsas-
lı dəyişikliklər edilib. Bütün 
bunlarla yanaşı, “kölgə iqti-
sadiyyatı”na qarşı mübarizə 
metodları təkmilləşdirilib, 
şəffaflaşma prosesləri geniş-
ləndirilib, dövlət-biznes mü-
nasibətlərində yeni bir trans-
formasiyanın əsası qoyulub. 
Şəffalaşma sahəsində əsas 
indikator kimi aparılan islahat-
ların nəticəsi olaraq qeyri-neft 
sektorunun özəl bölməsindəki 
məşğulluq səviyyəsi  yüksəlib.  

Həyata keçirilən layihələ-
rin nəticəsində son 6 ildə 
əmək müqavilələrinin sayın-
da 82 faiz artım qeydə alınıb. 
Bu dövr ərzində özəl sektorda 
əməkhaqqı  fondu 2,7 dəfə 
çoxalıb. Vergi sistemində isla-

hatların həyata keçirilməsində 
əsas məqsəd isə həm şəffalaş-
manı təmin etmək, qeyri-leqal 
əmək münasibətlərini leqal 
müstəviyə daşımaq, həm də 
yeni iş yerləri yaratmaq, eyni 
zamanda, dövlət büdcəsindən 
transportların həcmini  azalt-
maq olub.

İqtisadiyyat Nazirliyi ya-
nında Dövlət Vergi Xidmətinin 
baş idarə rəisi Nicat İmanov 
Bakıda keçirilən “Vergi və 
mühasibatlıq zirvəsi” adlı kon-
fransda bütün bunlar barədə 
ətraflı danışıb. İqtisadi inkişafa 
töhfə verməyin ən vacib şərtlə-
rindən biri olan fiskal dayanıq-
lığın təmin edilməsi və  biznes 
subyektlərinin şəffaf fəaliyyə-
tinin təşviq olunması zərurili-
yinə diqqət çəkən natiq vergi 
siyasəti vasitəsilə məşğulluğun 
artırılmasının önəmini vur-
ğulayıb. O, bu zaman qarşıya 
qoyulan vəzifənin sahibkarlıq 
mühitini daha da yaxşılaşdır-
maqla və vergi ödəyicilərinin 
könüllü ödənişlərini təşviq et-
məklə iqtisadi fəallığı artırmaq 
olduğunu bildirib.  

N. İmanov qeyd edib ki, 
son 6 ildə aparılan islahatlar 
qeyri-neft sektorunun özəl böl-
məsində məşğulluğun artması-
na ciddi təsir edib. Onun söz-
lərinə görə, bu müddətdə fəal 

vergi ödəyicilərinin sayı 2019-
cu illə müqayisədə 1,8 dəfə 
artıb, ƏDV ödəyicilərinin sayı 
isə 3 dəfəyə yaxın yüksəlib. 
Hesabat dövrü ərzində trans-
fertlərin həcmi 18 faiz aşağı 
düşüb. Fəal vergi ödəyiciləri-
nin say artımı isə 2019-cu illə 
müqayisədə 1,9 dəfə çoxalıb, 
ƏDV ödəyicilərinin sayı isə 3 
dəfəyə yaxın artıb.

Bu göstəricilər sahibkarlı-
ğın inkişafı və iqtisadiyyatın 
şəffaflaşması istiqamətində 
atılan addımların uğurlu nəti-
cəsidir. Vergi xidməti olaraq 
yeni dövrdə fəaliyyətin   daha 
iddialı və hədəfyönlü siyasətlə 
davam etdirmək niyyətindədir.  

Qeyd edək ki, Azərbaycan-
da “kölgə iqtisadiyatı”nın miq-
yasının azaldılması sahəsində 
son illər əhəmiyyətli nəticələr 
əldə edilib. Dövlət başçısı 
tərəfindən müəyyənləşdirilən 
hədəflərə uyğun şəkildə vergi 
sistemində ciddi dəyişikliklər 
və yeni yanaşmalar tətbiq olu-
nub, iqtisadiyyatda şəffaflaşma 

prosesləri genişləndirilib. Şəf-
faf münasibətlərin qurulması 
kontekstində atılan addımlarla 
dövlət – biznes münasibətlə-
rində yeni bir transformasi-
yanın əsası qoyulub. Yumşaq 
vergi nəzarəti, həmçinin yeni 
vergi güzəştləri mexanizmlə-
rinin tətbiqi ilə biznesin “köl-
gə”dən çıxmasına nail olunub. 

Yeri gəlmişkən, hazır-
da qanunvericiliyə edilmiş 
dəyişikliyə əsasən, maliyyə 
sanksiyaları yalnız hesabat 
dövrü üzrə vergi tutulan və 
ya vergidən azad edilən əmə-
liyyatlar aparan, habelə vergi 
hesabatları vermək öhdəliyi 
olan vergi ödəyicisi tərəfindən 
vergi hesabatının əsas olmadan 
müəyyənləşdirilən müddətdə 
təqdim edilməməsinə görə tət-
biq olunur. Hesabat dövründə 
sahibkarlıq fəaliyyəti və ya 
digər vergi tutulan əməliyya-
tının olmaması barədə arayış 
verməyən vergi ödəyicilərinə 
maliyyə sanksiyaları tətbiq 
edilmir. 

Daxili dövlət borcunun �� milyon  
manatı vaxtından əvvəl Jeri qaytarılıb

%akı Fond %irMasının məlumatına Jörə, Azərbaycan 
hərrac nəticəsində daxili dövlət borcunun �� milyon �5 
min manatlıq hissəsini vaxtından əvvəl Jeri qaytarıb.

Qeyd edək ki, cari il yan-
varın 1-nə ölkəmizin daxili 
dövlət borcu 18 milyard 660 
milyon manat və yaxud ümumi 
daxili məhsulun (ÜDM) 14,8 
faizi qədər (ötən ilin müvafiq 
dövrü ilə müqayisədə 17,6 faiz 
çox) olub. Bu, dövlət qiymət-
li kağızlar bazarının inkişafı-
nın dəstəklənməsi və “Dövlət 
borcunun idarə edilməsinə 
dair orta və uzun müddət üçün 
Strategiya”sına uyğun olaraq 
xarici borcun daxili borcla 
əvəzlənməsi istiqamətində 
məqsədyönlü daxili borclanma 
siyasətinin həyata keçirilməsi 
nəticəsində gerçəkləşib.

2024-cü ildə Azərbaycanın 
dövlət büdcəsində daxili döv-
lət borcuna və öhdəliklərinə 
xidmətlə bağlı xərclər 170,3 
milyon manat təşkil edib.

Maliyyə Nazirliyindən 
bildirilib ki,  daxili dövlət 
borcunun artmasının əsas sə-

bəbi strategiyaya uyğun ola-
raq ölkədəki qiymətli kağızlar 
bazarının inkişafının dəstək-

lənməsi, habelə xarici dövlət 
borcunun ümumi dövlət bor-
cundakı xüsusi çəkisinin mər-
hələli şəkildə azaldılması və 
daxili borcla əvəzləşdirilməsi, 
habelə daxili maliyyə bazarın-
da dövlət istiqrazlarının yerləş-

dirilməsi hesabına dövlət büd-
cəsi kəsirinin bağlanmasına 
vəsaitin yönəldilməsi olub.

2025-ci il 1 yanvar tarixinə 
daxili dövlət borcunun 9 mil-
yard 506 milyon manatı döv-
riyyədə olan dövlət qiymətli 
kağızlarının, 9 milyard 153,7 
milyon manatı isə hökumətin 
üzərinə götürdüyü dövlət zə-
manətli öhdəliklərinin payı-
na düşür. Strategiyaya uyğun 
olaraq daxili maliyyə bazarı-
nın inkişafının dəstəklənməsi 
məqsədilə, habelə xarici dövlət 
borcunun daxili dövlət borcu 
ilə əvəzlənməsi çərçivəsində 
2018-ci il ilə müqayisədə döv-
riyyədə olan dövlət qiymətli 
kağızlarının həcmi təqribən 9 
dəfə artaraq 9 milyard 506 mil-
yon manata çatıb.

Hesabat tarixinə dövriyyə-
də olan 9 milyard 506 milyon 
manat məbləğində dövlət qiy-
mətli kağızlarının 17,5 faizi 
1 illik, 72,4 faizi 2 və 3 illik, 
10,1 faizi isə 5 il və daha artıq 
müddətli qiymətli kağızlarının 
payına düşür.

1axçıvanın “mavi yanacaq” 
blokadası sona çatır

(əvvəli �-ci səhifədə)

Qeyd edək ki, İğdır –Naxçıvan qaz 
boru kəmərinin İğdırdan Sədərək rayonuna 
qədər uzunluğu 97,5 kilometr təşkil edir. 
Kəmərin Türkiyə hissəsinin uzunluğu isə 
80 kilometr, Azərbaycan hissəsinin uzun-
luğu isə 17,5 kilometrdir. Eyni zamanda, 
layihə çərçivəsində Dilucu məntəqəsində 
qazpaylayıcı stansiya tikiləcək. Həmin 
stansiya 20 min kvadratmetr sahəni əhatə 
edəcək və boru kəməri ilə qaz axını ba-
lansını təmini edəcək. Beləliklə, təbii qaz 
Naxçıvana ən təhlükəsiz şəkildə daxil ola-
caq. Boru kəməri ilə gündə 2 milyon kub-
metr, ildə isə 730 milyon kubmetr qaz ötür-
mək mümkün olacaq ki, bu da Naxçıvanın 
təbii qaza olan tələbatını tam  ödəməyə 
imkan yaradacaq. Eyni zamanda, gələcək-
də boru kəmərinin ötürücülük qabiliyyətini 
iki dəfədən çox artırmaq üçün imkanlar da 
mövcuddur. Layihənin idarəçiliyi isə Azər-
baycan Dövlət Neft Şirkəti (SOCAR) və 
Türkiyənin BOTAŞ şirkəti tərəfindən hə-
yata keçiriləcək. 

Göründüyü kimi, Türkiyənin əsas qaz 
tədarükçülərindən olan Azərbaycan, həm 
də qardaş ölkə vasitəsilə Naxçıvan Mux-
tar Respublikasının “mavi yanacaq”la təc-
hizatı probleminin həlli üçün yeni fürsət 
qazanıb. Xatırladaq ki, hazırda muxtar res-
publikanın illik qaz istehlakı 260-300 mil-

yon kubmetr ətrafındadır. Bu isə mövcud 
tələbatdan bir qədər azdır. Mühüm infra-
struktur layihəsi olan İğdır –Naxçıvan qaz 
kəmərinin fəaliyyətə başlaması ilə Naxçı-
vanın “mavi yanacaq”la təchizatında əhə-
miyyətli dəyişikliklər baş verəcək. Eyni 
zamanda, kəmərin işə düşməsi muxtar 
respublikanın qaz təchizatının şaxələndi-
rilməsinə imkan yaradacaq. Məlum olduğu 
kimi, 2006-cı ildən Naxçıvanın təbii qazla 
təminatı İranla svop əməliyyatları əsasın-
da həyata keçirilir. Əməliyyatın şərtlərinə 
əsasən, SOCAR Astaradan qazı İran ərazi-
sinə ötürür, İran Culfasından isə Naxçıva-
na qaz verilir. Ekspertlərin fikrincə, İranın 
bu əməliyyat üçün müəyyənləşdirdiyi haqq 
çox yüksəkdir. Belə ki, Astaradan ötürülən 
hər min kubmetr qaza görə Naxçıvana 15 
faiz az qaz verilir. Dünyada isə belə əmə-
liyyatlar üzrə faiz dərəcəsi 5 faizdən yük-
sək deyil. 

Yeni qaz kəmərinin işə düşməsi ilə 
Azərbaycan təbii qazını Qarsdan İğdıra, 
oradan da Naxçıvana nəql ediləcək. Bu-
nunla da, muxtar respublikanın “mavi 
yanacağ”a getdikcə artmaqda olan tələba-
tının bir mənbədən asılılığı sona çatacaq. 
Gələcəkdə Zəngəzur dəhlizinin açılması 
təbii qazın bu kəmərdən əks istiqamətdə 
nəqlinə imkan yaradacaq. Bu isə Azərbay-
can və Türkiyənin tranzit imkanlarını daha 
da artıracaq. 

Şirkətlərimiz dünyada daha 
yaxından tanıdılacaq  

Azərbaycanın 1E: MED,A AJentliyi və “Kotler ,mpact” strateMi mar-
ketinq icmasının MD% ölkələrində eksklüziv nümayəndəsi olan “A:E &on-
sultinJ” şirkəti arasında əməkdaşlıq haqqında memorandum imzalanıb. %u 
strateMi addım ölkə iqtisadiyyatının əsas sektorlarında fəaliyyət Jöstərən ən 
innovativ və dayanıqlı şirkətlərini beynəlxalq arenada tanıtmaq və nümayiş 
etdirmək məqsədi daşıyır.

NE: MED,A şirkətinin rəhbəri Ra-
sim Davudov ilə görüşdə “A:E Consul-
ting” şirkətinin baş direktoru və təsisçisi 
Tata Çolariya dünya şöhrətli marketinq 
nəzəriyyəçisi Filip Kotlerin rəhbərlik etdi-
yi və 100-dən çox ölkəni əhatə edən qlo-
bal təşəbbüsdən danışıb. O qeyd edib ki, 
“A:E Consulting” dayanıqlı inkişafa və 
sosial təsirə yönəlmiş regenerativ mar-
ketinq, qabaqcıl biznes strategiyaları və 
transformativ ideyalar üzrə ixtisaslaşmış 
qlobal konsaltinq şirkətidir.

Qeyd edək ki, “Essentials of Modern 
Marketing”  layihəsi yerli biznes nailiy-
yətlərini qabaqcıl marketinq təcrübələri 
ilə birləşdirməyə yönəlmiş qlobal təşəb-
büsdür. Azərbaycanda ölkənin ən yaxşı 
şirkətləri haqqında məlumatların yer ala-
cağı kitabın nəşri beynəlxalq tanınma və 
tərəfdaşlıq üçün yeni imkanlar açacaq. 
Kitab, eyni zamanda, müxtəlif ölkələrdə-
ki universitetlərin akademik proqramları-
nın bir hissəsi olacaq. Bu da Azərbaycan 
şirkətlərinin iştirakı ilə bilik mübadiləsi və 
mövzu tədqiqatlarının yaradılmasına töhfə 
verəcək.

NE: MED,A Azərbaycan biznesinin 
innovativ həllərini beynəlxalq arenada 
nümayiş etdirmək və onun qlobal bazarda 
böyüməsini təşviq etmək məqsədi daşıyan 
bu layihəni dəstəkləyir. Azərbaycan və 
beynəlxalq auditoriya üçün kitabın nəşri 
ölkənin işgüzar dairələrinə uğurlu biznes 
nümunələri bölüşmək və qlobal platforma-
da daha çox tanınmaq baxımından unikal 
imkan yaradacaq. Bu da, öz növbəsində, 
yeni tərəfdaşlıqlar, investisiyalar və bazar 
imkanlarının artırılması üçün perspektivlər 
yaradacaq.

Xatırladaq ki, 2009-cu ildə əsası qo-
yulmuş NE: MED,A ilk ixtisaslaşmış 
media satış şirkəti və rəqəmsal reklam 
sahəsinin lideridir. Fəaliyyətə internet 
reklamçılıqla başlayan və texnoparkın re-
zidenti olan NE: MED,A şirkəti “Azer-
connect” ilə birləşməklə “Telco Data”nın 
unikal imkanlarından istifadə edərək inno-
vativ reklam həlləri təqdim edir. 200-dən 
çox rəqəmsal layihə həyata keçirmiş və 
250-dən çox müştəri bazasına malik NE: 
MED,A şirkəti innovativ və yüksək key-
fiyyətli həlləri ilə tanınır.

SəhLfənL hazırladılar� 
VaqLf B$<R$MOV, 

MLrbağır <$48B=$DƏ 
;4

Soyuq günlərin istixana töhfələri
2024-cü ildə ölkədə ümumi sahəsi �,� min hektar olan � min �7 istixana 

fəaliyyət Jöstərib. Femerlər və fərdi təsərrüfat sahibləri tərəfindən il ər-
zində həmin istixanalarda 224,� min ton pomidor, ��,� min ton xiyar, �,� 
min ton Jöbələk, 2�7,� ton çiyələk, �5�,� ton kartof, 55 ton limon, �5,5 ton 
kələm, 22,� ton baş soğan, �5,� ton badımcan, �4,� ton bibər və sair meyvə 
və tərəvəz istehsal olunub. 

Dövlət Statistika Komitəsinin məluma-
tına görə, ötən il ölkənin digər rayonlarına 
nisbətən Abşeron, Şəmkir, Xəzər, Salyan, 
Binəqədi, Sabunçu, Kürdəmir, Tovuz, Sa-
mux və Sabirabad rayonlarının istixana 
təsərrüfatlarında daha çox məhsul yetişdiri-
lib. Bu da daxili bazarda meyvə və tərəvəz 

bolluğuna səbəb olmaqla yanaşı, ölkənin 
ixrac imkanlarının da əhəmiyyətli dərəcədə 
artmasına imkan yaradıb. Təkcə onu qeyd 
etmək kifayətdir ki, 2024-cü ildə Azərbay-
candan 707 milyon 795 min ABŞ dolları 
dəyərində 686 min 254 ton meyvə-tərəvəz 
ixrac edilib.

Dünya mətbuatı və beynəlxalq icti-
maiyyət Kürdüstan Fəhlə Partiyasının 
(PKK) həbsdə olan lideri Abdullah 
Öcalanın fevralın 27-də televiziya ek-
ranlarından birbaşa yayımla partiya 
üzvlərinə açıq müraciətini artıq “ta-
rixi bəyanat” adlandırırlar. Öcalan 
əsasını qoyduğu və Türkiyədə qada-
ğan olunmuş partiyanın ləğvinə və zo-
rakılığa son qoyulmasına çağırıb. O, 
açıqlamasında PKK ilə Türkiyə döv-
ləti arasında illərdir davam edən qanlı 
qarşıdurmadan sonra, tərəfdarlarının 
silahı yerə qoymasını tələb edib.

1980-ci illərdən Türkiyə dövlətinə qar-
şı mübarizə aparan radikal sol təşkilatın 
ideoloqu həbsxanadan yoldaşlarına səslən-
dirdiyi müraciətində qruplaşmanın çoxdan 
qarşısına qoyduğu hərbi məqsədlərin ak-
tuallığını itirdiyini izah edərək, onları An-
kara ilə barışmağa çağırıb. Öcalanın bəya-
natını açıqlayan mətbuat konfransı Van və 
Diyarbəkirdə, eləcə də Suriyanın şimalın-
da əksəriyyəti kürd əhalisi olan şəhərlərdə 
böyük ekranlarda canlı yayımlanıb.

“Sülh və demokratik cəmiyyətə çağı-
rış” başlığı ilə kürd və türk dillərində oxu-
nan çağırışda deyilir: “Min ildən artıq türk-
lər və kürdlər yadelli işğalçılara qarşı birgə 
mübarizə aparıb. Lakin son 200 ildə müa-
sir kapitalistlər bu ittifaqı məhv etməyə 
çalışıb”. O, PKK-nın yaradılmasını kürd 
xalqının mübarizəsində mühüm addım 
adlandırsa da, bildirib ki, “zaman dəyişib 
və müstəqil Kürdüstan, hətta muxtariyyət 
tələbləri artıq aktual deyil. İndi əsas məsələ 
Türkiyə Cümhuriyyətində demokratiyanın 
və siyasi plüralizmin gücləndirilməsidir”.

Türkiyə hakimiyyəti həqiqətdə PKK 
üzvlərinin, partiyanın qurucusu Abdullah 
Öcalanın çağırışına əməl edərək silahlarını 
yerə qoymalarını gözləyir. Ölkə prezidenti 
Rəcəb Tayyib Ərdoğanın rəhbərlik etdiyi 
Ədalət və İnkişaf Partiyası (AKP) Öcala-
nın açıq müraciətinə ilk cavab verən siyasi 
təşkilatlardan olub. AKP sədrinin müavini 
Efkan Alya  qeyd edib ki, “çağırışın ma-
hiyyəti silahı yerə qoyaraq terror təşkila-
tını ləğv etməkdir”. Siyasətçinin sözlərinə 
görə, “rəsmi Ankara PKK-nın səhra ko-
mandirlərindən öz strukturlarının buraxıl-
dığını elan etmələrini gözləyir. Əgər bu 
baş verməsə, o zaman Ankara sərt tədbirlər 
görməyə davam edəcək. Prezidentimizin 
terrorla mübarizədə hansı siyasəti yürütdü-
yünü bütün dünya bilir”.

Öcalanın yazılı müraciəti fevralın  
27-də Türkiyə parlamentində kürdləri təm-
sil edən Xalq Bərabərliyi və Demokratiya 
Partiyasının (DEM) deputatları tərəfindən 
oxunub. 1999-cu ildən həbsdə olan PKK 
qurucusu mesajında yoldaşlarını “dövlət 
və cəmiyyətlə inteqrasiya qərarı” verməyə 
çağırıb. Müraciətdə yazılır: “Bütün qrup-
laşmalar silahlarını yerə qoymalı və PKK 
buraxılmalıdır. Mübarizəni davam etdir-
mək üçün heç bir səbəb yoxdur: PKK “de-
mokratik siyasi kanallar bağlanan” zaman 
yaranıb. İndi Türkiyədə vəziyyət dəyişib”.

Dünyanın sülh tərəfdarı olan siyasi 
qüvvələri bildirirlər ki, bu təşəbbüs Yaxın 
Şərqdəki ən mürəkkəb münaqişələrdən bi-
rinə son qoymaq, Türkiyə, Suriya və İraq-
dakı siyasi vəziyyəti dəyişmək və bütün 
regiona təsir etmək yolunda ilk addım ola 
bilər. Qərbin bir çox media nümayəndələ-
ri və ekspertləri qeyd edirlər ki, Öcalanın 
xalqa müraciəti ideyası ötən ildən bəri 
hakimiyyətə yaxın türk siyasi strateqləri 
tərəfindən işlənib. PKK-nın qurucusu ilə 
danışıqlarda əsas vasitəçi Türkiyənin İmra-
lı adasındakı həbsxanada mütəmadi olaraq 
Öcalanı ziyarət edən DEM partiyası olub. 
Əlbəttə, Türkiyənin ali rəhbərliyinin təşəb-
büsü olmasaydı, belə bir dialoq mümkün 
olmazdı.

Danışıqların gedişindən xəbəri olan 
mənbələrin “Əl-Monitor”a verdiyi məlu-
mata görə, Ankara Öcalana həbs cəzasının 
müddətində dəyişiklik ediləcəyini,  müxa-
lifətçi deputat Səlahəddin Dəmirtaş da 
daxil olmaqla, tanınmış kürd siyasətçilərin 
kütləvi şəkildə azad ediləcəyini, həmçinin 
kütləvi ölümlərlə nəticələnən terror aktla-
rında iştirak etməyən PKK üzvlərinə am-
nistiya veriləcəyini vəd edib. 

“Əl-Monitor” mənbələri kürd qruplaş-
malarının da öz növbəsində 2017-ci ildə 
İraq Kürdüstanında oğurlanan iki Milli 
Kəşfiyyat Təşkilatının (MİT) əməkdaşı-
nı azad edə biləcəkləri ehtimalına diqqət 
çəkib. “Əl-Monitor”a açıqlama verən və 
adının çəkilməsini istəməyən mənbələr 
bildirirlər ki, münaqişə tərəflərinin ilk 
praktiki addımı atəşkəs barədə qarşılıqlı 
bəyannamə olmalıdır.

Siyasi ekspertlərin fikrincə, sülh pro-
sesində çox şey Türkiyə hakimiyyətindən 

asılı olacaq. Bir çox ekspertlər də bu ad-
dımı onların siyasi kombinasiyası kimi 
görür. Türkiyənin çox tanınmış siyasi şərh-
çilərindən biri Amberin Zaman bildirir ki, 
Öcalan çağırışında Suriya haqqında heç nə 
demir və Türkiyəyə qarşı heç bir qarşılıqlı 
vəd tələb etmir. Şərhçi bildirir ki, türk mil-
lətçilərini qəzəbləndirməmək üçün haqqın-
da danışılmayan pərdəarxası razılaşmaları 
istisna etmək olmaz.

Keçmişə nəzər salsaq görərik ki, Tür-
kiyədə PKK radikal solçularının silahlarını 
yerə qoyması istiqamətində siyasi addım-
lar RəcəbTeyyub Ərdoğanın hakimiyyətə 
gəlişindən sonra atılmağa başlanıb. 2005-
ci ildə yeni Baş nazir seçilən Ərdoğan iki 
xalq arasında yeni səhifə açdı. O, əhalisinin 
əksəriyyətini  kürdlər təşkil edən Diyarbə-
kirdə çıxış edərək Türkiyə Cümhuriyyə-
tinin kürd məsələsindəki səhvlərini etiraf 

etdi. Kürd icmaları onun çıxışını alqışladı-
lar və həqiqətən də, tezliklə bir çox məhdu-
diyyətlər aradan qaldırıldı. Ərdoğanın ha-
kimiyyəti dövründə universitetlərdə kürd 
dili bölmələri yaradıldı və kürddilli media 
fəaliyyətə başladı.

PKK ilə Türkiyə hökuməti arasında 
ilk sülh təşəbbüsünə də 2009-cu ildə cəhd 
göstərilib. O zaman Baş nazir olaraq döv-
ləti idarə edən Rəcəb Tayyib Ərdoğanın 
tapşırığı ilə xüsusi xidmət qurumunun rəh-
bəri Hakan Fidan 2010 və 2011-ci illərdə 
Osloda PKK nümayəndələri ilə danışıqlar 
aparıb. Amma bu danışıqlardan bir nəticə 
əldə olunmayıb.  

Jurnalist və kürd yönümlü DEM parti-
yasının millət vəkili Cengiz Candar hesab 
edir ki, Osloda cəhd edilən təşəbbüs, o za-
man hakimiyyət uğrunda mübarizə aparan 
və Ərdoğanın AKP partiyasına qarşı çıxan 

Gülən Hərəkatı tərəfindən sabotaj edilib. 
2013-cü ildə Öcalan yenidən atəşkəs 

elan edib  və tərəflər danışıqlar masasına 
qayıdıb ikinci sülh prosesinə cəhd edib-
lər. Hətta “Dolmabaxça konsensusu” kimi 
tanınan sülh nizamlanması üçün ümumi 
prinsiplər işlənib hazırlanıb. Bu danışıq-
larda PKK-nın həbsdə olan lideri Abdullah 
Öcalan və DEM partiyasının sələfi HDP 
aparıcı rol oynayıb. 2013-cü ildə kürdlərin 
Yeni il kimi qeyd etdiyi Novruz bayramın-
da Diyarbəkirdə toplanan minlərlə insanın 
qarşısında Öcalanın məktubunun oxunma-
sı əhalinin əksəriyyətində sülh ümidi yara-
dıb. 

Diyarbəkir Universitetinin hüquq üzrə 
professoru və PKK-nın əsas tənqidçilərin-
dən biri olan Vahap Coşkun bu fikirdədir 
ki, “o vaxt Suriyadakı vəziyyət mühüm rol 
oynadığından, aparılan sülh danışıqları nə-

ticə vermədi. Vətəndaş müharibəsi zamanı 
Suriya hökuməti şimaldakı ərazilərə nə-
zarəti itirdi. Bu səbəbdən də PKK-ya yaxın 
yerli kürd qüvvələr orada öz nizamlarını 
qurdular. Türkiyə dövlətinin mövqeyinə 
görə, hadisələrin bu cür inkişafı təhlükəli 
idi. Ona görə də sülh danışıqları bitdi...” 

Hadisələri şərh edən Coşkun deyib: 
“Yaxın Şərqdəki dinamik vəziyyət Türkiyə 
üçün həm fürsət, həm də təhlükə kimi gö-
rünür. Xüsusilə də Bəşər Əsəd rejiminin 
devrilməsindən sonra qonşu Suriyada ha-
disələrin inkişafı “həlledici rol” oynayır. 
Türkiyə hökuməti indiki təşəbbüsü ilə 
PKK-nın bu vəziyyətdən daha da güclü 
çıxması ilə qətiyyən razılaşa bilməz. Bun-
dan əlavə, Türkiyə İranın mümkün zəif-
ləməsini regionda siyasi və iqtisadi rolunu 
gücləndirmək şansı kimi görür. Bu məqsə-
də çatmaq üçün PKK ilə silahlı qarşıdur-
maya son qoyulmalıdır”. 

PKK-nın rəhbərliyi paytaxtı Ərbil 
olan İraq Kürdüstanında yerləşir. Bundan 
əlavə, təşkilatın Suriyada döyüş aktivləri 
var. Türkiyə Suriyanın Şimal-Şərqi Mux-
tar Administrasiyasını rəsmi olaraq PKK 
“markası” ilə əlaqələndirir və hesab edir 
ki,  bu üsyançı bölgənin hərbi dayağı  – 
Suriya Demokratik Qüvvələrinin (SDQ) 
birbaşa radikal təşkilatının bir qoludur. La-
kin suriyalı kürdlər bu cür ittihamları qəti 
şəkildə rədd edirlər.

Bölgədə kürd atəş çəmbərinin söndü-
rülməsində maraqlı olan qüvvələr –  kürd 
yönümlü DEM partiyasının nümayəndə 
heyəti, İraqdakı kürdləri də bu prosesə 
cəlb etmək üçün bir neçə gün əvvəl ölkə-
nin şimalına səfər ediblər. Çünki bu prob-
lemin həllinin bir hissəsi – üçüncü element 
- İraqın tərkibindəki Kürdüstan muxtar 
bölgəsidir. Doğrudur, onun rəhbərliyi Tür-
kiyə ilə münasibətləri normallaşdırıb və 
hətta Türkiyə ordusu bölgənin şimalındakı 
dağlarda yerləşən PKK yaraqlılarına qarşı 
mütəmadi əməliyyatlar həyata keçirir. Elə 
bundan çıxış edərək, Türkiyənin müxalif 
siyasətçiləri İraqın Kürd muxtariyyətinin 
baş naziri Məsud Bərzani ilə danışıqlar 
aparıblar. Deputatlar Öcalanın müraciəti-
nin mətnini Bərzaniyə təqdim ediblər. Baş 
nazir də münaqişənin sülh yolu ilə həllinin 
tərəfdarı olduğunu bəyan edib və öz yardı-
mını təklif edib. 

İraqın siyasi analitiki Əsəd Əl-Abadi 
bu çağırışı böyük sevinclə qəbul etdiklərini 
qeyd edərək deyib: “Biz liderdən və kürd 
azadlıq hərəkatından narahat idik. Biz lider 
Öcalanın sülh çağırışını səbirsizliklə göz-
ləyirdik. Gözləyirdik ki, növbəti mərhələ 
əmin-amanlıq mərhələsi, sülh, quruculuq, 
inkişaf mərhələsi olacaq…”

Türkiyədə başlayan bu proses bey-
nəlxalq aləmdə də böyük əks-səda doğu-
rub. BMT-nin Baş katibi Antonio Quter-
reş  Öcalanın tarixi çağırışını alqışlayıb və 
bunun uzun müddətdir davam edən mü-
naqişənin həlli üçün ümid işartısı olduğunu 
deyib. BMT Baş katibinin sözçüsü Stefan 
Düjarrik mətbuat konfransında Quterreşin 
mesajını açıqlayaraq deyib: “Düşünürəm 
ki, Kürdüstan Fəhlə Partiyasının həbsdə 
olan lideri Abdullah Öcalanın döyüşçülə-
rini silahlarını yerə qoymağa və PKK-nı 
bir qurum kimi buraxmağa çağıran mesajı 
ilə bağlı Türkiyədən gələn xəbərləri hamı-
mız gördük. Baş katib bu mühüm addımı 
alqışlayır. Baş katibin fikrincə, bu inkişaf 
uzun müddətdir davam edən münaqişənin 
həllində ümid işartısıdır”.

Keçmiş danışıqlar proseslərindən fərq-
li olaraq, bu dəfə kürdpərəst millət vəkillə-
ri ilə dialoqa qatılan hökumət müttəfiqləri 
prosesdən qarşılıqlı kompromisdən çox, 
birmənalı olaraq “terrorun sonu” – yəni 
PKK-nın birtərəfli  tərk-silahı kimi danı-
şırlar. Əlbəttə bu ümidverici bir tendensi-
yadır. 

Türkiyə Prezidenti Rəcəb Tayyib Ər-
doğan da bu prosesin baş tutmasında qə-
tiyyətli  görünür.  O, media qruplarından 
birinin ildönümünə həsr olunmuş çıxışın-
da Abdullah Öcalanın bəyanatından danı-
şarkən cümə axşamı günü yeni mərhələnin 
başladığını qeyd edib və deyib: “Dünən-
dən etibarən terrordan təmizlənmiş Tür-
kiyə üçün səylərdə yeni mərhələyə qədəm 
qoyuldu. 1000 illik qardaşlığımız arasın-
da tikilmiş terror divarının dağıdılması 
istiqamətində tarixi addım atma fürsəti-
miz var… Bu millətin heç bir nümayən-
dəsi, istər türk, istərsə də kürd, keçmişdə 
olduğu kimi, qeyri-müəyyən ritorika və 
hərəkətlərlə prosesi əngəlləyən birini ba-
ğışlamayacaq”.

Ərdoğan daha sonra vurğulayıb: “Baş-
lanılan prosesin bütün elementləri ilə ye-
rinə yetirilib-yetirilməməsinə aidiyyəti 
qurumlarımız vasitəsilə diqqətlə nəzarət 
edəcəyik”.

Türkiyə Prezidenti bildirib ki, hökumət 
prosesi sabotaj etmək cəhdlərinə qarşı sa-
yıq olacaq və mümkün təxribatlara qarşı 
bütün lazımi tədbirləri görəcək: “Konstitu-
siyamızın ilk dörd maddəsinin yanındayıq, 
yolumuza davam edirik”.

Bu məsələdə dövlət başçısının yanında 
yer alan MHP sədri Dövlət Baxçalı da Ra-
mazan ayının gəlişini təbrik edən “X” pay-
laşımında Öcalanın müraciətinə rəğmən 
yazıb: “Saxta ayrı-seçkiliklərin, süni fikir 
ayrılıqlarının, qarşıdurmaların, anlaşıl-
mazlıqların milli həyatımızdan tamamilə 
silinəcəyi mübarək bir dövrün astanasında 
olduğumuz üçün necə də xoşbəxtik”.

İlqar RÜSTƏMOV 
XQ

Kürd radikal solçuları doğru  
yola qayıda biləcəklərmi?

Abdullah Öcalan tərəfdarlarını PKK-nın ləğvinə və tərk-silaha çağırır

Abdullah Öcalanın müraciətilə bağlı Moskvada yaşayan həmyer-
limiz, Yaxın Şərq Tədqiqatları Mərkəzinin prezidenti, siyasi ekspert 
Murad Sadıqzadəyə “Xalq qəzeti”nin suallarını belə cavablandırdı:

–  Türkiyədə terror təşkilatı olaraq 
tanınan  Kürdüstan Fəhlə Partiyasının 
(PKK) qurucusu Abdullah Öcalanın 
gözlənilməz açıqlaması həm Türkiyədə, 
həm də xaricdə geniş rezonans doğurub. 
Amma bu addım elə də gözlənilməz de-
yildi, çünki Öcalanla Türkiyə hakimiyyə-
ti arasında aparılan danışıqların nəticəsi 
kimi meydana çıxıb. O, kürd xalqının, 
təxminən, yarım əsr əvvəl başlayan mü-
barizəsinin Türkiyədə kürdlərin vəziy-
yətinin yaxşılaşdırılmasına yönəlmiş 
demokratik islahatlar nəticəsində aktual-
lığını itirdiyini vurğulayıb. Onun fikrin-
cə, silahlı müqavimət artıq məqsədlərə 
çatmaq üçün effektiv vasitə deyil və PKK 
fəaliyyətini dayandırmalıdır.

Öcalanın müraciəti regionda aktiv 
siyasi proseslər fonunda səslənib. Hələ 
2024-cü ilin oktyabrında Türkiyənin 
ultramillətçi Milliyyətçi Hərəkat Par-
tiyasının (MHP) lideri Dövlət Baxçalı 
saxlanma şəraitinin mümkün yüngülləş-
dirilməsi müqabilində Öcalanı PKK-nın 
ləğvini açıq elan etməyə dəvət etmişdi. 
Bu sürpriz oldu, çünki millətçilər əvvəl-
lər kürd hərəkatı ilə hər hansı güzəştə 
qarşı çıxmışdılar.

Hadisələri sürətləndirən əlavə təsir 
isə 2024-cü ilin dekabrında Suriyada 
Bəşər Əsəd rejiminin devrilməsi və ha-
kimiyyət dəyişikliyi oldu. Suriyanın şi-
malındakı kürd əhalisi qeyri-müəyyən 
vəziyyətə düşdü və Türkiyə yeni Suriya 
hökuməti ilə PKK ilə əlaqəli silahlı kürd 
qruplarına qarşı birgə hərəkət etmək üçün 
danışıqlara başladı. “Hürriyət” qəzetində 

yer alan xəbərlərə görə, Qərbin məsələyə 
müdaxilə etməyə çalışacağı təqdirdə An-
kara və Dəməşq kürd yaraqlılarına qarşı 
böyük hərbi əməliyyat keçirəcəklərini 
istisna etmir. Türkiyə Prezidenti Rəcəb 
Tayyib Ərdoğan da Suriyanın “terror-
çuluq yuvasına” çevrilməməli olduğunu 
vurğulayaraq, PKK ilə mübarizənin da-
vam etdirilməsinin vacibliyinə işarə edib.

Ümumiyyətlə, Kürd azlığı məsələsi 
Türkiyənin daxili siyasətinin əsas möv-
zularından biri olaraq qalır. Rəcəb Tayyib 
Ərdoğanın dövründə münaqişənin həllinə 
cəhdlər edildi. Siz bunları qeyd edirsiniz. 
Lakin 2015-ci ildə danışıqlar pozuldu və 
silahlı toqquşmalar yenidən başladı… 

2016-cı ildə Türkiyədə dövlət çevri-
lişi cəhdindən sonra kürdlərə münasibət-
də siyasət daha da sərtləşdi. Lakin mü-
naqişənin gərginləşməsinə baxmayaraq, 
sülh yolu ilə nizamlanma cəhdlərinin 
əksəriyyəti məhz Türkiyənin hazırkı rəh-
bərliyi dövründə edilib.

Öcalanın silahı yerə qoyması tarixi 
hadisədir, amma bunun real vəziyyətə nə 
dərəcədə təsir edəcəyi sual altındadır. Bu 
gün PKK monolit bir təşkilat deyil, li-
derləri Qəndil dağlarında (İraq) gizlənən 
parçalanmış bir hərəkatdır. Bu qruplar 
Öcalanın dərhal həyata keçirilməsini şüb-
hə altına alan bəyanatına hələ ki, cavab 
verməyiblər.

DEM partiyasının fəaliyyət göstərdi-
yi Suriyanın Rojava əyalətində Öcalanın 
bəyanatı dəstək qazansa da, siyasi fəaliy-
yətə zəmanət vermək şərti irəli sürülüb. 
İraq Kürdüstanında Bərzani klanının rəh-

bərlik etdiyi səlahiyyətlilər də bu çağırışı 
dəstəkləyib, lakin onların PKK-ya təsiri 
məhdud olaraq qalır.

Beləliklə, bəyanatın əhəmiyyətinə 
baxmayaraq, münaqişənin dərhal da-
yandırılması ehtimalı elə də güclü deyil. 
Kürd hərəkatı çox dağınıqdır və silahlı 
qruplar əhəmiyyətli muxtariyyətə malik-
dirlər. Buna baxmayaraq, etiraf etmək la-
zımdır ki, bu addım yeni siyasi dialoq və 
münaqişənin potensial həlli üçün fürsət 
pəncərəsi açır.

Kürd məsələsi Yaxın Şərq münaqişə-
si ilə yanaşı, regionun fundamental prob-
lemlərindən biridir. Qərb və regional 
oyunçular Türkiyə, İran, İraq və Suriyaya 
təzyiq göstərmək üçün çox vaxt kürd-
lərdən siyasi məqsədləri üçün istifadə 
edirlər. Lakin kürd hərəkatının liderləri 
yaşadıqları dövlətlərə inteqrasiya yolunu 
düşünməlidirlər. Müstəqil Kürdüstanın 
yaradılması Yaxın Şərqdə etnik və dini 
münaqişələrin zəncirvari reaksiyasına 
səbəb ola bilər ki, bu da qeyri-sabitliyin 
yeni mərhələsinə gətirib çıxara bilər.

Öcalanın açıqlaması vəziyyəti də-
yişəcək və onilliklərlə davam edən qan 
tökülməsinə son qoyacaqmı? Hələlik bu 
sual açıq qalır.

Ekspert rəyi

G örkəmli dövlət xadimi, ləyaqətli insan Artur 5asi-zadənin hə-
yat və fəaliyyəti  böyük  bir məktəbdir. Adi mühəndislikdən 
ölkənin %aş naziri vəzifəsinədək şərəÀi yol keçmişdir. ��57-ci 

ildə Azərbaycan Sənaye İnstitutunu bitirdikdən sonra əmək fəaliyyə-
tinə Azərbaycan 1eft Maşınqayırması ETİ “Azİ1MAŞ”da mühəndis 
vəzifəsində başlamış, sonradan böyük mühəndis, layihənin baş mü-
həndisi, şöbə müdiri, elmi işlər üzrə direktorun müavini vəzifələrində 
işləmişdir.

1973–1975-ci illərdə “Azneftsənaye-
maş” Birliyində baş mühəndis, 1975–1977-
ci illərdə “İttifaqneftmaş” EİB rəisinin 
birinci müavini – baş mühəndis, 1977–
1978-ci illərdə “AzİNMAŞ” Neft Maşınqa-
yırması ETİ-nin direktoru olmuşdur.

1978–1981-ci illərdə Azərbaycan 
SSR Dövlət Plan Komitəsi sədrinin müa-
vini, 1981–1986-cı illərdə Azərbaycan 
KP Mərkəzi Komitəsində maşınqayırma 
şöbəsinin müdiri, 1986–1992-ci illərdə 
Azərbaycan Respublikası Nazirlər Soveti 
Sədrinin birinci müavini (sonradan Azər-
baycan Respublikası Baş nazirinin birinci 
müavini) vəzifələrində çalışmışdır. 1992–
1994-cü illərdə İqtisadi İslahatlar Fondun-

da məsləhətçi, 1994-cü ildə  “DEKA-B” 
şirkətində, 1994–1996-cı illərdə isə İqti-
sadi İslahatlar Fondunda məsləhətçi və-
zifələrində işləmişdir. 1996-cı ildə Azər-
baycan Respublikası Prezidentinin iqtisadi 
məsələlər üzrə köməkçisi təyin edilmişdir.

1996-cı ilin may ayından Azərbaycan 
Respublikası Baş nazirinin birinci müa-
vini, 1996–2003-cü illərdə Azərbaycan 
Respublikasının Baş naziri, 2003-cü ilin 
avqust–noyabr aylarında Azərbaycan Res-
publikası Baş nazirinın birinci müavini və-
zifələrində işləmişdir. 

2003-cü ilin noyabr ayından 2018-ci il 
aprelin 21-dək yenidən Azərbaycan Res-
publikasının Baş naziri olmuşdur.

Ulu öndər Heydər Əliyev Artur Ra-
si-zadəni həm də  peşəkar, bilikli, prinsipial 
mövqeyi olan bir insan kimi həmişə yüksək 
qiymətləndirmişdir. Bu prinsipial mövqe 
bütün məsələlərdə özünü göstərmiş, daim 
konkret nəticələr əldə olunmuşdur.

Prezident İlham Əliyevin rəhbərliyi ilə 
Artur Rasi-zadənin 15 il Azərbaycan Res-
publikasının Baş naziri vəzifəsində çalış-
ması ölkə iqtisadiyyatı, ordu quruculuğu, 
sənaye, kənd təsərrüfatı üçün ən sürətli 
inkişaf illəri olmuşdur. Artur Rasi-zadənin 
rəhbərliyi ilə Nazirlər Kabineti Azərbay-
can Respublikası Prezidentinin tapşırıqla-
rını layiqincə yerinə yetirmişdir.  

Artur Rasi-zadənin fəaliyyəti həm ulu 
öndər Heydər Əliyev, həm də Azərbaycan 
Respublikasının Prezidenti cənab İlham 
Əliyev tərəfindən daim yüksək qiymətlən-
dirilmişdir.

2025-ci il fevralın 20-də Azərbaycan 
Prezidenti İlham Əliyev Artur Rasi-zadə-
ni respublikanın ictimai-siyasi həyatında 
uzunmüddətli səmərəli fəaliyyətinə və 
dövlət qulluğunda müstəsna xidmətlərinə 
görə  ölkənin ən ali mükafatı olan “Heydər 
Əliyev” ordeni ilə təltif etmişdir. Cənab 
Prezident elə həmin gün ali mükafatı Artur 
müəllimə şəxsən təqdim etmişdir. 

Ümumiyyətlə, Artur Rasi-zadənin xid-
mətləri dövlət tərəfindən dəfələrlə qiymət-
ləndirilmişdir. O,  “İstiqlal” ordeni (2005-
ci il), “Şərəf” ordeni (2010-cu il), “Şöhrət” 
ordeni (2015-ci il), 1-ci dərəcəli “Vətənə 
xidmətə görə” ordeni (2020-ci il) ilə təl-
tif olunmuşdur. O, həmçinin Belarusun 
“Xalqlar dostluğu” ordeninə (2015-ci il), 
Fransanın ən yüksək hərbi və mülki döv-
lət mükafatı olan “Fəxri legion” ordeninə, 
SSRİ-nin “Şərəf nişanı” ordeninə, habelə 
SSRİ Dövlət mükafatı laureatı adına layiq 
görülmüşdür.

Artur Rasi-zadə alicənab, sadə,  sə-
daqətli, təvazökar, mədəni, savadlı və 
peşəkar insandır. Ölkəsini, millətini, döv-
lətini qəlbən sevən, dəqiqliyi və konkret-
liyi sevən, yüksək idarəetmə qabiliyyətinə 
malik, operativ qərarlar qəbul etməyi baca-
ran dövlət xadimidir. Kadrların seçilməsi 
zamanı onların dövlətçiliyə sədaqətinə, bi-
liyinə, peşəkarlığına və təcrübəsinə üstün-
lük verərdi. Azərbaycan Respublikasının 
Nazirlər Kabineti Aparatında çox münbit 
və sağlam  mühit yarada bilmişdi.

O, həm də çox gözəl ailə başçısıdır. 
Yeganə qızı olan Nailə xanımı, kürəkəni 
Kamal Babayevi, nəvələri Tahir müəllimi 

və Rəna xanımı tanıyanlar onların necə 
səmimi, sadə, mehriban insan olduqlarını 
yaxşı bilirlər. 

Artur Rasi-zadə Ermənistan–Azərbay-
can münaqişəsinin həlli məsələlərini və 
ölkəmizdə olan 1 milyonadək qaçqın və 
məcburi köçkün problemini daim diqqət 
mərkəzində saxlayırdı. Qaçqınların və 
məcburi köçkünlərin sosial müdafiəsi və 
mənzil-məişət şəraitlərinin yaxşılaşdırıl-
ması istiqamətində mühüm qərarlar qəbul 
edirdi.

  Yanında keçirilən çoxsaylı yüksək sə-
viyyəli görüşlərdə iştirak edərkən onun nə 
qədər cəsarətli, prinsipial, xalqını, dövləti-
ni sevdiyinin şahidi olmuşam. Tapşırmışdı 
ki, bir qayda olaraq, beynəlxalq təşkilat-
ların yüksək səviyyəli nümayəndələri ilə 
keçirilən bütün görüşlərdə Xocalı soyqı-
rımını və xalqımıza qarşı erməni vanda-
lizmini, erməni vəhşiliklərini əks etdirən 
fotoşəkillər, videoyazılar və mümkün olan 
bütün sübutlar nümayiş etdirilsin, onlara 
təqdim olunsun.  O, ermənilərin, erməni 
ordusunun işğal olunmuş ərazilərimizdə 
törətdikləri vəhşilikləri, azərbaycanlılara 

verdikləri işgəncələri, doğma yurd-yuva-
larından zorla köçürülmüş qaçqınların və 
məcburi köçkünlərin acınacaqlı və dözül-
məz vəziyyətini qonaqların diqqətinə çat-
dırarkən çox qətiyyətlə bildirirdi ki, sülh 
danışıqları heç bir nəticə verməyəcək. Biz 
iqtisadi gücümüzü və ölkəmizin müdafiə 
potensialını gücləndirməklə öz torpaqla-
rımızı hərbi yolla işğaldan təmizləyəcək, 
ərazi bütövlüyümüzü və suverenliyimizi 
bərpa edəcəyik.              

Belə də oldu. 2016-cı ildə başlayan Ap-
rel döyüşləri, 44 günlük Vətən müharibəsi 
və 2023-cü ildə bir günlük antiterror təd-
birləri nəticəsində Ali Baş Komandanımız 
cənab İlham Əliyevin rəhbərliyi altında 
bütün torpaqlarımız işğaldan azad olun-
du. “Azərbaycan Respublikasının işğaldan 
azad edilmiş ərazilərinə Böyük Qayıdışa 
dair , Dövlət Proqramı”na  uyğun olaraq, 
həmin ərazilərdə hazırda genişmiqyaslı 
abadlıq, tikinti və quruculuq işləri sürətlə 
aparılır, bütün infrastrukturu ilə birlikdə 
yeni şəhər və qəsəbələr salınır, artıq keç-
miş məcburi köçkünlər öz doğma yurdla-
rına qayıdırlar. Bunlar Artur müəllimin ən 
ülvi arzularından idi. Nə yaxşı ki, 90 illik 
yubileyi ərəfəsində bu hadisələrin şahidi 
oldu.

Artur Rasi-zadə doğum günü Xocalı 
faciəsinə təsadüf etdiyinə görə həmin günü 
hədiyyə götürməz və tədbir keçirməzdi. 
Yalnız Nazirlər Kabineti Aparatının rəh-
bərliyi bir buket güllə onu təbrik edərdi.

Artur Rasi-zadə həmişə qeyd edir ki, 
mən ulu öndər Heydər Əliyevin şagir-
diyəm. Mən də Artur müəllimin şagirdi 
olmağımdan daim qürur duyuram. 

Bu məqaləmi ona görə yazdım ki, 
dövlət maraqlarının qorunmasında prinsi-
pial mövqeyi, Ulu öndərə və dövlətimizin 
başçısına sədaqəti, insanlara təmənnasız 
xeyirxahlığı və yaxşılığı ilə həmişə seçilən 
Artur Rasi-zadəni  gənc nəsil yaxından ta-
nısın. 

O, ləyaqətli insandır.
Artur müəllimin 90 illik yubileyini sə-

mimi-qəlbdən təbrik edir, ona həmişə sağ-
lam olmağı, əzizləri və doğmaları ilə birgə  
xoşbəxt ömür arzulayıram.

Qu r ban  S A D I QO V ,  
1azirlər .abineti $paratının  

sektor müdiri

Mübarək 5amazan ayının ilk 
Jünlərini yaşayırıq. 5əbbimiz öz bən-
dələrinə bu ayda hamıya faydalı ol-
maq, mənəvi və maddi dəstək Jöstər-
mək üçün Jeniş  imkanlar yaradıb. 
%ilərəkdən, bilməyərəkdən edilən Jü-
nahların bağışlanması, insanın arınıb-  
paklanması üçün ona oruc tutmağı 
buyurub. Dünya müsəlmanları, eləcə 
də ölkəmizdə və Azərbaycandan kə-
narda yaşayan soydaşlarımız bu ayda 
oruc tutur, ibadətlərini yerinə yetirir-
lər.  Moskvada yaşayan həmyerlimiz, 
tibb elmləri doktoru, professor Meh-
man Məmmədovla bu barədə söh-
bət etdik. O, həm də Tacikistan Tibb 
Elmləri Akademiyasının xarici üzvü, 
5usiya Səhiyyə 1azirliyinin Terapi-
ya və Profilaktik Təbabət üzrə Milli 
Tibbi Tədqiqat Mərkəzinin baş elmi 
işçisi, “hrək və damar xəstəlikləri” 
beynəlxalq Murnalının baş redaktoru, 
Kardioproqres Fondunun prezidenti-
dir. Alimdən oruc tutmağın qaydası və 
tibbi baxımdan faydası  ilə bağlı fikir-
lərini öyrəndik.

± 3rofessor, sizin üçün Ramazanın 
gəlişi nə deməkdir"

– Ramazan həm də Orucluq ayı adla-
nır. İslamın beş sütunundan – dini inan-
cın əsasını təşkil edən şəriət qanunlarının 
əsas hökmlərindən biridir. Məhəmməd 
peyğəmbərə (s.) ilk vəhy məhz Ramazan 
ayında nazil olub. 

İlahi hökmə görə, oruc tuta bilməyən 
insan ya iftar süfrəsi, yaxud bir nəfərin 
gündəlik yeməyini verməli, buna da im-
kanı olmasa, başqa xeyirli iş görməlidir. 
Ramazan ayı müsəlmanların imanlarına 
diqqət yetirdikləri, yardımlaşdıqları dövr-
dür. Bu ayda müsəlmanlara gün çıxandan 
gün batana qədər – sübh namazından şam 
namazının vaxtına qədər yemək və içmək 
qadağandır. Orucun özəlliyi yeməyin məh-
dudlaşdırılması deyil, onun qəbulu vaxtı-
dır. Ramazan ayında oruc tutmaq insanın 
nəfsini qorumaq və Allahın əmrlərini dəqiq 
yerinə yetirmək üçün vacib edilmişdir. 

İslam qanunlarına görə, həyatda 
yemək, içmək, cinsi yaxınlıq kimi fiziki 
ehtiyac və istəklər güclü amillər olmaq-
la, insanı onlardan asılı vəziyyətə salır. 
Buna görə də müsəlmandan tələb olunur 
ki, mənəvi cəhətdən saflaşma, Allahın əm-
rini yerinə yetirmək üçün ilin bu ayının 
hər gününü oruc tutmaqla həmin ehtiyac-
ları ödəməkdən çəkinsin. İnsan bu sınağa 
könüllü olaraq dözür. Bunlar ona mənəvi 
məqsəd və dəyərlərə can atmağa imkan 
verir. Ramazan ayında müsəlman fiziki eh-
tiyaclarına daha az diqqət göstərdiyi üçün 
Allah ona ibadət və mənəvi zənginlik qa-
zanmaqda fürsət yaradır.

± Sizcə, tibbi baxımdan hamının oruc 
tutması vacibdirmi" 

– Müəyyən şəraitdə və situasiyalarda 
oruc tutmaq üçün İslami göstərişlərdə bəzi 
istisnalar var. İslam nöqteyi-nəzərindən 
müsafirlər, uşaqlar, hamilə və süd verən 
qadınlar, xəstələr oruc tutmaqdan azaddır-
lar. Hamilə qadınlar (xüsusən hamiləliyin 
son mərhələsində olanlar) orucu təxirə 
sala bilərlər. Müəyyən problemləri olan 

və fiziki cəhətdən oruc tutmaqda çətinlik 
çəkənlər bundan azaddır. Orucun insana nə 
qədər çox faydası varsa, bəzi hallarda bu 
əməl sağlamlığa zərərli olduğu üçün töv-
siyə edilmir. Tibbi nöqteyi-nəzərdən xəstə-
liyin bəzi formaları və vəziyyətin elə dövrü 
var ki, oruc tutmaqdan çəkinmək lazımdır.

± +ansı xəstəliklərdə və kimlərə oruc 
tutmaq məsləhət g|rülmür"

– Əslində, belə xəstəliklərin sayı çox-
dur. Amma, düşünürəm ki, onları hamının 
bilməsində fayda var.  Bunlar ağır tip , 
diabetli bütün xəstələr, nəzarət etmək çə-
tin olan , və ,, tip diabet olanlar, həkim 
göstərişlərinə əməl etməyənlər,  ikincili in-
feksiya və çox yüksək riskli arterial hiper-
tenziya şəklində ağırlaşmaları olanlar, ke-

toasidozlu diabetlər, dayaq-hərəkət sistemi 
xəstəlikləri olan yaşlılar, Ramazan ayında 
iki və ya daha çox hipo, və ya hiperqlike-
miya halında olan xəstələrdir. Onlar müt-
ləq həkimlə məsləhətləşməlidirlər.

Bəzi xəstəliklər zamanı, ümumiyyətlə, 
oruc tutmaq qadağandır. Bu qadağa kə-
nardan qayğıya ehtiyacı olan bütün ağır 
xəstələrə, ciddi ürək çatışmazlığı olanlara, 
geniş infarkt və insult keçirənlərə, arterial 
təzyiqin ağır formalarından əziyyət çəkən-
lərə aiddir. Eyni zamanda, ağır böyrək və 
qaraciyər xəstələrinə, hamilə və laktasiya 
dövründə olan qadınlara, psixi pozuntusu 
olan xəstələrə, 75 yaşdan yuxarı olanlara, 
ciddi xroniki, həmçinin yoluxucu xəstə-
liklərin kəskinləşməsi zamanı qəti şəkildə 
oruc tutmağa icazə verilmir.

Həkimin təyin etdiyi dərmanları oruc-
luq ayında dayandırmaq tövsiyə edilmir. 
Lakin onların qəbulu vaxtının və dərman-
ların dozasının dəyişdirilməsi ilə bağlı 
mütləq həkimin məsləhətinə əməl edilmə-
lidir. Səhhətinə görə oruc tuta bilməyənlər 
şəriət qayda-qanunlarına uyğun şəkildə 
onun kəffarəsini ödəyə  bilərlər.

± Oruc tutmağın orqanizmə faydaları 
barədə nə deyərdiniz"

– Orucun insan sağlamlığına faydası 
çoxdur. Onlardan ən əsası orucun immuni-
tet sistemini gücləndirməsidir. Uzun müd-
dət ac qalmaq xarici və ya metabolik stres-
sə qarşı daxili müdafiəni gücləndirən və 
zədələnmiş molekulları çıxaran və ya təmir 

edən hüceyrə sistemlərini fəallaşdırır. İm-
munitet hüceyrələrinin sümük iliyinə daxil 
olmasını və onların burada möhkəmlənmə-
sini təmin edir ki, bu da xəstəliklərin daha 
asan və tez aradan qaldırılmasına imkan 
verir. Hüceyrələrin zədələnməsini azaldır, 
iltihabın və xərçəng hüceyrələrinin əmələ 
gəlməsinin qarşısını alır.

Oruc bədəni enerji mənbəyi kimi qlü-
kozadan çox yağ hüceyrələrindən istifadə 
etməyə təşviq edərək qan şəkərinin səviy-
yəsini aşağı sala bilir. Bu, öz növbəsində, 
metabolik pozuntulara və qan təzyiqinin 
səviyyəsinə müsbət təsir göstərir. Oruc ba-
ğırsaq florasına da təsir edir və zərərli mik-
roblarla mübarizə aparan faydalı bakteri-
yaların böyüməsini dəstəkləyir. Mövcud 
enerjini həzm üçün deyil, digər sistemlərin 
işinə sərf edir. Bunu həzm prosesinə ki-
fayət qədər çox enerji tələb edən orqanizm 
üçün enerji qənaəti adlandırmaq olar.

± Ramazan ayında oruc tutanlara hə-
kim kimi nə t|vsiyə edirsiniz"

± Əvvəla, ümumi JiJiyena qaydaları 
və fiziki məşqlər: Otağın havası gecə də 
dəyişdirilməli, ümumi təmizlik aparılmalı-
dır. Təbii parçalardan hazırlanmış paltarlar 
geyinmək tövsiyə olunur. Gündüzlər yor-
ğunluq hiss etməmək üçün  saat 13:00–
16:00 arasında, təxminən, 20–40 dəqiqə 
yuxulamaq tövsiyə olunur.

Fiziki fəaliyyət: İdman salonlarına, sa-
unalara baş çəkmək, bağ sahələrində işləri 
məhdudlaşdırmaq da daxil olmaqla fizi-

ki fəaliyyətdən çəkinmək lazımdır. Səhər 
yeməkdən dərhal sonra yatmaq tövsiyə 
edilmir, çünki yeməkdən sonra xlorid tur-
şusu əmələ gəlir və insan tox mədə ilə ya-
tanda mədə-bağırsaq möhtəviyyatının ezo-
fagusa (yemək borusuna) qayıtma ehtimalı 
artır. Bu, qastroezofageal reflüks xəstəliyi 
olanlar üçün əks- göstərişdir.

Oruc tutmağa orqanizmin uyğunlaş -
ması: Orucluğun ilk günü orqanizm üçün 
uyğunlaşma və stress keçirmə vaxtıdır. 
Ancaq bu faydalı stressdir. İki-üç gündən 
sonra bədən bu rejimə alışır. İslam dinində 
Ramazan orucu ilə yanaşı, əlavə oruc da 
var. Məhəmməd peyğəmbər (s.) hər bazar 
ertəsi və cümə axşamı oruc tuturmuş. Bə-
dəni uyğunlaşdırmaq üçün Ramazan baş-
lamamış  Şaban ayında bir neçə gün oruc 
tutmaq  olar.

4idalanma qaydaları: Səhər yeməyi 
ciddi şəkildə saxlanılan nisbətlərdə qəbul 
edilməlidir. Dadlı, sağlam, vitaminlə zən-
gin və müxtəlif yeməklər gün ərzində yax-
şı həzm və rifahı təmin edər. Oruc tutanlar 
həddindən artıq yeməkdən və mədəni tam 
doldurmaqdan çəkinməlidirlər. Doymadan 
masadan qalxmaq lazımdır. Çünki doyma 
barədə siqnal beyinə yeməkdən 20–30 
dəqiqə sonra çatır. Peyğəmbərimiz (s.) bu-
yurur: “İnsan yalnız gücünü qorumaq üçün 
lazım olan qədər yeməlidir”.

İftarda uzun müddət ac qaldıqdan son-
ra dərhal yeməyə başlamaq olmaz. Orucu 
açmaq üçün 2–3 ədəd xurma və ilıq su, 
yaxud 2–3 zeytun qəbul etmək kifayət-
dir ki, mədəyə qida ilə bağlı siqnal getsin 
və normal işləməyə başlasın. Şorba, ay-
ran, kompot və ya süd orqanizmin maye 
ehtiyacını azaldır. Bu içkilər mədədəki 
boşluğu doldurur və bir müddət ani aclıq 
hissi aradan qalxır. Bu şəkildə qida qəbul 
etməyə başladıqdan sonra fasilə vermək 
məsləhətdir. Tərəvəz, qoz-fındıq, mey-
və və çörək də vacibdir. Tərkibində zü-
lal olan qidalar həzm prosesini ləngidir, 
bu da uzunmüddətli toxluq hissi yaradır. 
Yemək seçərkən həddindən artıq yağlı, 
qızardılmış qidalardan, həmçinin həddin-
dən artıq şirin yeməklərdən uzaq durmaq 
lazımdır. Sahur üçün yumurta, mürəbbə, 
pendir, yulaf əzməsi, qoz, çörək, banan və 
digər meyvələr yemək yaxşıdır. Orta gün-
dəlik maye qəbulu, təxminən, 2,5 litrdir. 
Ən yaxşısı yaşıl çay, azca duzlu su içmək, 
qazlı, çox soyuq və şirin içkilərdən uzaq 
durmaqdır. Qəhvə, eyni zamanda, həm 
sağlam, həm də zərərli içkidir. Bədən zəif-
ləyərsə, vəziyyət daha da pisləşməmək 
üçün imtina edilməlidir. 

Yuxarıdakı qaydalara düzgün əməl 
olunanda, oruc tutmaq insana sağlamlıq, 
rahatlıq, mənəvi və fiziki məmnunluq gə-
tirir. Ramazan ayında oruc tutanlardan 
daxili paklığı qorumaq, pis fikirlərdən, 
vəsvəsələrdən və düzgün olmayan hərəkət-
lərdən uzaq durmaq tələb olunur.

Uca Allah hamıya kömək olsun, xoş 
niyyətlərinizi və oruc-namazınızı qəbul 
eləsin�     

Müsahibəni hazırladı� 
=ərifə BƏùİR4,=, 

XQ

5əhmət, şəfqət və  
mərhəmət ayı ± 5amazan
2ruc tutarkən sa÷lamlıqla ba÷lı nələri bilməliyik"

Əsl dövlət və 
xalq adamı

Elimiz, obamız yenə də “Od çərşənbəsi”nin sevin-
cini yaşayır. +ələ zərdüştilikdən çox əvvəl də insan-
lar torpağı isidən odu Günəşin yerdəki rəmzi sayıb-
lar. Od həmişə türkün təsəvvüründə müqəddəslik, 
ululuq rəmzi olub. Odla arınma türk mifoloMi düşün-
cəsində qədimdən kök salıb. Onun bəşər övladını pis-
likdən, bədlikdən qoruyacağına, xeyirin şər üzərində 
qələbə çalacağına inanıb turanlılar. 

“Azərbaycan” adında da od nişanəsi var. “Azər” od, atəş 
deməkdir. Bu ulu torpaq özünün nefti, qazı ilə böyük bir atəş-
gahdır. Suraxanı ibadətgahı onun kiçik prototipidir. Orta əsrlərdə 
Pirallahıda, Bakı buxtasında, Şubanı dağında yanar qazların yer 
səthinə çıxması ziyarətçilərin oturub oda səcdə etməsini və Allaha 
dua oxumasını şərtləndirib. 

İstiqlal şairimiz, bu günlərdə 100 illik yubileyinə bütün Türk 
dünyasında “Bəxtiyar ili” adı ilə start verilmiş Bəxtiyar Vahabzadə 
bu gerçəyi belə poetikləşdirmişdi:

$zərbaycan oğluyam, 
Odu $llah sanmışam.
$nam ± Torpaq, $tam ± Od
Mən Oddan yaranmışam.

...Qubanın dəniz səviyyəsindən çox ucada yerləşən Xınalıq 
kəndinə getmişdik. Qonaqpərvər xınalıqlılar bir günorta bizi qarşı 
dağa apardılar. Orada kabab çəkməyə hazırlaşdılar. Kömür-filan 
götürməmişdilər, ətrafda isə nə bir ağac gözə dəyirdi, nə də odun-
caq adına quru kol-kos. Təəccüb etdiyimizi görən sakinlərdən biri 
“Əsas kibritdir, o da varımızdır” – dedi. Sonra bir qədər aralıda 
dairəvi şəkildə düzülmüş daşlara yaxınlaşdı, kibrit çöpünü yandı-
rıb ortalıqdakı torpağa tutdu və həmin an daşların arası yüngülcə 
alovlandı. Sən demə, həmin nöqtədə yerdən qaz çıxırmış... Söhbət 
zamanı dostlar bizə buralarda belə yerlərin çox olduğunu, bəzilə-
rinin də müqəddəs ocaq, pir kimi tanındığını söylədilər. Nisbətən 
yaşlı kişi isə dedi ki, bu ocaqlar, pirlər Azərbaycanı xatadan, bəla-
dan qoruyur.

Odlar diyarımızda “Od çərşənbəsi” günü bütün bunları xatırla-
maqda məramımız odun, atəşin, hətta kiçicik qığılcımın, çınqının, 
qovun da qədimdən Novruzun mühüm ünsürü olduğunu bir daha 
təsdiqləməkdir. Qoy, ilboyu ocağımız yanar, qazanımız qaynar ol-
sun� Süfrələrimizi bəzəyən şəkərbura, paxlava ömrümüzü, günü-
müzü şirinləşdirsin�

Universitetdə bizə şifahi xalq ədəbiyyatından dərs deyən mər-
hum professor Azad Nəbiyev bildirirdi ki, Novruz bayramı özündə 
insana və bəşəriyyətə faydalı olan gözəl xüsusiyyətləri birləşdirir, 
əcdadlarımızın dünyagörüşünə, düşüncə tərzinə güzgü tutur. Su, 
od, yel və torpaq kimi ünsürlərlə bağlı müjdə çərşənbələri ümidi, 
inamı, sevinci ehtiva edir. Hərəsinin də öz mənası, özəl mahiyyəti. 

dalış, alış tonqalım,
<eddi qarış tonqalım,
4oy alovun gur olsun,
Üzümüzə nur dolsun.

Bəzən mübahisə doğuran bir amil də var ki, bu da çərşənbələ-
rin sıralanması ilə bağlıdır. Amma nəzərə almalıyıq ki, sıralanma-
nın hər bir bölgənin, regionun yerləşdiyi relyefə görə dəyişikliyə 
məruz qalması təbiidir. Bir çox yerlərdə ərəfə bayramlarına su çər-
şənbəsi ilə başlamaq bir qayda kimi qəbul olunub. Amma, tutaq ki, 
Naxçıvanda od çərşənbəsi sonuncu qeyd olunur. 

Bu da var ki, fars dilində dünyanın və insanın yaranmasını 
şərtləndirən məşhur “abi-atəş-badi-xak” (su-od-yel-torpaq) dörd-
lük sistemi əsasında hər bir ünsürə uyğun şəkildə çərşənbə adları 
düzəldilib. Mərhum həmkarımız İlham Abbas deyirdi ki, bu ardı-
cıllığı əlifbadakı hərf sıralaması (a–a–b–x) ilə də yadda saxlamaq 
olar. 

AMEA Folklor İnstitutunun aparıcı elmi işçisi, filologiya 
üzrə fəlsəfə doktoru, dosent Atif İslamzadə isə bir qeydində dahi 
Məhəmməd Füzulinin irsində çərşənbələrlə bağlı alternativ bir 
ədəbi nümunə olduğunu xatırladıb. Alimlə əlaqə saxlayaraq, bu 
barədə bir qədər ətraflı məlumat verməsini xahiş etdik. Onun de-
diklərini oxucuların diqqətinə çatdırırıq.

– Bəllidir ki, çərşənbələr su, od, hava, torpaq olmaqla bütün 
yaranışın tərkibini təşkil edən ünsürlər əsasında götürülüb. Ardıcıl-
lıq isə çox zaman müzakirə mövzusu olub. Bu, folklorda və yazılı 
ədəbiyyatda müxtəlif şəkillərdə özünü göstərir. Füzulinin bir rüba-
isindəki sıralamada od çərşənbəsi 1-ci yerdədir. Həmin nümunədə 
bu fərqlilik şifrələnmiş çərşənbələr şəklində müşahidə olunur: 

Məcnun oda yandı, ş|leyi-ah ilə pak, ± �od�
Vamiq suya batdı əşkdən oldu həlak. ± �su�
)ərhad həvəs ilə yelə verdi |mrün, ± �yel�
;ak oldular onlar, mənəm imdi ol xak. �xak ± torpaq�

Göründüyü kimi, böyük şair dörd misrada məzmun səviyyəsin-
də ilahi eşqi ürfani baxışlarına uyğun şəkildə ifadə etməklə yanaşı, 
burada kodlaşdırdığı fikirləri müəmma janrına uyğun olaraq şeirin 
içində məhz Füzuliyə layiq şəkildə gizlədib. Rübaini oxuyarkən 
çoxumuz şeirin bədii gözəlliyini və məna dərinliyini, eşq yolçula-
rının şöhrət tapmış adlarını izləmiş, amma gizli şifrələrin üzərin-
dən keçib getmişik. 

Məlumdur ki, Füzuli yalnız şair deyil, həm də dövrünün böyük 
alimi idi. Bu fəaliyyət sahəsində onun fərqli mövzularda əsərləri də 
var. Eyni zamanda, Füzuli şeirləri yalnız şeir deyil, həmçinin elm-
dir. Elə buna görə də yaradıcılığında müxtəlif qatlarda fuksional 
mənalar üzə çıxır. “Elmsiz şeir əsası yox divar olur və əsassız divar 
ğayətdə bietibar olur” – deyən Füzulinin bu rübaisində şifrələdiyi 
çərşənbələrlə bağlı fikirlər təsadüfi deyil. Aydın olur ki, şair çər-
şənbələrin sıralanmasını bu şəkildə qəbul edib. Mən ilk dəfə atam 
İslam İslamzadənin arxivində rübainin təhlilinə aid bu şifrə açı-
mına rast gəlmişəm. Daha sonra füzulişünaslıqda da bu semantik 
laylara diqqət verildiyini müşahidə etmişəm. 

Dahi şair öz rübaisində təbiətin yenidən dirçəlməsi sıralaması-
nı qələminə məxsus çoxlaylı anlamlarda verib. Başqa sözlə desək, 
bir çərşənbə şifrəsi yaradıb. 

Sonda qeyd edək ki, çərşənbələrin ardıcıllığının necə olmasına 
baxmayaraq, dördü də bayram ruhlu, Novruz ovqatlıdır. Böyük-
lü-kiçikli hər kəsi sevindirir. Təki sevinib şadlanan günlərimiz çox 
olsun�  

* * *
İllər öncə 1ovruz bayramı, çərşənbələrlə bağlı Xalq yazı-

çısı, folklorumuzun, adət-ənənələrimizin mahir bilicisi, profes-
sor Əzizə &əfərzadə danışırdı ki, insanlar bineyi-qədimdən tə-
biəti canlandıran, torpağı isidən Günəşi onun yerdəki əlaməti 
kimi rəmzləşdiriblər. %u, =ərdüşt inanclarından hələ çox-çox 
əvvəl olub. 

Belə bir etiqad yaranıb ki, insanlar Günəşi və odu nə qədər 
əzizləsələr, oɯşasalar, təbiət o qədər tez isinər. Ötənlərdə kənd 
yerlərində yaşayanlara Od çərşənbəsinin gəldiyini bildirmək üçün 
həmişə dağların başında tonqallar qalanarmış. Dağlar olmadığı 
ərazilərdə isə hündür yerlər seçərək, tonqalların oralarda çatılma-
sını uyğun hesab edirmişlər. Qeyd edək ki, indi də bəzi dağətəyi 
bölgələrdə İlaxır çərşənbədə gənclər dağlara qalxıb orada tonqal 
qalayır, şənlənirlər.

Novruz bayramına qədər bir çox tamaşa və oyunlar keçirilib 
ki, adət-ənənəyə uyğun olaraq, bu tamaşa və oyunlarda, əsasən, 
cavanlar iştirak ediblər. Yaxın keçmişimizdə bölgələrdə keçirilən 
cıdır, qılıncoynatma, kəməndatma, gözbağlıca, kosa-kosa və digər 
oyun və tamaşalardan ən çox cıdır və kosa-kosa oyunlarında küt-
ləvilik seçilib. Çünki bu oyunlarda cavanlarla bərabər uşaqlar da, 
yaşlılar da iştirak edib. Novruza qədər keçirilən çərşənbələrdən ən 
kütləvisi əvvəllər də Od çərşənbəsi olub, indi də belədir.

Bu gün bölgələrdə, əsasən də kəndlərdə hər ailə öz həyətində 
bir tonqal çatıb, əlavə olaraq küçədə də ocaq qalayacaqsa, şəhər-
də hər binanın önündə olmasa da, iki-üç binadan bir, 300 – 400 
ailəyə bir tonqal qalanacaq. Amma, istər kənddə, istərsə də şəhərdə 
uşaqlar bu çərşənbəyə xüsusi hazırlaşırlar. Axşam çərşənbə tonqalı 
çatmaq üçün neçə gün əvvəldən taxta qırıqları, qurumuş ağac bu-
daqları, bir sözlə, çıl-çırpı yığıb bu günə saxlayırlar. Tonqalın alo-
vu ərşə bülənd olanda yerdən götürülür, od üstündən tullanmaqla 
məharətlərini göstərmək istəyirlər. Həmin axşam sanki göy yerə 
köçür. Yer qaranlıq səmanı, hər ocaqdan çıxan qığılcımlar ulduz-
ları xatırladır. Qaranlıqda ocaq başına, alovun istisinə və işığına 
toplaşanların sayı-hesabı olmur. Onlar bir-birilərinə alqış-dua edir-
lər. Oddan tullanmağa yığışanlar “Ağırlığım bu tonqalda qalsın�” 
– deyib ocağın üstündən atlanırlar. 

Hələ qədim dövrlərdən insanlar odu müqəddəs bilib, qoruyub, 
hörmət ediblər. Odla bağlı xeyli atalar sözü yaranıb: “Od imandır”, 
“Od düşdüyü yeri yandırar”, “Od çərşənbəsində ocağı boş qoy-
mazlar”, “Ocağı şər vaxtı söndürməzlər” və s. İnanclara görə ocaq 
yananda “çırt-çırt” səs gəlirsə, demək ki, kimsə səndən danışır, od 
his verirsə, uzaqdan qonaq gələcək. 

Su çərşənbəsi kimi, bu günün də öz atributları, özəllikləri, öz 
süfrəsi var. Bu günün əsas atributu oddur, ocaqdır. Müqəddəs ocaq, 
ilkinliyimizin ilıq hənirinə belə tapındığımız, and içdiyimiz ocaq� 
Bu gün də başqa çərşənbələr kimi qonum-qonşuya, lap yaxın qo-
huma belə evdən maya, un, kibrit vermək olmaz, ailənin bərəkəti 
azalar. Axşama iş-güc qalmasın deyə, evi də ertədən təmizləyər-
lər. Heç süfrədən tökülən qırıntılara belə süpürgə çəkməzlər, adətə 
görə günah sayılar. Bu gün ehsan vermək, yas yerinə getmək də 
günah hesab edilir. Qız-gəlinlər əllərinə xına qoyarlar ki, əlləri od 
rəngində olsun.

Digər çərşənbələrdə olduğu kimi, od çərşənbəsində də qazan-
lar qaynamalı, ocağın üstü boş olmamalıdır. Bu çərşənbədə odun, 
tonqalın yandırılması həmin ilin isti, bərəkətli keçməsinə işarədir. 
Ağbirçək, ağsaqqal olan ailələrdə çərşənbələr indi də ilkinliyini 
qoruyub saxlayır. Nə uşaqların yumurta döyüşdürməsinə, nə də, o 
başdan – dan yeri söküləndən çıxıb qaş qaralanda evə dönmələrinə 
söz deyən olur. Gün uzunu bir-birinə tapmaca deyən uşaqların səs- 
küyü qulaq batırsa da, onlara yenə acıqlanmırlar... Həmin tapma-
calardan biri belədir:

 
(l-obada hallanar,
ùirin olar, dadlanar.
*ah atdanar, yellənər,
*ah alışar, odlanar.
         �dərşənbə�

Papaqatma bu çərşənbəyə aid olmasa da, qaş qaralan kimi, 
uşaqlar əllərində lopa (uşaqlar uzun ağacın başına əski dolayır, 
neftə batırıb qaranlıqda “papaq atdı”ya gedəndə yol işıqlansın 
deyə yandırırlar) evlərin qapısını döyür, onlara verilən hər neməti 
ən əziz pay kimi alırlar.

İllər idi ki, hər çərşənbədə ilk alqış-duamız işğal altında olan 
torpaqlarımızın azad edilməsi ilə bağlı olurdu. Amma inanırdıq 
ki, Prezident İlham Əliyevin əzmi ilə Qarabağımız işğaldan azad 
ediləcək. “Dəmir yumruq” xalqı istəyinə qovuşdurdu. Artıq 5 il-
dir ki, işğaldan azad edilən o torpaqlarda nəinki hərbçilərimiz, 
o yerlərin əsl sahibləri də çərşənbə tonqalının ətrafına yığışırlar. 
Gün gəlsin, indi Zəngilanda, Füzulidə, Cəbrayılda, Kəlbəcərdə, 
Xankəndidə qalanan çərşənbə və bayram tonqalları Zəngəzurda, 
Göyçədə alovlandırılsın.

+amılıqla Od çərşənbəmiz mübarək�

Əli 1Ə&Ə);$1/,, 
=ərifə BƏùİR4,=, 

1ovruz Jəlir...

“Odlar yurdu”nun 
“Od çərşənbəsi” 

Ulularımızın təbiət təqvimində yeni ilin ayaq səsləri eșidilir

“Oskar”ın növbəti qalibləri
Martın 2-dən �-nə keçən Jecə aparıcısı Konan O
%rayen olan  

“Oskar” kino mükafatının təqdimetmə mərasimi keçirilib. O, mükafat-
landırma mərasiminə rusiyalı aktyor Yuri %orisovun rol aldığı “Anora” 
filmi haqqında danışmaqla başlayıb.  

Konan maraqlı (və ya elə də maraqlı 
olmayan) bir faktı bölüşüb – “Anora” fil-
mində ruslar haqqında danışılan səhnələr-
də 100-dən çox söyüş işlədilib.  

%ütün qaliblərin siyahısı:
- Ən yaxşı film – “Anora”
- Ən yaxşı kişi rolu – Edrian Brodi 

(“Brutalist”)  
- Ən yaxşı qadın rolu – Mayki Medison 

(“Anora”)  
- Ən yaxşı rejissor işi – Şon Beyker 

(“Anora”)
- Ən yaxşı kişi ikinci plan rolu – Kiran 

Kalkin (“Həqiqi ağrı”)  
- Ən yaxşı qadın ikinci plan rolu – Zoi 

Saldana (“Emiliya Peres”)  
- Ən yaxşı tammetrajlı animasiya filmi 

– “Axın”

- Ən yaxşı qısametrajlı animasiya filmi 
– “Kiparisin kölgəsində”

- Ən yaxşı kostyum dizaynı – “Zalım-
lar: Qərbin cadugəri nağılı” 

- Ən yaxşı orijinal ssenari – “Anora”
- Ən yaxşı adaptasiya edilmiş ssenari 

– “Konklav”
- Ən yaxşı qrim və saç düzümü – 

“Substansiya”
- Ən yaxşı montaj – “Anora”
- Ən yaxşı bədii tərtibat – “Zalımlar: 

Qərbin cadugəri nağılı”
- Ən yaxşı mahnı – El Mal (“Emiliya 

Peres”)
- Ən yaxşı qısametrajlı sənədli film – 

“Orkestrdə yeganə qız”
- Ən yaxşı tammetrajlı sənədli film – 

“Başqa torpaq yoxdur”
- Ən yaxşı səs – “Dünya: İkinci hissə”
- Ən yaxşı vizual effektlər – “Dünya: 

İkinci hissə”
- Ən yaxşı qısametrajlı bədii film – 

“Mən robot deyiləm”
- Ən yaxşı operator işi – “Brutalist”
- Ən yaxşı xarici dildə film – “Mən 

hələ də buradayam”
- Ən yaxşı film musiqisi – Deniəl 

Blumberq (“Brutalist”)
Maraqlıdır ki, �Ən yaxşı sənədli film� 

nominasiyasında Ukraynanın �Farfor mü-
haribəsi� filmi də iştirak edib. Lakin qalib 
İsrail–Fələstin münaqişəsindən bəhs edən 
“Başqa torpaq yoxdur” filmi olub.

XQ

Böyük xeyriyyəçinin 
“Pərvanə ömrü”

+acı =eynalabdin 7a÷ıyev barədə triloJiyanın 
� kitabı o[uculara  təqdim edildi

Tanınmış pedaqoq-yazıçı 1azim Əkbərovun milli xeyriyyə hərəkatının 
unudulmaz siması, milyonçu-mesenat +acı =eynalabdin Tağıyevin elm, 
təhsil və mədəniyyəti himayə örnəyinə çevrilmiş zənJin və mənalı ömür 
yoluna həsr olunmuş triloJiyasının artıq 2 kitabı işıq üzü Jörüb. Yeni nəş-
rin təqdimat və satışını təşkil edən “/ibra൵” kitab mağazaları şəbəkəsi 
“Park akademiya” satış mərkəzində müəllifin iştirakı ilə imza Jünü ke-
çirdi. 

Müstəqil ölkənin milli təhsil siste-
mində mənəvi-əxlaqi tərbiyənin önəmli 
məsələləri barədə məqalə, esse, hekayə 
və səhnə əsərlərindən ibarət 8 kitabın və 
20-dək sənədli-elmi-kütləvi filmin ssenari  
müəllifi olan Nazim Əkbərov oxuculara 
çoxillik yaradıcılığının məhsulu olan növ-
bəti irihəcmli əsərin məqsədi və ərsəyə gəl-
məsindən söz açdı. O bildirdi ki, X,X əsrin 
əvvəllərində Rus imperiyasının işğal edib, 
ümumi cəhalətə sürüklədiyi Azərbaycan 
ictimai mühiti qeyrətli milli ziyalılarımızın 
və onları himayə edən təəssübkeş zadəgan-
ların mübarizəsi ilə özünüqoruma imtaha-
nından üzüağ çıxıb. 

Nazim müəllim qeyd etdi ki, milli var-
lığımızın məhvə məhkum edildiyi qaranlıq 
bir aləmdə dilimizin, inancımızın, mənəvi 
dəyərlərimizin qorunub saxlanması, ma- 
arifçilik ideyaları və demokratik düşüncə-
nin istiqlal məfkurəsi səviyyəsinə yüksəl-
dilməsi itirilmiş 1 əsrlik dövlətçiliyimizin 
bərpasını təmin edib. Hacı Zeynalabdin Ta-
ğıyevin  1 əsrlik ömür yolu bu proseslərlə 
sıx təmasda keçdiyinə və onun mərhələləri 
ilə dərindən bağlı olduğuna görə, müəllif 
bu öyünclü tarixi çağdaş oxucuya onun hə-
yat və fəaliyyəti timsalında əhatəli şəkildə 
təqdim etməyə çalışıb. 

Bildirildi ki, yaxın vaxtlarda işıq üzü 
görəcək 3-cü kitabla tamamlanacaq trilogi-

ya yeni nəsillərin milli mücadilə tariximizi 
dərindən öyrənməsinə və müstəqilliyimizə 
layiq vətəndaşlar kimi tərbiyə edilməsinə 
hədəflənmiş populyar nəşrdir.

Milli Məclisin deputatı Fazil Mustafa, 
“Xalq qəzeti”nin baş redaktor müavini, 
Əməkdar jurnalist Tahir Aydınoğlu, Təh-
sil İnstitutunun kafedra müdiri, professor 
Elxan Bəylərov, Bakı Mühəndislik Uni-
versitetinin dosenti Sədrəddin Hüseynov, 
Milli Mədəniyyətin Təbliği İctimai Birli-
yinin sədri, fəlsəfə doktoru Jalə Cəfərova, 
“Biselle” şirkətinin rəhbəri Babək Qoca 
müəllifi təbrik etdilər, onun gənclərin 
mənəvi tərbiyəsinə verdiyi töhfələri yüksək 
dəyərləndirdilər. Qeyd edildi ki, görkəmli 
simaların ömür yolunun bədii ədəbiyyat 
vasitəsilə tanıdılması olduqca gərəkli yara-
dıcılıq işidir. Nazim Əkbərovun trilogiyası, 
sübhəsiz, dövlətçiliyimizin bərpası ilə bağlı 
tarixi həqiqətləri Hacı Zeynalabdin Tağıye-
vin ictimai fəaliyyəti prizmasında xalqımı-
za daha geniş çatdıracaq. 

Mərasimdə “Libraff” şəbəkəsinin dəyi-
şikliklər zamanı zəifləmiş kitab nəşri, təbli-
ği və ticarətinin dirçəldilməsində təşəbbüs-
kar fəaliyyəti təqdir edildi.

T.RÜSTƏM/İ
XQ

%akının keçmiş Dağlı məhəlləsində, Süleyman Tağızadə küçə-
si, 5� ünvanında yerləşən binanın qarşısındayıq. � mərtəbə-
li evin sonuncu mərtəbəsində böyük yazıçı, dramaturq və 

publisist &əlil Məmmədquluzadənin ev muzeyi yerləşir. %inanın 
önündə Jörkəmli ədibin barelyefi də asılıb. Orada qeyd olunub ki, 
Mirzə &əlil ��20-���2-ci illərdə bu binada yaşayıb-yaratmışdır. 

Geniş, səliqəli pilləkənlərlə 3-cü 
mərtəbəyə qalxmağa başlayırıq. Ani ola-
raq qəlbimizdə bu böyük tarixi şəxsiyyətin 
xalqımızın tərəqqi və intibahına həsr etdiyi 
parlaq həyatı və yaradıcılıq fəaliyyəti ilə 
bağlı səhnələr yer alır. Bizi dərin bir qü-
rur hissi bürüyür. Axı, biz “Poçt qutusu”, 
“Usta Zeynal”, “Anamın kitabı”, “Ölülər” 
və sair ölməz hekayə və dram əsərlərinin 
müəllifi ilə “görüşə gedirik”. Onun naşirlik 
və redaktorluq etdiyi “Molla Nəsrəddin” 
satirik jurnalının isə nəinki ölkəmizdə, heç 
bütün müsəlman Şərqində tayı-bərabəri ol-
mayıb və bəlkə də heç vaxt olmayacaq.  

Bu fikir və düşüncələrlə artıq mənzilin 
kandarına çatırıq. Burada isə bizi muzeyin 
direktorunun vəzifələrini icra edən Yeganə 
Məmmədova çox mehribancasına, san-
ki uzun illərin əziz dostu kimi qarşılayır. 
Onunla bir gün qabaq telefonla danışmış-
dıq. Qəzetimiz üçün muzeydən reportaj 
hazırlamaq arzusunda olduğumuzu bildir-
mişdik.

Yeganə xanım təklifimizdən çox məm-
nun olduğunu və yazı üçün bütün fakt və 
sənədlərlə bizi tanış edəcəyini söyləmişdi. 
Onun bu sözləri indi də qulağımdadır:

– Mirzə Cəlilin ev muzeyinin qapıları 
hər kəsin üzünə açıqdır. Böyük mütəfəkkir 
bu xalqın xoşbəxtliyi üçün qələm çalıb. 
Onu daim yad etmək hər birimizin mənəvi 
borcudur. Siz jurnalistlər isə o böyük ki-
şiyə bir köynək daha yaxınsınız. Buyurun 
gəlin, ruhu şad olacaq. 

İçəri keçirik. Hər yer təmiz, səliqə-
li-sahmanlıdır. Divardakı çərçivələrdə 
Mirzə Cəlilin portretlərinə baxıb köks ötü-
rürük. Giriş otağında Cəlil Məmmədqu-
luzadə ilə yaxın dostu, məsləkdaşı Mirzə 
Ələkbər Sabirin birgə rəsmi diqqətimizi 
cəlb edir. Burada sanki hər şey tariximiz, 
mədəniyyətimiz barədə dil açıb danışır. 

Təəssüf ki, binada mərkəzi isitmə sis-
temi yoxdur. Muzeyin nə direktoru, nə də 
əməkdaşları soyuqdan gileylənmirlər. Bizi 
çaya dəvət edirlər. Bir qurtum içirik. Ye-
ganə xanımdan soruşuram ki, siz bütün 
ziyarətçilərə çay təklif edirsiniz? Cavabı 
bu olur ki, yaşlı insanlara mümkün qədər 
daha çox sayğı göstərməyə cəhd edirik. 
Düzünü desəm, muzeydə olduğumuz bir 
saata yaxın vaxt ərzində buradakı əmək-
daşlardan o qədər mehriban münasibət 
gördük ki, mənzildəki otaqların soyuq ol-
duğunu belə unutduq. 

Bir neçə dəqiqə keçməmişdi ki, 5-6 
nəfər gənc və orta yaşlı xanım da bura 
təşrif buyurdu. Maraq üçün onların hansı 
təşkilatdan gəldiklərini soruşdum. Dedilər 

ki, AMEA-nın Ədəbiyyat İnstitutunun 
əməkdaşlarıdır. 

Xanımlardan nisbətən yaşlısı Yeganə 
xanıma akademik İsa Həbibbəylinin sa-
lamlarını çatdıranda, o, minnətdarlıq his-
silə qeyd etdi ki, İsa müəllim Mirzə Cə-
lil irsinin ən fədakar tədqiqatçılarından 
biridir, həqiqətən, bu muzeyə hər zaman 
dəstək olub. Hörmətli akademik lap bu 
yaxınlarda bura növbəti bir neçə dəyərli 
eksponat da bağışlayıb. 

Muzeylə tanışlıq “Molla Nəsrəddin” 
jurnalının nüsxələrinin saxlanıldığı otaq-
dan başlandı. Buradakı stendlərin birində 
bir vaxtlar bütün Şərqdə çox məşhur olan 
jurnalın bir neçə nüsxəsi nümayiş etdirilir. 
Bu nüsxələri burada göz bəbəyi kimi qo-
ruyurlar.   

Məlumdur ki, dərginin ilk nömrəsi 
1906-cı il aprelin 7-də işıq üzü görüb və 
düz 25 il qısa fasilələrlə fəaliyyət göstə-
rib. Yeganə xanımın xüsusi vurğu ilə qeyd 
etdiyi  kimi, “Molla Nəsrəddin”, əslində, 

bir şimşək kimi zəmanənin qaranlıqlarını 
yarıb, geriliyə, xurafata sarsıdıcı zərbələr 
endirib”.

AMEA-nın Ədəbiyyat İnstitutundan 
olan bir xanım isə dedi ki, jurnalın ana 
dilimizin saflığının qorunmasında xüsusi 
xidmətləri olub. Dil məsələsi Mirzə Cə-
lilin yaralı yeri idi. O, dəfələrlə yazıb ki, 
Vətən, millət və dil məfhumları müqəd-
dəsdir və onları bir-birindən heç cür  ayır-

maq olmaz. Yeri gəlmişkən, Mirzə Cəlilin 
ana dilimizlə bağlı bir çox ölməz fikirləri 
yazılaraq asılıb. Bu gün bu sözlərin hər 
biri çox aktual və dəyərlidir�  

Muzeyin sərgi otaqları ilə tanışlıq başa 
çatmaq üzrə idi. Biz ziyarətçilər hamımız 
bir qrup halında bir yerə toplaşaraq Ye-
ganə xanımı diqqətlə dinləyirdik və ara-sı-
ra suallar verirdik. İlk sualımız ziyarət-
çilərin hansı eksponatlara xüsusi maraq 
göstərmələri ilə bağlı oldu. Məlum oldu 
ki, ziyarətçiləri “Molla Nəsrəddin” jurna-
lının nüsxələri ilə bərabər, Mirzə Cəlilin 
və həyat yoldaşı Həmidə xanım Cavanşi-
rin şəxsi əşyaları da maraqlandırır.  

Həmçinin bəlli oldu ki, 1920-ci ildə 
Mirzə Cəlilə bu mənzilin açarlarını Azər-
baycanın ovaxtkı rəhbəri Nəriman Nə-
rimanov şəxsən özü təqdim edib. Axı 
bolşevik liderlərindən fərqli olaraq dok-
tor Nəriman Cəlil Məmmədquluzadənin 
xalqımızın tarixində nə qədər əvəzsiz 
şəxsiyyət olduğunu yaxşı bilirdi. Yeri gəl-

mişkən, həmin açarlar da burada nümayiş 
etdirilir və ziyarətçilər bu faktı biləndə 
məmnun qalırlar. 

Qonşu otaqdakı divardan asılan ka-
mança aləti də diqqətimizdən yayınma-
dı. Yeganə xanım bununla bağlı dedi ki, 
məlumdur ki, böyük ədib hələ gənclik 
illərindən kamança alətində ifa etməyi 
xoşlayardı. Mirzə Cəlilin özünün şəxsi ka-
mançası hazırda AMEA-nın Nizami adına 

Ədəbiyyat Muzeyində qorunub saxlanılır. 
Ev muzeyində nümayiş etdirilən kamança 
aləti isə ədibin hələ əmək fəaliyyətinin ilk 
illərində Naxçıvanda müəllimlik edərkən 
yaxın qohumlarından birinin evində tez-
tez ifa etdiyi kamança alətidir. Yeganə 
xanım dedi ki, Naxçıvandan həmin o ka-
mançanın sahiblərinin nəvə-nəticələrini 
axtarıb tapıblar və onlardan aləti muzeyə 
bağışlamağı rica ediblər. Sağ olsunlar, bu 
xahişi böyük məmnuniyyətlə yerinə yeti-
riblər. 

Burada həmçinin öyrəndik ki, Cəlil 
Məmməquluzadənin ev muzeyinin ya-
radılması üçün ulu öndər Heydər Əliyev 
hələ 1978-ci ildə sərəncam imzalayıb. 
Məhz həmin vaxtdan muzeyin fondunun 
təşkili prosesinə start verilib. Təəssüflər 
olsun ki, dahi siyasətçi Moskvaya yük-
sək vəzifəyə irəli sürüldükdən sonra bu 
məsələyə diqqət azalıb. Ulu öndər yenidən 
hakimiyyətə qayıdandan sonra bu məsələ 
ilə maraqlanıb.  

Muzeyin açılış mərasimi isə 1994-cü 
ilin dekabrında Cəlil Məmmədquluzadə-
nin anadan olmasının 125-ci ildönümü 
ərəfəsində keçirilmişdir. Bu barədə söz 
açanda Yeganə xanımın simasında xoş bir 
təbəssüm yarandı. Fəxrlə dedi:  

– Bilirsinizmi, Uu öndər açılış məra-
simində şəxsən iştirak edirdi. Qonaqlara 
muzey barədə məlumat vermə missiyası 
isə mənə həvalə olunmuşdu. Bu, çoxdan-
kı arzum idi və taleyimə buna görə son 
dərəcə minnətdaram. Açılış mərasimi za-
manı dahi siyasətçi Heydər Əliyev məni 
çox diqqətlə dinləyirdi. Birdən orada iş-
tirak edən məsul şəxslərdən birinə tərəf 
dönərək soruşdu ki, niyə muzey onun 
sərəncamından 16 il sonra açılıb. Ətrafa 
sükut çökdü və heç kim cavab verməyə 
cəsarət etmədi. 

Həmin an Yeganə xanım Ulu öndərə 
müraciət edərək deyibdir:

– Cənab Prezident, böyük şəxsiyyət-
lərə böyük insanlar dəyər verir. Çox sağ 
olun ki, siz böyük Mirzə Cəlilə layiq olan 
dəyəri verirsiniz. 

Bu cavab Ulu öndərin çox xoşuna gə-
lib və Yeganə xanımın əlini sıxaraq min-
nətdarlıq edib. 

Bir çox muzeylər ora ziyarətçilərin az 
gəldiyindən gileylidirlər. Burada söylə-
dilər ki, xoşbəxtlikdən Mirzə Cəlil ocağı 
həmişə qonaqlı-qaralı olur. Muzeyin zi-
yarətçiləri arasında ali və orta təhsil müəs-
sisələrinin tələbə və şagirdləri, pedaqoq-
lar, jurnalist və aktyorlar xüsusilə çoxdur.  

Yeganə xanım sonra dedi ki, hər il mu-
zeydə 7 apreldə, yəni “Molla Nəsrəddin” 
jurnalının işıq üzü gördüyü günün ərəfə-
sində tanınmış alim və tədqiqatçıların fəal 
iştirakı ilə geniş elmi konfranslar keçiri-
lir. Məqsəd “Molla Nəsrəddin” jurnalının 
xalqın maariflənməsi yolunda gördüyü bö-
yük işləri geniş ictimaiyyətə çatdırmaqdır. 
Muzeyin kollektivi builki konfransı Molla 
Nəsrəddinçilərin ana dilimizin saflığı uğ-
rundakı mübarizəsinə həsr etməyi qərara 
alıblar. 

Biz muzeydən çıxanda hava əvvəlki 
kimi soyuq idi. İri qar dənələri üzümüzə 
çırpılır, yolu sürətlə davam etməyə mane 
olurdu. Amma bunu eynimizə almırdıq. 
Çünki böyük Mirzə Cəlilin bütün şüurlu 
həyatı boyu xalqımıza bəxş etdiyi sönməz 
işığın, əbədi nurun bir zərrəsini özümüzlə 
götürüb gəlmişdik. Sevinirdik ki, redak-
siyaya çatan kimi muzeydə görüb müşa-
hidə etdiklərimizi həmkarlarımıza danı-
şaraq fikirlərimizi onlarla bölüşəcəyik. 
Həqiqətən, qəzetçilik sənəti gözəl peşədir.  

Məsaim A B D U L L A Y E V  
;4,  

/eyla İ/.İ14,=,,  
tələbə-Murnalist  

����-cu ilin iyun ayı idi. Orta məktəbdə buraxılış imtahan-
ları verirdik. 1övbəti imtahan xarici dil fənnindən idi. 

%iz o illərin tədris proqramına uyğun olaraq, xarici dil kimi alman 
dilini öyrənirdik. Xarici dillər 5-ci sinifdən başlayaraq tədris edilirdi. 
Məktəbimiz paytaxtın mikrorayonlarının birində yerləşirdi. Aramız-
da ucqar dağ kəndindən ailəsi ilə şəhərə köçüb Jəlmiş bir oğlan da 
var idi. O, sinfimizdəki uşaqlarla rahatca qaynayıb-qarışdı. 

Həmin oğlan çətin fənlərdən sayılan ri-
yaziyyat, fizika, kimyadan yaxşı qiymətlər 
alırdı. Di gəl ki, alman dili fənninə qətiy-
yən maraq göstərmir, müəllimə qulaq as-
maq belə istəmirdi.

Nəhayət, X sinfə çatdıq və digər fənlər 
kimi, alman dilindən də dövlət imtahanı 
verməli olduq. Həmin oğlan isə müəllimin 
qarşısında susub cavab vermirdi. Araya 
gərginlik çökmüşdü.

İmtahan komissiyasının sədri olan mək-
təb direktorumuz onu danlayıb soruşdu:

– A bala, görürəm, o biri fənlərdən qiy-
mətlərin yaxşıdır. Bəs niyə bu imtahana 
hazırlaşmamısan?  

Sinif yoldaşımız gözlənilmədən hön-
kürdü. Bunu əvvəlcə onun suallara ca-
vab verə bilməməsinə yozduq. Oğlan isə 
handan-hana hönkürtüsünü boğub hıçqı-
ra-hıçqıra dilləndi:

– Müəllim, anam deyir ki, almanlar da-
yını müharibədə öldürüblər. Mənə də tap-
şırıb ki, düşmənin dilini öyrənmək gərək 
deyil... 

İmtahan otağına sükut çökmüşdü. Biz 
uşaqlar bir yana, elə müəllimlər də kövrəl-
mişdilər. 

Sükutu direktor pozdu:
– Oğlum, dayını öldürənlər faşist-

lər olub. Almanların hamısı faşist deyil. 
Bir də gərək düşmənin dilini daha yaxşı 
biləsən.

Direktor sonra alman xalqının bəşəriy-
yətə bəxş etdiyi bir çox dahilərin adlarını 
sadaladı. 

O gündən yarım əsrdən çox vaxt ke-
çib. Amma həmin hadisəni bu günə qədər 
də unuda bilməmişəm. O ki qaldı indiki 
uşaqların dayılarını öldürən erməni faşist-
lərinə, gərək onların vəhşiliklərini bütün 
dillərdə dünyaya çatdıraq. Bunun üçünsə 
uşaqlarımız xarici dilləri yaxşı öyrənmə-
lidirlər.

$ydın T$ö,<(V,  
yazıçı-publisist

R E P O R T A J

“Azərbaycan Hava Yolları” 
Qapalı Səhmdar Cəmiyyəti  
����-ci ildə elektrik mallarının 

satın alınması üoün
$d,4 7(1'(5 (/$1 ('ø5

“Azərbaycan Hava Yolları” 
Qapalı Səhmdar Cəmiyyətinin 
2025-ci ildə elektrik mallarının 
satın alınması üçün açıq tende-
rində iştirakçılar nigar.kazimo-
va#azal.az  elektron poçt ün-
vanına yazılı müraciət etməklə 
prosedurun şərtlər toplusunu 
əldə edə bilərlər.

Təkliflərin təqdim olunması 
üçün son tarix 19 mart  2025-ci 
il, saat 17.00-dəkdir.

Prosedur üzrə əlaqələndi-
rici şəxs – satınalmalar üzrə 
mütəxəssis: Nigar Kazımova, 
nigar.kazimova#azal.az. 

Əlaqə (�99412) 4972600� 
daxili 5764.

“Azərbaycan Hava Yolları” 
Qapalı Səhmdar Cəmiyyəti 

+eydər Ψliyev Beynəl[alq $eroportunda 
yarımstansiyaların əsaslı təmiri işlərinin  

satın alınması ilə əlaqədar
$d,4 7(1'(5 (/$1 ('ø5

“Azərbaycan Hava Yolları” 
Qapalı Səhmdar Cəmiyyəti-
nin Heydər Əliyev Beynəlxalq 
 Aeroportunda yarımstansiya-
ların əsaslı təmiri işlərinin sa-
tın alınması ilə əlaqədar açıq 
 tenderində iştirakçılar f.seyid-
bayli#azal.az   elektron poçt 
ünvanına yazılı müraciət etmək-
lə prosedurun şərtlər toplusunu 

əldə edə bilərlər.
Təkliflərin təqdim olunması 

üçün  son tarix  14 mart 2025-ci 
il, saat 17.00-dəkdir.

Prosedur üzrə əlaqələndirici 
şəxs – Faiq Seyidbəyli, 

Satınalma şöbəsinin rəhbəri, 
f.seyidbayli#azal.az  

Əlaqə (�99412) 4972600� 
daxili 8087.

“Gəncə Şərab-2” 
Açıq Səhmdar Cəmiyyəti 
Səhmdarlarının nəzərinə�               

18 aprel 2025-ci il saat 10.00-da  “Gəncə Şərab -2” 
ASC  səhmdarlarının növbəti illik ümumi yığıncağı ke-
çiriləcəkdir. 

Yığıncağın müzakirəsinə aşağıdakı məsələlər çıxa-
rılacaqdır.

1. Cəmiyyətin 2024-cü il üçün fəaliyyəti haqqında 
illik hesabatı.

2. Cəmiyyətin mühasibat balansının təsdiqi.
3. Mənfəətin bölüşdürülməsi, dividendlərin ödənil-

məsi qaydasının müəyyən edilməsi və müddəti.
4. Digər məsələlər.     
Səhmdarların növbəti illik ümumi yığıncağının gün-

dəliyinin materialları ilə müəssisənin mühasibatlığında 
tanış olmaq mümkündür.

Səhmdarların növbəti illik ümumi yığıncağı Gəncə 
şəhəri, Zaur İsmayılov küçəsi 86 nömrəli (Kənar küçəsi 
3) ünvanda, “Gəncə Şərab -2” ASC-nin inzibati binasın-
da keçiriləcəkdir.

Əlaqə  telefonu – (022)-255-07-01.

İdarə heyəti 

Müqəddəs “Molla Nəsrəddin” ocağı 
&əlil 0əmmədquluzadənin (v 0uzeyində 

qələmin vicdanı təntənə ilə səslənir

İllərin o tayından 

Dayısını faşistlər öldürmüş 
şagirdin hekayəti



ʋ 4� (�0742) 4 mart 2025-ci il, çərşənbə axşamı

“Xalq qəzeti”nin kompüter  
mərkəzində yığılıb və səhifələnib, 

“Azərbaycan” nəşriyyatında çap olunub.

h 1 9 A 1 , M , =:

Mühasibatlıq: 4��-�5-2�
E-mail: xalqqazeti#Jmail.com
info#xalqqazeti.az

%akıda və Abşeron yarımadasında bu Jün hava şəraitinin 
dəyişkən buludlu olacağı, arabir tutulacağı, əsasən yağmursuz 
keçəcəyi Jözlənilir.

Milli Hidrometeorologiya Xidmətindən  verilən məlumata görə, 
martın 3-dən 4-nə keçən gecə bəzi şəhərətrafı ərazilərdə az yağıntılı 
olacağı ehtimalı var.

Mülayim şimal-qərb küləyi əsəcək. Havanın temperaturu gecə 0-3� 
isti, gündüz 4-8� isti olacaq. Atmosfer təzyiqi 764 mm civə sütunundan 
770 mm civə sütununa yüksələcək. Nisbi rütubət gecə 70-75 faiz, gündüz 
60-65 faiz olacaq.

Azərbaycanın rayonlarında havanın əsasən yağmursuz keçəcəyi göz-
lənilir. Lakin gecə və səhər bəzi dağlıq ərazilərdə arabir yağıntılı olacağı, 
qar yağacağı ehtimalı var. Ayrı-ayrı yerlərdə arabir duman olacaq. Müla-
yim qərb küləyi bəzi yerlərdə arabir güclənəcək.

Havanın temperaturu gecə 3� şaxtadan 2�-dək isti, gündüz 8-13� isti, 
dağlarda gecə 7-12� şaxta, gündüz 3� şaxtadan 2�-dək isti olacaq.

Q.Q A S I M O V  
XQ

%olqarıstanda 4 mükafat

%olqarıstanın paytaxtı Sofiyada keçirilən boks üzrə bey-
nəlxalq “StrandMa” turnirinə yekun vurulub. Azərbaycan 
millisi 2 Jümüş və 2 bürünc medal qazanıb.

Yığmamızın heyətində Zəlimxan Süleymanov (57 kq) və 
Zaur Qəhrəmanov (67 kq) ikinci yeri tutublar. Nicat Hüseynovla 
(51 kq) Nəbi İsgəndərov (67 kq) isə turniri bürünc medalla başa 
vurublar.

Millimiz bu göstərici ilə komanda hesabında 5-ci yeri tutub.

8şuçularımız 
� medal qazanıblar

Azərbaycan idmançıları Yunanıstanın paytaxtı Afinada 
keçirilən uşu üzrə “Akropolis Open” beynəlxalq turnirində 
� medal qazanıblar.

Bu barədə Gənclər və İdman Nazirliyinin mətbuat xidməti 
məlumat yayıb.

Yığma üzvləri 5 qızıl, 1 gümüş və 2 bürünc mükafat əldə 
ediblər.  

Atletlərimizin  
4azaxıstan uğuru

Azərbaycan atleti /amiyə 9əliyeva 4azaxıstanın Ös-
kemen (8st-Kamenoqorsk) şəhərində Olimpiya çempionu 
Olqa 5ıpakova mükafatı uğrunda keçirilən beynəlxalq tur-
nirdə uğurla çıxış edib.

Lamiyə Vəliyevanın heyətində yer aldığı komanda 4x200 
metr məsafəyə qarışıq estafet qaçışında 1.31.80 nəticə ilə 1-ci 
yeri tutub. Bundan əlavə, milli üzvü 400 metr məsafəyə qaçışda 
55.78 saniyə nəticə ilə Azərbaycan rekordunu yeniləyib. 

Ana sevgisinin rəngli nağılları  

Xətai Sənət Mərkəzində “hmumi Təsviri Sənət Ənənəsi” qrupunun 
təşkilatçılığı və “Səttar İncəsənət Studiyası”nın dəstəyi ilə 4±�� yaş uşaq və 
yeniyetmələr arasında � Mart %eynəlxalq 4adınlar Gününə həsr olunmuş 
“5ənJarənJ xanımlar” adlı rəsm sərJisi keçirilib.

Rəssam Gövhər Məmmədova, qrafik 
dizayner Vüsalə Yunusova, gənc sənətşü-
nas Şəhanə Mansurova və başqa qonaqlar 
çıxış edərək, uşaqlara gələcəkdə daha fəal 
olmalarını, bu sahədə irəli getmək üçün 
daha çox çalışmalarını arzulayıblar. 

Sərgidə Xəzər Universiteti Dünya 
məktəbi, 287 saylı Zəkalar liseyi, İnci Mə-
dəniyyət evi, Müasir innovasiyalar liseyi, 
Qərb tədris mərkəzi, Zığ qəsəbə Mədəniy-
yət Evinin rəhbər, müəllim və şagird heyəti 
də fəal iştirak ediblər.

Daha sonra xoreoqraf Vəfa Hacıyeva 
və Qərb tədris mərkəzinin rəqs müəllimi, 
xoreoqraf Əli Cəfərovun tələbələri göstər-
dikləri rəqs performansı ilə sərgi iştirakçı-
larının alqışlarına layiq görülüblər.

Qeyd edək ki, sərginin mətbuat dəstək-
çiləri azpress.az və xalqqazeti.az informa-
siya saytlarıdır. 

Dünya karatesinin canlı əfsanəsi, “4ara brilyant” ləqəbli 
Azərbaycan idmançısı 5afael Ağayevin bu Jün 40 yaşı tamam 
olur. Onunla əlaqə saxlayıb, yubiley münasibəti ilə təbrik etdik 
və ürək sözlərini dinlədik:

– Allaha şükür edirəm ki, belə 
bir ömür yaşamaq mənə nəsib olub. 
40 yaşı, adətən, qeyd etmirlər. Bu 
günlər həm də, müqəddəs Ramazan 
ayına təsadüf edir. Allah hamının 
orucunu-namazını qəbul etsin� 

Bu əlamətdar gündə dünya şöh-
rətli karateçinin böyük qələbələrlə 
zəngin, qürur doğuran ömür yoluna 
nəzər saldıq. Rafael Ağayev 1985-ci 
il martın 4-də Sumqayıt şəhərində 
anadan olub. Atasının yolu ilə ge-
dərək 7 yaşından futbolla məşğul 
olub, daha sonra karatenin sirlərini 
öyrənməyə başlayıb. Müsahibələ-
rinin birində idmana gəlişini belə 
xatırlayır: “7 yaşımda ilk dəfə, “Bru-
ce Lee” filmlərinə baxdım və dər-
hal karateyə aşiq oldum. Atamdan 
məni karate bölməsinə göndərməyi 
xahiş etdim. Atam peşəkar idmançı 
olub, “Polad” (Sumqayıt) futbol ko-
mandasında çıxış edib. O, mənim, 
həqiqətən, futbolla yox, karate ilə 
məşğul olmaq həvəsimi görüb, ilk 
məşqçim Rafael Məmmədovun böl-
məsinə gətirdi.

Rafael Ağayev sonralar Fü-
zuli Musayevin rəhbərliyi altında 
məşqlərini davam etdirib. Avropa 
çempionatlarında ilk böyük nailiy-
yətini 2004-cü ildə karatenin kumite 
növündə çempion olmaqla qazanıb. 
Sonralar daha 10 dəfə qitə çempio-
natının qızıl medalına sahib olub və 
idman tariximizə yeni səhifə yazıb. 
Eyni zamanda, Avropa çempionat-
larında 1 gümüş, 7 bürünc mükafata 
yiyələnib. 

2006–2016-cı illərdə karate üzrə 
5 dəfə dünya çempionu olub. O, 2-si 
gümüş və 2-si bürünc olmaqla, ümu-
milikdə, dünya çempionatının 9 me-
dalına sahib çıxıb. Bununla da, fərdi 
yarışlarda ən çox dünya çempionu 
olan idmançı kimi Ginnesin Rekord-
lar kitabına düşüb.  

Rafael Ağayevin uzun müddət 
Olimpiya medalının həsrətində ol-
ması da sirr deyil. Böyük uğurlara 
imza atmış idmançı müsahibələrində 
Olimpiya Oyunlarında iştirak etmək 
arzusunu tez-tez dilə gətirirdi. Rafael 
Ağayevə 35 yaşda ikən Olimpiadada 
çıxış etmək nəsib olub. O, karatenin 

Vətənində “Tokio–2020”də qızıl me-
dal qazanmağa iddialı olsa da, bəxti 
bir az gətirməyib. “Bir az” ona görə 
deyirik ki, Olimpiya medalı əyarın-
dan asılı olmayaraq böyük müka-
fatdır. O, Tokio Olimpiadasından 
sonra müsahibələrinin birində olim-
piadada qızıl medal şansının yüksək 
olduğunu, lakin hakim ədalətsizliyi 
ucbatından gümüş mükafatla ki-
fayətləndiyini bildirmişdi. Buna heç 
şübhə yoxdur ki, karate daha əvvəl 
Oyunların proqramına salınsaydı, 
Ağayev mütləq Olimpiya çempionu 
olacaqdı. 

Olimpiadadan sonra “Karate 
Kombat”da  gücünü sınayan idmançı 
bir sıra görüşlərdə qələbələr qazanıb. 
Eyni zamanda, MMA döyüşlərində 
orta çəkidə dünya çempionu kəməri-

nin sahibi olub və həmin kəməri bir 
dəfə də qoruyub. 

Parlaq nailiyyətləri ilə adını dün-
ya karatesi tarixinə qızıl hərflərlə 
yazdıran Rafael Ağayev Azərbaycan 
xalqının böyük sevgisini qazanıb. 
O, Azərbaycan idmanında xidmət-
lərinə görə “Şöhrət” və 2-ci dərəcə-
li “Vətənə xidmətə görə” ordenləri 
ilə təltif edilib. 11 qat Avropa, 5 
qat Dünya, 3 qat İslam Həmrəyliyi 
Oyunlarının, həmçinin Avropa, Dün-
ya Oyunlarının qalibinin ürəyi bu 
gün də karate ilə döyünür. Dünya-
nın 1 nömrəli karateçisinin arzuları 
tükənməzdir. Ən böyük arzusu isə 
bayrağımızın daha da ucalarda dal-
ğalanmasını görməkdir. 

Təbii məlhəm – 
sağalır sətəlcəm
Fəsillə əlaqədər soyuqlamaların, qripin fəsadla-

rı daha çox ağciyər problemləri ilə özünü Jöstərir. 
Xəstəlik başlayanda müşahidə olunan, lakin müalicə 
edilməyən yünJül öskürək şiddətlənir, hərarət yük-
səlir, halsızlıq xəstəni yatağa salır. Təbii ki, müxtəlif 
dərmanlardan istifadə etməklə ağciyərin funksiyası 
bərpa olunur. Amma mütəxəssislərin fikrincə, ağciyər 
soyuqlamalarını (sətəlcəmi) təbii yollarla da sağaltmaq 
mümkündür.

Tanınmış rusiya-
lı fitoterapevt Yelena 
Korsun ağciyəri ni-
kotin və toksinlər-
dən təmizləyən, onun 
funksiyasını yaxşılaş-
dıran dəmləmə resep-
tini açıqlayıb. Bildirib 
ki, məlhəmi hazırla-
maq üçün eyni miqdar-
da evkalipt yarpağı, 
biyan kökü, gülxətmi çiçəkləri, kəklikotu götürülür və qarışdırı-
lır. Qarışıqdan 1 xörək qaşığı termosa tökülür. Üzərinə 2 stəkan 
qaynar su əlavə edilir və 1 saat ərzində dəmlənir. Sonra dəmləmə 
süzülür və gündə 3–4 dəfə yeməkdən sonra 1 fincan olmaqla ilıq 
halda içilir. Dəmləməyə zövqə görə bal da əlavə etmək olar.

Müalicə kursu 1 həftədir. Sonra 10–15 gün fasilə verilir və 
prosedur yenidən təkrarlanır.

Öskürək və bronxit zamanı da bu dəmləmə çox yaxşı nəticə 
verir, ağciyəri selik və mikroblardan təmizləyir, sağalmanı tez-
ləşdirir.

Təqvim yada salır

Azərbaycan karatesinin 
“qara brilyantı”

“Xalq qəzeti”nin baş redaktoru 
 Əflatun Amaşov və qəzetin kollektivi 
Mir Şahin Ağayevə atası 

Mİ5 Dİ/A9Ə5 MhƏ//İMİ1 

vəfatından kədərləndiklərini bildirir 
və  dərin hüznlə başsağlığı verirlər. 

Azərbaycan Respublikası Hərbi Pro-
kurorluğunun rəhbərliyi və kollektivi 
Mir Şahin Ağayevə atası 

Mİ5 Dİ/A9Ə5 MhƏ//İMİ1 
vəfatından kədərləndiklərini bildirir 

və  dərin hüznlə başsağlığı verirlər.

Azərbaycan Dillər Universitetinin 
rektorluğu, professor-müəllim heyəti və 
Həmkarlar İttifaqı Komitəsi universitetin  
professoru

1İYA=İ ME+Dİ1İ1 
vəfatından kədərləndiyini bildirir və 

ailəsinə dərin hüznlə başsağlığı verir.

Lənkərandan Taleh Qaraşov Mir  
Şahin Ağayevə atası

Mİ5 Dİ/A9Ə5 MhƏ//İMİ1  

vəfatından kədərləndiyini bildirir və 
dərin hüznlə başsağlığı verir.

Lənkərandan Taleh Qaraşov Rafiq 
Cəlilova qardaşı

5Ö9ŞƏ1 &Ə/İ/O981

vəfatından kədərləndiyini bildirir və 
dərin hüznlə başsağlığı verir.

Azərbaycan Dövlət Pedaqoji Univer-
sitetinin fizikanın tədrisi texnologiyası 
kafedrasının əməkdaşları laboratoriya 
müdiri Rəna Həsənovaya atası 

KAMİ/ M85ADO981

vəfatından kədərləndiklərini bildirir 
və  dərin hüznlə başsağlığı verirlər.

